
Fil-21 ta' Diċembru 1964, fl-Anglo Maltese League l-Belt saret Laqgħa Ġenerali biextitwaqqaf 
L-Għaqda Maltija tal-Folklor u kien ġie elett il-kumitat għas-sena 1965. Dr Charles Cassar 
kien President, C.A. Mica"ef kien Segretarju, u J. Sammut kien Teżorier. Bħala membri kien 
hemm is-sinjuri J. Magri, Ġuże Galea, M. Abela, L. Azzopardi, u Ġuże Cardona. Ninu Cremona 
u Ġuże Cassar Pullicino saru Presidenti Onorarji. 

!t-twaqqif tal-Għaqda Maltija tal­
Folklor ma seħħx neċessarja ment 
b'data preċiża, għax għalkemm 
twaqqfet uffiċjalment kif semmejna 
hawn fuq, madankollu kienet ilha 
tinbena minn madwar 1-1950, 
u għaddiet minn diversi fażijiet. 
Is-Soċjeta Agrarja kienet ilha 
għal żmien twil torganizza l-wirja 
tal-Imnarja fil-Buskett. F'lejlet 
l-Imnarja, sa minn żminijiet 
imbiegħda, kien ikun hemm 
l-għana. L-għannejja kienu bdew 
isiru storbjużi, diżorganizzati 
u ġellidin, u s-Soċjeta Agrarja 
ddeċidiet li għandha ssir xi ħaġa 
biex dawn in-nies jiġu kkontrollati. 
Għalhekk fl-1952 organizzat 
l-ewwel kompetizzjoni tal-għana 
permezz ta' kumitat apposta 
magħmul minn Dr C. Cassar, C. 
Peralta, u Salv. Zammit. Ġie deċiż 
li l-għana jkun ibbażat fuq temi jew 
suġġetti li jittellgħu bix-xorti fuq il­
post, biex jiġi evitat li jsir għana ta' 
attakki personali bejn l-għannejja. 

Wara s-suċċess ta' din il­
kompetizzjoni, Ġuże Cassar 
Pullicino u Dr C. Cassar iddeċidew 
li jsejħu laqgħa ta' għannejja 
nhar il-Ħadd, 13 ta' Novembru 
1955 f'Palazzo De La Salle l-Belt, 
u hemm iffurmaw l-Għaqda 
Għannejja Maltin (għalkemm 
fit-Times of Malta l-isem deher bl­
Ingliż Maltese Folk-Song Society). 
Peress li din l-Għaqda ma kellhiex 
għomorha twil, is-Soċjeta Agrarja 
talbet lill-Għaqda tal-Folklor biex 
tkompli torganizza l-konkors ta' 
għana fil-Buskett, u dan l-Għaqda 
għamlitu. Iżda f'laqgħa li saret fl­
Anglo Maltese League fit-8 ta' April 
1973, ġie deċiż li dan ma jkomplix 
aktar minħabba li l-Gvern kien 
ifforma l-Kumitat Festi Nazzjonali, 
u għalhekk l-Għaqda tal-Folklor 
ma baqgħetx aktar direttament 
responsabbli. 

Minn dak iż-żmien 'il hawn, 
l-Għaqda tal-Folklor ikkonċentrat 

fuq ħidma favur il-Folklor Malti 
permezz ta' taħditiet pubbliċi, 
wirjiet, programmi fuq il-mezzi tax­
xandir u, forsi l-iżjed importanti , 
permezz tar-riċerka u l-kitba. 
Il -perjodiku tal-Għaqda - L-Imnara 
- ħareġ għall-ewwel darba fl-1978, 
imwaqqaf u editjat mill-folklorista 
magħruf Guido Lanfranco. FI-2004 
L-Imnara għaddiet f'idejn Ġużi 
Gatt li laħaq editur tagħha. 

FI-okkażjoni ta' għeluq iI-ħamsin 
sena mill -ewwel Laqgħa Ġenerali 
fl-Anglo Maltese League li ħatret 
l-ewwel kumitat uffiċjali, l-Għaqda 
tal-Folklor ingħaqdet mal­
pubblikaturi Books Distributors 
Ltd. biex L-Imnara tingħata 
preżentazzjoni aħjar, u r-riċerka 
u l-kitba ta' ġo fiha jsibu udjenza 
usa' u jilħqu aktar ċittadini Maltin u 
Għawdxin. 

Nittamaw li l-għażla ta' artikli li 
ssibu f'din iI-ħarġa tkunilkom ta' 
siwi. 

Bullettin tal-Għaqda Maltija tal -Folklor. 
Joħroġ darba fis-sena . 

L-opinjonijiet li jidhru hawn m'humiex 
neċessarja ment dawk tal-Għaqda, 
tal-pubblikatur jew tal-Editur, jekk ma 
jkunux hekk speċifikati. 

Kitbiet oriġinali jistgħu jintbagħtu lill­
Editur: 
Is-Sur Ġużi Gatt, 7C 'Perry Courts', Triq 
B'Kara, San Ġiljan . STJ 1307. 
ggatt77@hotmail .com. 

L-ATTAKK TAT-TOROK TAL-1614 
LAQTA FOLKLORISTIKA 

Fiona Vella 

ASTRATT 

L-għan ta' dan l-istudju huwa li janalizza l-folklor 
relatat mal-attakk Ottoman li seħħ fiż-Żejtun u fl­
inħawi tal-madwar, fis-6 ta' Lulju 1614. Qed jinkludi 
stħarriġ tal-ġrajjiet li twasslu minn ġenerazzjoni għal 
oħra, kif ukoll riċerka dwar l-użanzi u t-tradizzjonijiet 
li huma maħsuba li għandhom x'jaqsmu ma' dan 
il-ħbit, u kif dawn evolvew matul is-snin. L-essenza 
tal-folklor huwa l-ispontanjeta tiegħu u n-natura 
organika li jitnissel biha hekk kif maż-żmien, ir­
rakkonti u t-tifkiriet tal-esperjenzi tan-nies, jibqgħu 
jiġu rrakkuntati u mfakkra sakemm eventwalment, 

INTRODUZZJONI 

Insibu diversi kitbiet dwar l-Assedju l-Kbir tal-1565, 
meta t-Torok attakkaw lil pajjiżna bil-ħsieb li jieħdu 
l-gżejjer Maltin minn taħt idejn il-Kavallieri tal-Ordni 
ta' San Ġwann, iżda mbagħad tilfu l-ġlieda. Min-naħa 
l-oħra, ftit li xejn naqraw dwar l-attakk Ottoman li 
seħħ ftit tas-snin wara, fl-1614, akkost li dan ukoll 
jifforma parti importanti mill-istorja ta' pajjiżna . 

Iżda dan ma jfissirx li mhux possibbli li nirkupraw 
din l-istorja. Infatti, kif urew bosta riċerkaturi, parti 
sostanzjali mill-istorja tagħna qiegħda miġbura 
f'arkivji antiki u imprezzabbli li wħud minnhom 
għadhom qed jistennew bil-ħerqa li jingħataw 
l-attenzjoni xierqa (Vella 2014, Marzu 16). Barra minn 
hekk, il-passat tagħna jista' jistagħna b'dimensjoni 
differenti billi niġbru u nanalizzaw l-istorja orali lokali, 
flimkien mal-użanzi u t-tradizzjonijiet relatati. Leħen 
il-passat hu importanti għall-preżent u kif ġieli rajna 
f'każi oħra, l-evidenza orali spiss ikkontribwiet sabiex 
jinħolqu perspettivi ġodda li jistgħu jwasslu għal 
investigazzjoni differenti. Għalkemm aħna dejjem 
insostnu li għandna niġbru provi u informazzjoni li 

METODOLOĠIJA 

L-investigazzjoni tiegħi għal dan l-istudju kienet tinvolvi 
kemm riċerka għal dak li diġa nkiteb kif ukoll riċerka 
fost in-nies u fuq il-post. L-ewwel tip ta' tiftix sar sabiex 
jiġi evalwat dak li ġie ddokumentat dwar dawn it-temi, 

dawn jibdew jiffurmaw parti mill-ġrajja tal-post. Iżda 
kif soltu jiġri, żidiet jew tnaqqis f'dawn ir-rakkonti 
u t-tifkiriet, wara xi żmien, spiss joħolqu kunflitt 
sottili bejn dak li kien seħħ tassew u bejn dak li huwa 
maħsub li ġara. Huwa għalhekk li dan l-istudju qed 
jiġbor uħud mir-rakkonti li akkumulaw matul iż-żmien, 
partikolarment dawk li b'xi mod jew ieħor għandhom 
x'jaqsmu ma' dan l-avveniment li seħħ fil-bidu tas­
seklu 17, ħalli b'hekk tiġi evalwata din l-informazzjoni, 
u sa fejn hu possibbli, jipprova jinstab l-għerq tas­
sors oriġinali. 

finalment iwasslu għal storja fattwali, ir-realta hija 
dejjem kumplessa u bosta drabi jkollha diversi sfondi. 
Infatti, waħda mill-implikazzjonijiet tal-evidenza orali 
hija li din tagħti leħen lil dawk l-individwi li għal xi 
raġuni jew oħra jkunu ġew injorati u l-ġrajja tagħhom 
ma tkun qatt ingħatat widen . Ċertament, dettalji li 
jafu joħorġu minn uħud minn dawn ir-rakkonti, jafu 
jisfidaw xi suppożizzjonijiet u xi ġudizzji li dejjem ġew 
aċċettati mill-istoriċi. Iżda fl-istess ħin, deċiżjonijiet 
bħal dawn iservu wkoll biex in-nies jiktbu l-istorja 
tagħhom fi kliemhom (Thompson 1978: 226). Dan 
l-istudju se jippreżenta parti mill-folklor li huwa 
assoċjat mal-ġurnata partikolari tas-6 ta' Lulju 1614 
u mal-attakk li wettqu t-Torok, speċjalment f'dak li 
jikkonċerna lill-parroċċa l-antika taż-Żejtun li hija 
ddedikata lil Santa Katarina, imma li llum insibuha 
bħala Ta' San Girgor; lill-passaġġi sigrieti li jinsabu 
ġewwa din il-knisja u li fihom instabu għadd ta' 
skeletri umani flimkien ma' xi oġġetti; u l-purċissjoni 
tradizzjonali nazzjonali li tiġi ċċelebrata kull sena 
f'dan is-santwarju. 

filwaqt li l-istħarriġ l-ieħor kellu l-għan li jirrekordja 
l-evidenza orali li tista' twassal għall-konferma ta' dak li 
ntqal qabel, inkella biex tqanqal mistoqsijiet ġodda. 



IL-PARROĊĊA L-ANTIKA TAŻ-ŻEJTUN 

Għal diversi raġunijiet , il-parroċċa l-antika taż-Żejtun 
hija involuta sewwa f'dan l-attakk tat-Torok li sar 
400 sena ilu (Fig . 1). Fil-fatt, f'dan il-perjodu, din 
l-istruttura kienet tifforma parti mis-sistema ta' difiża 
militari ta' dawk l-inħawi , kif juru t-tliet passaġġ i 

li nbnew ġewwa fiha (Abela 2006: 52). Barra minn 
hekk, kif kien dejjem jiġri waqt ħbit bħal dan, f'din 
it-taqtigħa partikolari, din il -binja ġiet attakkata 
severament mill-invażuri, fejn fosthom dawn ħarqu 
l-artali u l-pitturi li kienu jżejnuha (Vella 2013, 
Novembru 13), filwaqt li kkawżaw ukoll xi ħsarat 
strutturali , tant li l-knisja ma setgħetx tiġi użata għal 
numru ta ' xhur (Vella 1927: 99-101). Dan kollu huwa 
deskritt f'iskrizzjoni li tinsab f'din il-knisja stess fejn 
wieħed isib informazzjoni dwar dan l-attakk u anki 
nota dwar il-ħsara li ġarrbet din il-binja, hekk kif mis-
6 ta' Lulju sal-11 ta' Settembru 1614, it-tfal li twieldu 
fil - parroċċa taż-Żejtun, kellhom jitgħammdu f'parroċċi 
oħra (Fig. 2). 

Figura 1. Il-parroċċa l-antika ddedikata lil Santa Kata rina , 
illum magħrufa bħala Ta' San Girgor, fiż-Żejtun. 

IL-PASSAĠĠI SIGRIETI 

Għal diversi snin , l-anzjani tar­
raħal kienu jirrakkuntaw illi 
madwar il-koppla tal-parroċċa 
l-antika taż-Żejtun, kien hemm 
numru ta' passaġġ i sigrieti li fihom 
kien hemm grupp ta' nies li kienu 
nqatlu u ndifnu hemmhekk waqt 
attakk tat-Torok fl-inħawi. Ħadd 
ma jaf kif jew meta tnissel dan 
l-għajdut. Imma sal-1969, ħafna 

kienu jemmnu li din il-ġrajja 
kienet biss leġġenda , l-aktar 
minħabba li wara diversi tiftix fil ­
knisja, dawn il-passaġġi baqgħu 
qatt ma nstabu. Probabbli waħda 
mir-raġunijiet dwar dan kien illi 
fir-realta dawn il-passaġġi ma 
kinux jinsabu madwar il-koppla kif 

t:.AI'.MAT.-\ i~~·~~~~~:I~~~Ul'tl:l\OI11 GO 
CA.1.El\1.ltI GKlRNO 01 D()MENIC.-\ ~ .., hORI 
INANZI DI. [t) HA 1111lA.TO G."NTI I.~ 1 ~" ... 
"FU .... C.U 0' S: TO"'AfO NO"IN~ UlIL 
GHIZIRA CI1\C" ~D MIl.A prr-soN .... .: vn .. 
NJ:I\O Nf:lJ..1 C'I'.S"L1 r.o ARRIVAf..C.·IO FI~IO 
AL1.A HI'.'IIA DE.L .r(rv, 01 BULUlFL.fll\'ltlC 
A1'IAZZ1U':) DIVL1<! t I'IMAU, HAN.lu SACH 
EGGIATO DETT' CASAl.1 ro IlI\NNO 1\\lI1\U'.IATO 
rurn LI w..1~!. HI\NNO RUltlATO A SO.rARI: 

MA (ON rjTTI LI ALTIII 1:( ESII E SONorr · 
J'T! PRE51 PARECO DI LoRO I\MMI\ZATI F SE 
eVITATI IN SINJ)O LA MAI\lNI\, E 1101'1 E .STA' 
TU PIIUO NESJUJlO DI:I CRlnIAt~1 E DElLl CRI. 
STIANI SONO ST...., fFRrTI IN ClPCi\ D1 VI.NT\ 
E DI Qua DI JINO CINFRA.mtITTA GIOIlAATh 
n sJ;:'ruNlll'lE 1611.. LI FIl..IOU Dl qUUTA fAMO ' 
CHIA 011 SOHO .n;o:rl NATL50NO STA.TI DI\T· 
nzATT1 IN ALTllI PAN\OCl1II: ESTRATrA tJ"L 
srċeNIx, Ll8RO DEI llATrESIMI DI ~EJTA 
PARIUXHIA. 

Figura 2. L-iskrizzjoni li tinsab 
fil-parroċċa l-antika taż-Żejtun li 
tiddeskrivi l-attakk li seħħ fl-1614. 

kien jingħad, imma ġewwa l-ħitan 
tal-kappelluni ta n -naħa tal-Lvant. 
Barra minn hekk, il-ħames fetħiet 
dojoq li hemm f'dawn il-passaġġi, 
li jagħtu għal fuq ir-Ramla ta' San 
Tumas, Wied iI-Għajn, il-Forti San 
Tumas, Marsaxlokk u l-Forti San 
Luċjan, kienu kollha imblukkati 
bil-ġebel u għalhekk ma kinux 
jidhru min-naħa ta ' barra tal-knisja 
(Abela 2006: 51-52). 

Nota miktuba li tinsab flimkien 
ma' xi oġġetti li nstabu f'dawn 
il-passaġġi tgħid illi dan is-sit 
instab fit-12 ta' Marzu 1969 (Fig. 
3). Iżda l-ġurnal Times of Malta 
rrapporta din is-sejba fil-15 t'April 
1969. F'dan l-artiklu tħabbar illi 
John M. Debono, membru taż­
Żejtun Historical Society, kien 
skopra kuritur f'forma ta' U li 
kien jinsab ftit piedi 'I isfel mill­
bejt. Il-kuritur kien idur madwar 
il-kappelluni tan-naħa tal-Lvant 
tal-knisja . Ritratt li jakkompanja 
lil dan l-artiklu juri lil Debono 
baxxut biswit il-fdalijiet umani u 
f'idejh kellu ras ta' skeletru. Dan 
l-artiklu jkompli jispjega kif skont 
Prof. Quentin Hughes, li kien il-Kap 
tad-Dipartiment tal-Arkitettura 
tal-Universita Rjali , dan iI-kuritur 
seta' serva bħala torri tal-għassa 
peress li l-knisja kienet mibnija fuq 
art pjuttost għolja li tidher sewwa 

Figura 3. Nota miktuba bi-idejn li 
tinsab flimkien mal-oġġetti li nstabu 
fl-1969 ġewwa l-passaġġ i sigrieti. 

mit-torrijiet u l-ibliet tal-madwar. 
Infatti Hughes issuġġerixxa illi din 
il-knisja setgħet faċilment serviet 
bħala post intermedjarju minn fejn 
kienu jintbagħtu s-sinjali tal-allarm 
(Times of Malta 15 April 1969: 9) . 

FI-istess ħin, huwa importanti 
li nsemmu wkoll illi waqt din 
l-iskoperta ta l-1969, ġie nnutat 
xi tinqix fuq ġebla li tifforma 
parti mill-ħajt li jagħti għat-tielet 
passaġġ. Dan it-tinq ix kien juri 
l-inizjali V.A u C.Z. flimkien mad­
data 19.2.09, u għalhekk dan 
ta x'jifhem illi probabbilment, xi 
individwi kienu diġa daħlu f 'dak 
il-post madwar sittin sena qabel. 
Skont Walter R. Zahra, fundatur 
ta' Żejtun Historical Society, dawn 
iż-żewġ persuni kienu ġew traċċati. 
"Huma kellhom idea vaga dwar 

kif xi adulti kienu sabu dawn il-passaġġ i proprju bl­
istess mod kif reġgħu ġew skoperti fl-1969, imma 
apparentement, dak iż-żmien il-pubbliku ma ġiex 
mgħarraf b'din is-sejba. Ma ngħatat l-ebda raġuni 
l-għala nżamm dan is-sigriet imma minħabba li 
l-vittmi tal-pesta tal-181 0 kienu ndifnu fiċ-ċimiterju li 
jinsab biswit din il-knisja, u peress li l-ebda vittmi tal­
pesta ma setgħu jintmessu qabel jgħaddu 100 sena, 
probabbilment, dawk li daħlu fil-passaġġi fl-1909 
kienu ħasbu li dak l-għada m seta' kellu x'jaqsam 
mal-pesta u għalhekk huma ħarġu bil-ġiri minn dak 
il-post." (Zahra 1989: 23 - Traduzzjoni). 

Min-naħa l-oħra, ir-riċerkatur Carmelo P. Baldacchino 
infurmani li fl-1969, wara li nstabu dawn il-passaġġi 
u dan it-tinqix, l-Arċipriet ta' dak iż-żmien kien 
irnexxielu jkellem lil wieħed minn dawn il-persuni. Dan 
kien ċertu Carmelo Zahra magħruf bħala 'ir-Rangu', 
u ammetta mal -Arċipriet illi fid-19 ta' Frar tal-1909, 
huwa kien daħal ġewwa dawn il-passaġġi flimkien 
ma' grupp ta ' nies oħra. Dakinhar, f'dawn il-passaġġi 
kienu lemħu xi skeletri lebsin ta' suldati u ħdejhom 
dawn kellhom xi armi u bnadar żgħar. Zahra ddikjara 
illi xi individwi li kienu miegħu kienu ħadu xi affarijiet li 
sabu f'dawn il-passaġġi u kienu heddu lill-oħrajn biex 
ma jitkellmux. U fil-fatt, ħadd ma fetaħ ħalqu. 

Intant, Baldacchino qalli wkoll illi ċertu Grezzju Vella 
miż-Żejtun, kien qed isostni illi Debono ma kienx qed 
jgħid il-verita dwar din l-iskoperta tal-1969, peress li 
kien hu li sab dan il-post l-ewwel b'mod aċċidentali. 
Iltqajt ma' Grezzju Vella sabiex nisma' l-istorja tiegħu. 
Hu rrakkuntali kif fl-1969, waqt li kien qed jgħin lil 
zijuh Carmelo Spiteri u lil sieħbu Ċikku Zammit, li 
kienu qed jagħmlu l-manutenzjoni fuq l-aperturi tal­
injam tal-parroċċa l-antika taż-Żejtun, Dun Ġwann 
Palmier kien talabhom biex jagħtu titwila fuq il-bejt 
peress li spiss kien qed jidħol l-ilma tax-xita. "Kont 
qed nipprova ngħaddi l-ħin sakemm l-oħrajn ilestu 
xogħolhom fuq il-bejt u għalhekk intfajt bilqiegħda 
f'post minnhom u b'aljenazzjoni qbadt nigref f'ħofra 
żgħira li sibt. Skantajt meta aktar ma bdejt nigref, 
bdejt ninnota li kienet qed tinfetaħ speċi ta' toqba, u 
din f'ħin minnhom tant twessgħet li ddeċidejt li nitfa' 
ġebla għal isfel ħalli nara kemm kienet ser tieħu ħin 
biex nismagħha taqa' ġewwa l-knisja . Hekk għamilt 

OĠĠETTI MISJUBA 

Waqt ir-riċerka tiegħi sibt illi fost il-kotba li kienu 
jirreferu għal din l-iskoperta li saret fl-1969, numru 

minnhom kienu jsemmu wkoll ġabra ta' oġġetti li 
kienu nstabu fil-passaġġi sigrieti flimkien mal-għadam 
uman. Intant, kważi l-kitbiet kollha kienu jsemmu 
dawn l-oġġetti: qiegħ ta' żarbun tal-injam bit-takkuna, 
għamla ta' salib tal-injam b'disinn Biżantin, biċċiet tal­
injam li jidhru li kienu parti minn kwadru (forsi ta' xi 

ikona), tliet muniti: tnejn tal-bronż bis-salib tal-Ordni 
fuqhom, u waħda tad-deheb fi stat mikul ħafna tant li 

imma sorprendentement intbaħt li minflok waqgħet 
għal isfel, il-ġebla li tfajt kienet donnha waqfet xi 
mkien taħti. Sejjaħt lill-oħrajn u għall-ewwel dawn 
ma tantx taw kasi, sakemm deher biċ-ċar li bil-grif 
tiegħi kont kxift kantun. Għalhekk zijuwi ħeġġiġni biex 
inkompli għaddej sakemm naqilgħu u mimli kurżita 
ħaffift biex naqla' s-siment li kien hemm madwaru. 
Hekk kif qlajna l-kantun minn postu, sibna illi dan kien 
qed jissiġilla b'mod perfett il-fetħa għal xi kamra li 
kien hemm taħt." (Vella, April 2011). 

Vella ddeskriva kif f'dak il-punt, huma ddeċidew li 
jgħarrfu lil Dun Ġwann Palmier b'dak li sabu, u dan 
sejjaħ lis-sagristan John M. Debono sabiex jiċċekkja 
miegħu jekk kienx jaf fejn tagħti dik il-fetħa. Debono 
stqarr li ma kienx jaf b'dak il-post u għalhekk ġie deċiż 
li peress li Vella kien l-aktar żagħżugħ minnhom u anki 
l-irqaq wieħed, huwa kellu jintrabat b'ħabel u jitniżżel 
fil-ħofra ħalli permezz tan-nar tas-sulfarini, jara ftit 
x'kien hemm hemm taħt. "Bdejt nixgħel sulfarina 
wara l-oħra u nittawwal malajr bid-dawl li jagħmlu. 
Domt miexi mhux ħażin sakemm f 'daqqa waħda ħadt 
l-impressjoni li kont wasalt fit-tarf. Intbaħt li kont qed 
nirfes fuq xi affarijiet u għaldaqstant bdejt nipprova 
nħoss b'idi sabiex nifhem x'kien hemm quddiemi. 
F'ħin minnhom idejja sabu xi ħaġa li kienet qed 
tistrieħ mal-ħajt. Kien hemm dlam ċappa u hekk kif 
bdejt inteftef b'subgħajja, ħassejt oġġett li kellu żewġ 
toqbiet u ftit wara, missejt bħal ringiela snien taħt 
idejja! Inħsadt għall-mewt meta indunajt li kelli ras 
ta' skeletru fidi!" Imbellah b'dak li ġralu, Vella telaq 
kollox minn idejh u ġera lejn l-oħrajn biex jgħidilhom 
b'dak li sab. Dakinhar stess, bil-qatgħa li ħa, raxx kbir 
tela' ma' ġismu kollu u Vella spiċċa marid u maqful 
id-dar għal xhur sħaħ. FI-opinjoni tiegħu, dan il-fatt 
offra l-opportunita lill-oħrajn biex jirrakkuntaw li 
jridu u jfasslu l-istorja mod ieħor, fejn hu spiċċa qatt 
ma ssemma. Meta jiena staqsejtu l-għala kien qed 
jitkellem issa, wara li kien żamm fis-silenzju għal aktar 
minn erbgħin sena, Vella sostna li kien qed iħoss li 
wasal iż-żmien li tingħad il-verita dwar din il-ġrajja 
għax kien xeba' jisma' gideb. Biex jikkonferma dak li 
kien qalli, huwa saħansitra tela' miegħi fuq il-bejt ta' 
din il-knisja ħalli jindikali l-post eżatt minn fejn kienu 
daħlu dakinhar. 

ma seta' jinqara xejn minn fuqha, u biċċiet tal-fuħħar 
tas-sekli 16 u 17 (Zahra 1989: 27) . 

Inzerta li meta kont għadni daqsxejn ta' tifla li diġa 
kelli interess kbir f'din il-knisja u fl-istorja u fil­
leġġendi tagħha, waqt li kont qed nosserva xi ħaġa 
f'dan il-post, lemaħni l-Kanonku Dun Joe Abela u fid­
daqqa tal-mument, għarrafni li kien iddeċieda li jurini 
xi ħaġa interessanti. Infatti huwa tellagħni miegħu 
fil-garigor li jagħti għall-passaġġi sigrieti u għal fuq 
il-bejt tal-knisja, u daħħalni f'kamra li tinsab matul 
dan it-taraġ. Hemmhekk huwa laqqagħni ma' din 



Figura 4. Sezzjoni mill-armarju li bħalissa 
l-oġġetti misjuba huma miżmuma fih. 

il-kollezzjoni ta' oġġetti li kienu nstabu mal-iskeletri. 
L-affarijiet kienu magħluqa f'armarju tal-injam. 
Naturalment, impressjonajt ruħi mhux ħażin imma 
sfortunatament dakinhar, ma kellix kamera miegħi u 
għalhekk ma ħadt l-ebda rikordju tagħhom, ħlief għal 
stampa ċara maħruqa fil-memorja tiegħi li bqajt qatt 
ma nsejt akkost li għaddew bosta snin. Infatti fit-3D 
sena li għaddew minn dakinhar, sa fejn naf jien, qatt 
ma qrajt xi kitbiet dwar dawn il-fdalijiet u daqstant 
ieħor qatt ma rajt xi ritratti tagħhom ippubblikati. U 
meta ddeċidejt li nittanta nerġa' nsibhom wara dan 
iż-żmien kollu, sibt li dawn kienu saru jiffurmaw parti 
mil-Ieġġenda tal-post għax ħafna individwi lanqas 

IL-FDALIJIET UMANI 

Fil-ktieb tiegħu The Old Church of St Gregory at 
Żejtun, Walter R. Zahra jikteb, "Mill-qagħda li sibna 
l-għada m fiha, jidher li għall-ewwel kien sar tentattiv 
sabiex dawn il-fdalijietjitpoġġew f'ordni, peress 
li sibna tnejn jew tliet skeletri kompluti lejn it-tarf 
tal-passaġġ, imma probabbilment wara ftit instab 
li dan kien ser jieħu wisq żmien u għalhekk il-bqija 
tal-għadam donnhom inxteħtu gozz lejn in-naħa ta' 
ġewwa tal-passaġġ, imma hekk kif dan l-għadam kien 
qed jinġarr mill-passaġġi ta' barra, xi partijiet intilfu 
u spiċċaw indifnu taħt it-trab li kien hemm mal-art: 
nofs ras ta' skeletru, żewġ għadmiet ta' xedaq, pelvis 
u biċċiet oħra nstabu fit-trab tal -ewwel passaġġ." 
(Zahra 1989: 28 - Traduzzjoni). 

Zahra kompla jispjega kif iż-Żejtun Historical Society 
ippruvat takkwista aktar informazzjoni dwar dan 
l-għada m billi ħadet xi kampjuni fil-British Museum ta' 
Londra. Madanakollu, minn dan iI-mużew huma ġew 
infurmati illi ma setax isir carbon-testing minħabba 
li l-għadam kien ilu ħafna żmien espost għall-arja. 
Qalulhom ukoll illi l-għadam ma kien qed juri l-ebda 
sinjali li ndifen fil-ħamrija ħamra Maltija (Zahra 1989: 
29). 

Iżda minn studji paleopatoloġiċi u antropoloġiċi 
li twettqu fuq dawn il-fdalijiet umani (Fig. 5) minn 
Seshadri Ramaswamy u Joseph Leslie Pace, u li 

biss kellhom idea li dawn kienu jeżistu tassew, aħseb 
u ara kemm kienu konxji li dawn l-oġġetti kienu 
qegħdin f'dik il-knisja stess! Kienu biss Dun Joe Abela 
u Dun Gino Gauci li kellhom idea dwarhom. 

Finalment, bil-għajnuna ta' Dun Gauci rnexxieli 
nsib dawn l-oġġetti mill-ġdid. Fil-fatt, huma kienu 
maħżuna ġewwa spazju magħluq fl-istess kamra 
li kont rajthom tant snin qabel flimkien ma' Dun 
Abela. Kienu għadhom maqfula fl-istess armarju u 
mpoġġija u minsija ma' ħajt ma' għadd ta' oġġetti 
oħra. Għalkemm jiena u Dun Gauci ppruvajna nsibu 
ċ-ċavetta biex niftħu l-armarju li kien imsakkar, ma 
rnexxilniex nindividwawha u b'hekk ħadt ir-ritratti 
ta' dawn l-oġġetti kif stajt, minn wara ħġieġa mimlija 
trab. Nota ġewwa l-armarju li ormaj il-linka tagħha 
ntfiet kważi għalkollox kienet tgħid illi dawk kienu 
l-oġġetti li nstabu fil-passaġġi fit-12 ta' Marzu 1969. 
Innutajt li wħud mill-oġġetti kienu qed juru sinjali 
serji ta' deterjorament, fosthom is-salib tal-injam 
bid-disinn Biżantin minħabba li l-musmar li ssammar 
bih mal-armarju ssaddad. Anki l-armarju nnifsu kien 
jinsab f'qagħda xejn tajba, tant li kantuniera mill­
ħġieġa li suppost kienet qed tagħlqu, kienet miksura, 
u għalhekk kienet dieħla l-arja ħdejn l-oġġetti. 
B'danakollu, xorta waħda kont kuntenta li almenu 
dawn il-fdalijiet kienu għadhom fi ħdan din il-knisja 
u miġburin kollha flimkien, għalkemm fejn qegħdin 
bħalissa, ħadd ma jista' jarahom u jgawdihom (Fig. 4). 

Figura 5. Il-fdalijiet umani li nstabu fil-passaġġi 
sigrieti tal-parroċċa l-antika taż-Żejtun 

dwarhom huma ħarġu rapporti dettaljati li ġew 
ippreżentati fl-1979 u fl-1980, ħarġet informazzjoni 
li ma kinetx taqbel ma' dak li għadni kif semmejt 
(Ramaswamy u Pace 1979, 1980). Infatti huma 
ddikjaraw li "Ħafna mill-iskeletri kienu jinsabu f'qagħda 
preservata tajba ħafna, probabbilment minħabba l-fatt 
li dawn kienu jinsabu f'passaġġ kompletament mgħotti 
imma li kien arjuż u għalhekk ma ġewx suġġetti għal 
aktar azzjoni mill-elementi tan-natura." (Ramaswamy u 
Pace 1980: 56 - Traduzzjoni). L-istima tal-eta tal-irjus 
kienet tindika illi "20 (83%) tal-irjus femminili kienu ta' 
eta taħt 1-40 sena, filwaqt li 11 (58%) tal-irjus maskili 
kienu ta' eta ogħla minn 40 sena" (Ramaswamy u 
Pace 1980: 56-57 - Traduzzjoni) . Ma kienx possibbli li 
tiġi identifikata r-raġuni tal-mewt ta' dawn l-individwi 
imma mill-kundizzjoni tal-iskeletri u mill-kulur tal­
għada m, kien jidher illi ż-żmien tal-mewt kien ivarja 
minn individwu għal ieħor, għalkemm ma kienx 

TRADIZZJONIJIET U LEĠĠENDI 

Wara s-sejba tal-fdalijiet umani fil-passaġġi sigrieti li 
seħħet fl-1969, Walter R. Zahra kiteb ballata sabiex 
permezz tagħha jirrakkonta t-teorija tiegħu dwar kif 
dawn l-individwi setgħu spiċċaw f'dak il-post. Din 
l-ipoteżi tiegħu ġiet ippubblikata wkoll f'The Times of 
Malta fejn ġie ssuġġerit illi waqt attakk għal għarrieda 
mit-Torok, xi individwi li ma laħqux skappaw mir-raħal 
u li kienu jafu b'dawn il-passaġġi fil-knisja, telgħu 
hemmhekk ħalli jistaħbaw sakemm jgħaddi kollox. 
Iżda sfortunatament, hekk kif it-Torok ħabtu għall­
knisja u bdew iqallbu kull m'hemm, huma ntebħu 
b'dawn l-imsejkna u baqgħu sakemm qatluhom u 
imblukkawhom fil-passaġġ i (Times of Malta, 15 April 
1969). L-istorja tkompli tinseġ il-ħsieb li hekk kif ir­
raħħala l-oħra rritornaw lejn iż-Żejtun, dawn skoprew 
l-iġsma tal-vittmi fi stat qawwi ta' dekompożizzjoni 

improbabbli li dawn mietu f'perjodu qasir minn xulxin 
(Ramaswamy u Pace 1980: 63). FI-opinjoni tagħhom, 
dawn il-passaġġi setgħu għamlu xi żmien jintużaw 
bħala ossarju, fosthom minħabba d-diskrepanza kbira 
fl-ammont ta' għadam li nstab u anki m i nħabba traċċi 

ta' ħamrija li nstabu fi wħud mill-vertebrae. Skont 
dawn l-istudjużi, din l-evidenza tal-aħħar tindika illi dan 
l-għadam kien midfun xi mkien ieħor qabel inġabar u 
ttieħed fil-post fejn finalment instabu (Ramaswamy u 
Pace 1980: 65-68). 

Madanakollu, uħud għandhom dubji kbar dwar kif dan 
l-għadam sab ruħu ġewwa dawn il-passaġġ i peress li 
huma jsibuha diffiċli biex jifhmu x'sens tagħmel li taqla' 
għada m midfun, tiġbru u ġġorru biex tpoġġih f'post 
inkrepattiv u xejn prattiku, meta biswit il -knisja hemm 
ċimiterju u għalhekk faċilment seta' jinstab spazju fejn 
dan l-għadam seta' jitpoġġa (Zahra 1989: 29). 

u għalhekk ma setgħux imissuhom. B'hekk ma kien 
hemm l-ebda għażla ħlief li jissiġillaw il-post, sakemm 
dan maż-żmien intesa kważi kompletament, ħlief għall­
għajdut li rnexxielu jsalva matul il-medda tas-snin. 

Fatt interessanti huwa illi għalkemm m'għaddiex 
wisq żmien minn meta Zahra kiteb din il-ballata, 
jidher li din il-forma poetika tiegħu ntesiet u minflok 
f ' moħħ iż-Żwieten baqgħet biss din il-ġrajja li spiċċat 
tifforma parti mil-Ieġġenda tal-passaġġi sigrieti. 
Eventwalment, it-taħlit bejn tifkiriet u leġġendi 
twaħħdu u tħabblu mhux ħażin flimkien sakemm 
in-nies tal-post bdew jemmnu illi dawn l-iskeletri li 
nstabu fil-passaġġi sigrieti tal-parroċċa l-antika taż­
Żejtun kienu ta' nies li nqatlu mit-Torok waqt l-attakk 
tas-6 ta' Lulju 1614. 

IL-PURĊISSJONI NAZZJONALI ANNWALI TA' SAN GIRGOR 

Ħadd ma jaf fiż-żgur għal liema raġuni jew kif bdiet 
din il-purċissjoni. Infatti waqt ir-riċerka tiegħi sabiex 
insib traċċi tal-oriġini tagħha, iltqajt ma' diversi 
spjegazzjonijiet, u l-aktar waħda antika ħaditni lura 
saħansitra sal-1 095, fejn E. B. Vella fil-ktieb tiegħu 
History of Żejtun and Marsaxlokk (126), isemmi illi 
f'dokument tal-Kurja Episkopali ta' Katanja, huwa 
kien sab nota li din iI-purċissjoni kienet ġiet imwaqqfa 
bħala wegħda mill-Isqof ta' Malta, Mons. Birando, fejn 
hu stess kien ipparteċipa bil -mixi mill-Katidral tal­
Imdina saż-Żejtun (Zahra 1989: 19). 

Min-naħa l-oħra , fil-ktieb tiegħu Descrizione di Malta 
(1647), Fra Giovan Francesco Abela ddikjara illi f 'dak 
iż-żmien, għal din il-purċissjoni kienu jipparteċipaw 
madwar 30,000 persuna, li għal dak il-perjodu kien 
ammont sinifikanti, l-aktar meta tqis illi l-popolazzjoni 
ta' Malta kollha kienet tlaħħaq madwar 60,000 
persuna (Vella 1927: 119). 

Sadanittant, waqt il-vista pastorali ta' Mons. 
Dusina fl-1575 fiż-Żejtun, huwa kien staqsa lill­
anzjani tal-post sabiex ifehmuh x'kienet l-oriġini 
u r-raġuni ta' din iI-purċissjoni li kienet tibda mill­
Katidral tal-Imdina u tispiċċa fil-pa rroċċa l-antika 
tal-villaġġ tagħhom. Għalkemm ħadd minnhom ma 
kien jaf jagħtih informazzjoni dwar l-oriġini ta' din 
iI-purċissjoni, l-anzjani qablu kollha illi din kienet ilha 
ssir minn żmien żemżem. Min-naħa l-oħra, huma taw 
raġunijiet varji dwar l -għala din il-purċissjoni kienet 
twaqqfet. Fost dawn l-opinjonijiet kien hemm żewġ 
ipoteżi li l-aktar li ssemmew: waħda kienet tittratta 
l-ħelsien tal-gżejjer mis-saħta ta' pesta qalila, filwaqt 
li l-oħra kienet assoċjata ma' tempesta kbira li qamet 
f'daqqa u li qerdet flotta Torka li kienet ġejja tattakka 
lil Malta u b'hekk pajjiżna ffranka l-għawġ (Vella 2009, 
April 12). 



Fost l-opinjonijiet kollha, skont Zahra, it-tweġiba dwar 
ir-raġuni għala bdiet din il-purċissjoni possibilment 
instabet f'dawn l-aħħar snin minn Patri Mikiel Fsadni 
li fil-ktieb tiegħu Id-Dumnikani fir-Rabat u fil-Birgu 
sal-1620 (1965: 258), qal li kien iltaqa' ma' dokument 
fl-Atti tal-Kurja tan-Nutar Vincenzo Bonaventura de 
Bonetiis, datat 12 ta' Marzu 1543, fejn kien hemm 
iddikjarat illi f'dik il-ġurnata partikolari, l-Isqof 
Cubelles kien qed iwaqqaf purċissjoni ddedikata lil 
San Girgor bħala talba lil Alla biex tinżamm il-paċi 
fl-Ewropa, waqt żmien ta' periklu (Zahra 1989, nota 
fl-aħħar tal-ktieb). 

Sal-1926, din il-purċissjoni kienet għadha tiġi 
ċċelebrata b'mod grandjuż u fiha kienu jipparteċipaw 

KONKLUŻJONI 

Minn din ir-riċerka huwa evidenti illi għad hemm wisq 
mistoqsijiet li baqgħu qatt ma twieġbu u li hemm 
bżonn li jiġu investigati sabiex iż-Żejtun jiġbor mill­
ġdid l-istorja tiegħu. Fost dawn, hemm il-ħtieġa li 
jsiru analiżi xjentifiċi fuq l-għadam uman li nstab 
fil-passaġġi sigrieti. Ikun tassew eżerċizzju sinifikanti 
li kieku jsiru testijiet ta' carbon-dating u DNA fuqhom 
ħalli b'hekk tinkiseb aktar informazzjoni siewja 
dwarhom. Barra minn hekk, hemm ukoll l-oġġetti li 
nstabu flimkien mal-fdalijiet umani li m'hemmx dubju 
li jixirqilhom li jkunu studjati, restawrati, konservati 
u eventwalment anki esebiti, idealment fil-knisja 
stess, fejn wara kollox dawn jappartjenu. Nemmen 
ukoll li malajr kemm jista' jkun għandna niġbru u 
nirrekordjaw sewwa d-dikjarazzjonijiet tal-individwi 
kollha li b'xi mod huma involuti f'din l-istorja u li 
jħossu li għandhom xi ġrajja relatata x'jirrakkuntaw, 
speċjalment f'dak li għandu x'jaqsam mas-sejba 
tal-passaġġ i sigrieti u x'kien hemm fihom. Idealment 
dawn ir-riżorsi primarji għandhom jittieħdu mingħand 
l-individwi stess u mhux mingħand ħaddieħor li 

l-ogħla membri tal-Kleru u l-konfraternitajiet kollha 
ta' Malta. Iżda fl-1926, minħabba xi diżgwid li 
nqala' bejn xi parroċċi li kien relatat ma' drittijiet 
ta' preċedenza, l-Arċisqof Mawru Caruana ddeċieda 
li jqassar u jnaqqas din iċ-ċelebrazzjoni b'mod 
konsiderevoli. Eventwalment, aktar bidliet matul is­
snin komplew naqqsu sostanzjalment mill-importanza 
ta' din id-drawwa, tant li llum din iċ-ċelebrazzjoni 
mhix ħlief dell ta' dak li kienet qabel (Vella 2009, 
April 12). Sadanittant, fatt interessanti huwa illi 
fil-preżent, uħud minn dawk li jipparteċipaw f'din 
il-purċissjoni annwali jaħsbu li din iċ-ċerimonja ssir 
bħala ringrazzjament talli l-Maltin flimkien mal-Ordni 
rnexxielhom jirbħu mill-ġdid lit-Torok dakinhar tas-6 
ta' Lulju 1614. 

semagħhom jgħidu xi ħaġa, bħal kif se jkollna 
nagħmlu dwar dawk il-persuni li laħqu mietu. Wara 45 
sena mid-data ta' din l-iskoperta storika, li dwarha sar 
ftit li xejn, jekk fil-fatt qatt sar xi ħaġa, nisħaq li wasal 
iż-żmien li ninvestu ħafna aktar xogħol sabiex naslu 
għal aktar risposti definittivi u konklużivi. Finalment, 
ma nistax inħalli barra l-purċissjoni annwali 
tradizzjonali li qiegħda titħalla tmut mewta naturali 
sforz in-nuqqas ta' interess u l-passivita li kultant 
pajjiżna hu marid biha f'dak li għandu x'jaqsam ma' 
qasam storiku u kulturali. Tkun ħaġa meraviljuża li 
kieku aktar riċerka ssib mezz kif tikxef l-oriġini ta' 
din il-wegħda antika. U ċertament inkunu għamilna 
pass kbir 'il quddiem li kieku jirnexxilna nagħtu l-ħajja 
mill-ġdid lill-entużjażmu u lill-ġmiel li din it-tradizzjoni 
kienet mogħnija bihom, sabiex b'hekk, anki permezz 
ta' dan, insaħħu aktar il-wirt kulturali tagħna, filwaqt 
li b'dawn il-ġrajjiet, b'dawn il-binjiet, u b'dawn it­
tradizzjonijiet, niġbdu aktar turiżmu li tant hu bżonjuż, 
lejn dawn l-inħawi tax-Xlokk ta' Malta. 

FOLKLOR PARROKKJALI FUQ 
FOMM IR-RABTIN T'GĦAWDEX 

Dun Geoffrey G. Attard 

Kull min huwa midħla tar-Rabat ta' Għawdex fejn sa mill-qedem sabet il-qofol tagħha l-ħajja 
reliġjuża, soċjali u ekonomika tal-abitanti tal-gżira tat-tliet għoljiet, huwa wkoll xi ftit jew 
wisq konxju li f'din il-belt ċkejkna ta' mhux aktar minn 7,000 persuna jeżistu żewġ knejjes 
parrokkjali li ġrajjithom hija mxebilka flimkien hekk li wieħed ma jistax jistudja l-ġrajja ta' 
waħda mingħajr ma jeżamina l-istorja tal-oħra. Nistgħu ngħidu li din ir-realta parrokkjali 
kienet l-għajn ta' ħafna frażijiet u taqbiliet li nibtu matul is-snin u li jagħtu ħjiel tal-ħajja 
soċjali tar-Rabat. 

ŻEWĠ PARROĊĊI 

L-oriġini taż-żewġ knejjes parrokkjali tar-Rabat, 

Għawdex, jiġifieri tal-parroċċa tal-Assunta fil-Katidral 

u tal-parroċċa ta' San Ġorġ huwa mitluf fid-dalma 

taż-żminijiet Medjevali. Ma jeżisti ebda dokument li 

juri formalment it-twaqqif ta' xi waħda minn dawn 

iż-żewġ parroċċi. Huwa magħruf li fil-Medjuevu, kien 

hemm erba' knejjes parrokkjali fir-Rabat u dawn kienu 

l-Knisja Matriċi tal-Assunta, illum iI-Katidral, il-Knisja 

Parrokkjali ta' San Ġorġ, il-Knisja ta' San Ġakbu u 

l-Knisja ta' Sidtna Marija ta' Savina. Studju riċerkat 

ippubblikat ftit tas-snin ilu juri li kien possibbli li jkun 
hemm erba' parroċċi f'żona hekk ċkejkna minħabba 

l-possibilta li huma kienu jiffurmaw salib Grieg fi 

żmien meta Għawdex kellu komunita ta' Nsara Griegi. 1 

L-EWWEL BANED GĦAWDXIN 

L-ewwel baned Għawdxin kienu mwaqqfa legalment 
bħala La Stello Vincitrice u II Leone b'atti notarili tal-
11 ta' Jannar u tas-6 ta' Frar 1881 rispettivament2

; 

madankollu huma kienu diġa eżistenti għal diversi 
snin qabel dawn id-dati. Fiż-żmien meta l-Kastell 
ta' Għawdex kellu biss daħla waħda u ċkejkna , ma 
kienx possibbli li mill-Katidral joħorġu purċissjonijiet 
bi statwi mdaqqsa. Mhux biss, imma matul is-snin 
tal-unjoni (1688-1955), il-Knisja Matriċi ma kellhiex 
baned mużikali affiljati magħha. Iż-żewġ baned tar­
Rabat kienu allura jakkumpanjaw purċissjonijiet li 
joħorġu minn San Ġorġ. Sal-1956 - is-sena li fiha 
l-Banda Leone rregalat l-istatwa artistika ta' Santa 
Marija lill-Knisja Katidrali - il-purċissjoni ta ' Santa 

Fis-sena 1688, wara talba li kienet saret sabiex 
jitwaqqfu erba' parroċċi ġodda f'Ta' Sannat, ix­
Xagħra, in-Nadur (il-Qala) u ż-Żebbuġ, l-Isqof tal­
gżejjer Maltin Davide Cocco Palmieri kien għaqqad il­
parroċċa ta' San Ġorġ mal-Knisja Matriċi tal-Assunta 
bi-għan li din l-unjoni tagħmel tajjeb għat-telf li 
l-Matriċi kienet se ġġarrab meta jitwieldu l-parroċċi 
l-ġodda . Għalhekk bejn 1-1688 u 1-1955, il-parroċċa 
ta' San Ġorġ kienet magħquda mal-Knisja Matriċi 
Kolleġġjata tal-Assunta fil-Kastell u għaldaqstant 
ma kinitx parroċċa awtonoma. Dan huwa importanti 
li jingħad għax din l-unjoni swiet bħala għajn ta' 
animożita bejn l-Insara li kienu jissimpatizzaw maż­
żewġ knejjes hekk li matul il-medda tas-sekli nibtet 
rivalita li taf għeruqha ħafna qabel it-twaqqif tal­
ewwel baned Għawdxin. 

Marija mmexxija minn xi membru tal-Kapitlu Katidrali, San Ġorġ ħiereġ għall-purċissjoni 
kienet tinżel mill-Katidral mingħajr statwa u tidħol San 

Mons. Tarċisju Gatt, oħtu Anastasia u l-Isqof G. Pace. 

Ġorġ fejn kienet tindaqq l-antifona 
tal-qaddis martri. 

Meta fl-1955 l-Isqof Ġużeppi 
Pace permezz tad-dokument 
Cum hodiernis temporibus fired 
minn xulxin il-Knisja Parrokkjali 
ta' San Ġorġ mill-Knisja Katidrali, 
ir-rwol taż-żewġ baned ġie ċċarat. 
Il-Banda La Stella kompliet 
takkumpanja l-purċissjoni ta' San 
Ġorġ filwaqt li issa l-Banda Leone 
setgħet takkumpanja l-purċissjoni 
bi-istatwa ta' Santa Marija fil-15 
ta' Awwissu. B'dan l-affiljament 
quddiem għajnejna, nistgħu 
nifhmu l-kuntest li fih nibtu dawn 
il-frażijiet jew taqbiliet ta' natura 
folkloristika parrokkjali. 

SANTA MARIJA FIL-KATIDRAL 

I1-ġrajja tad-29 ta' Awwissu 1956, 
il-jum li fih il-Banda Leone rregalat 
l-istatwa ta' Santa Marija li kellha 
fil-każin tagħha lill-Knisja Katidrali 
hija ċertament waħda mill-
aktar ġrajjiet sinifikanti fl-istorja 
parrokkjali tar-Rabat; permezz ta' 
dan l-avveniment, il-purċissjoni 
tal-15 ta' Awwissu kienet se 
tikseb importanza ġdida. Fost 
dawk li tħabtu biex din il-ġrajja 
setgħet isseħħ kien hemm l-Avukat 
Francesco Masini min-naħa tad-

Tal-Istilla, li allura kellhom 
f'idejhom il-purċissjoni bi-istatwa 
ta' San Ġorġ, kellhom din it-taqbila 
li biha kienu jinku lir-rivali tagħhom 

San Ġorġ tagħna għandu żiemel 
Nitimgħuh il-biskuttini 

U ngħadduh minn fejn Savina 
Ħa jarawh is-Saraċini 

'Fejn Savina' kienet fil-qedem aktar 
mil-lum, żona magħrufa għar-rabta 
tagħha mal-partitarji tal-Iljun; 
għadha hekk ftit jew wisq sal-lum, 
għalkemm b'inqas enfasi. Għal xi 
raġuni li mhijiex għalkollox ċara, lil 
tal-Istilla kienu jirreferu għalihom 
bħala 'Lhud' filwaqt li lil tal-Iljun 

diriġenti tal-każin u Monsinjur 
Tarċisju Gatt minn fost il-kleru tal­
Katidral; dan tal-aħħar kien ukoll 
direttur spiritwali tal-Banda Leone 
u ċerimonier tal-Isqof Pace.3 

L-istatwa artistika tal-Assunta kienet 
saret Ruma mid-ditta Francesco Rosa 
fis-sena 1897. Sal-1955, il-purċissjoni 
ta ' Santa Marija kienet allura mingħajr 
statwa; fl-1956 il-purċissjoni ħarġet 
għall-ewwel darba bi-istatwa ta' 
Santa Marija mill-Katidral fost il-ferħ 
ta' kulħadd. Niftakar lil nannti, Dolora 
mwielda Fenech, u li twieldet u trabbiet 

kienu jsejħulhom 'Saraċini' . Fil­
fatt, frażi oħra antika din id-darba 
bi-għan li tinki lil tal-Istilla kienet 
tgħid hekk: 

San Mikiel tana l-privileġġ 
U lil-Lhud seħithom tal-kbir sagrileġġ 

Din il-frażi tagħmel sens jekk 
inġibu quddiem għajnejna dak 
li ġara f'Settembru 1954. Ta' 
kull sena l-Banda Leone kienet 
takkumpanja l-purċissjoni bl­
istatwa ta' San Mikiel meqjuma 
fil-Knisja ta' San Ġorġ. Dakinhar 
tal-purċissjoni f'Settembru 1954, 
meta ġew biex joħorġu l-istatwa, 
instab li l-ġwienaħ kienu neqsin 
u qam ħafna inkwiet bejn iż-
żewġ baned tar-Rabat. Għalhekk 
l-Isqof djoċesan Mons. Ġużeppi 
Pace qatagħha li l-purċissjoni ma 
toħroġx aktar. Is-sena ta' wara, 
1955, hu fired iż-żewġ parroċċi 
minn xulxin sabiex itemm l-inkwiet 
parrokkjali u b'hekk dawk li 
jappoġġjaw il-Banda Leone bdew 
jiffrekwentaw il-Knisja Katidrali. 
Għalhekk, is-simpatizzanti tal­
Banda Leone ħarġu b'din l-għajta li 
San Mikiel kien tahom il-privileġġ 
li issa jkunu parruċċani tal-Knisja 
Katidrali. 

Mill-banda l-oħra, tal-Istilla wkoll 
ħarġu bi frażi differenti sabiex 
jiġġustifikaw dak li kien ġara 
dakinhar. L-għajta tagħhom kienet 
din: 

San Mikiel kellu jkun 
Biexjeħlisna minn ta' Ljun. 

f'dar fi pjazza Savina tgħidli strofa 
ħelwa li tesprimi l-għira u l-għożża li 
biha kienet u għadha miżmuma din 
l-istatwa fil-Knisja Katidrali: 

Tnax-il stilla għandha ma' rasha 
Imma dawn ma jsebbħuhiex 

Marija sabiħa minnha 
Triduha, ma teħduhiex. 

L-istrofa hija intiża għall­
partitarji tal-Istilla li għalkemm 
għandhom il-banda msemmija 
għall-Istilla, m'għandhomx lill-

Madonna - imsejħa mill-padri tal-Knisja bħala Stello 
Motutino - bħala l-patruna tal-parroċċa tagħhom . 

Forsi interessanti li wieħed hawnhekk jgħid li l-Banda 
La Stella setgħet ħadet isimha mill-Immakulata 
l-Kunċizzjoni, li l-festa tagħha tissejjaħ 'L-ewwel stilla 
tal-maltemp' (8 ta' Diċembru) u li tinsab meqjuma 
fil-Knisja Konventwali ta' San Franġisk fir-Rabat, 
Għawdex . L-ewwel partitarji tal-Istilla kienu mill­
inħawi ta' din il-knisja u ta' wara San Franġisk. 

TAS-SITT XHUR 

Din in-nota twassalna biex nirreferu għal fatt ħelu li 
seħħ x'aktarx lejn tmiem is-seklu dsatax u li tiegħu 
għadni ma sibt ebda tagħrifa dokumentata. Il-Banda 
La Stella kienet tieħu sehem f'xi purċissjonijiet li kienu 
joħorġu mill-Knisja ta' San Franġisk. Ħafna drabi 
l-patrijiet gwardjani li kellhom f'idejhom it-tmexxija 
tal-komunita reliġjuża tal-Franġiskani kienu jkunu 
parruċċani ta' San Ġorġ u xi ftit jew wisq simpatizzanti 
ma' tal-Istilla . Huma kienu jistiednu lill-Banda La 
Stella sabiex takkumpanja fil-purċissjonijiet tagħhom. 
Skont tradizzjoni mgħoddija bil-fomm u li smajtha 
kemm-il darba, inzerta li kien hemm f'perijodu 
partikulari gwardjan li kien jissimpatizza ma' tal-Iljun 
u li stieden lil din il-banda sabiex tieħu ħsieb f'xi 
purċissjoni partikulari. In-nies taż-żona ma ħadux 
pjaċir u ġibdulhom il-palk fi Pjazza San Franġisk . Dan 
dejjem skont għajdut li għadu jinstema' fuq fomm 
ix-xjuħ Rabtin ta' Għawdex. Milli jidher il-partitarji 
tal-Istilla tefgħu l-palk mill-pjazza għal ġol-għelieqi 

KONKLUŻJONI 

Illum il-ġurnata, għalkemm ir-rivalita bejn iż-żewġ 
partiti għadha tinħass l-aktar matul ix-xhur sajfin 
li matulhom jiġu ċċelebrati ż-żewġ festi tar-Rabat, 
il-folklor ta' natura parrokkjali qed jitlef ħafna mill­
importanza tiegħu biex ma ngħidx li sfaxxa fix-xejn . 
L-edukazzjoni u t-tagħlim għenu ħafna sabiex il-pika 
tiddgħajjef jew tikseb natura aktar sottili. Sa ftit snin 
ilu, kull familja kien ikollha wkoll xi Ġorġ u Marija; 
anke din it-tradizzjoni qiegħda bil-mod il-mod tintilef 

Endnotes 

1 Joseph Busuttil, Stanley Fiorini & Horatio Caeser Roger 
Vella, Tristia Ex Melitogaudo. Lament in Greek Verse ofaXllth­
century Exile on Gozo (The Farsons Foundation: Malta, 2010). 

2 A. Grech, Ġrajjiet is-Soċjeta Mużikali u Filarmonika Leone 
Għawdex (Għawdex, 2012), 26. 

li-koppla 'finta' tal-Knisja Katidrali t'Għawdex 

xogħol Antonio Manuele da Messina. 

tal-qrib li kienu jinsabu daqs nofs sular aktar 'I isfel 
mil-livell tal-pjazza. Fi kliem ieħor, huma tefgħulhom 
il-palk li fuqu kienu se jdoqqu fl-għelieqi u ma setgħux 
idoqqu . Talli għamlu hekk, huma ttellgħu l-qorti u 
weħlu sitt xhur ħabs . Għalhekk lin-nies ta' wara San 
Franġisk, baqgħu jsejħulhom 'tas-sitt xhur'. Din iI-frażi 
għadha tinstema' fuq fomm il-poplu sal-lum. 

biex tagħti postha għal drawwiet aktar moderni. 
Fadal biss l-istatwi li fis-sikta tan-niċeċ tagħhom 
għadhom jistgħu jirrakkontaw ġrajjiet u inċidenti li 
huma biss jiftakru u li jekk ma jinkitbux malajr minn 
dawk il-veterani li għadhom jiftakruhom, huma biss 
iddestinati li jintilfu fin-nisi taż-żmien li jagħmel 
mill-istorja u l-folklor tagħna relikwi ħelwin u wirt 
imprezzabbli li jagħmel minna dak li aħna, poplu 
b'għeruq Insara f'dinja dejjem aktar moderna. 

3 Mons. Carmelo Scicluna, Tifkira f'Ġieħ Mons. Tarċisju Gatt 
1912-1966. Orazzjoni Funebri f'Għeluq ix-Xahar mill-Mewt 
(Marzu 1966 - Katidral, ir-Rabat). 

• 
IL-GBID TA' DGĦAJSA TAL-

LATINI L-ART GĦAT-TISWIJA 
U L-MANUTENZJONI 

Joseph Caruana 

Huwa fatt illi llum ħafna snajja' u attivitajiet marbuta ma' ċertu xogħol qed jispiċċaw mill­
ħajja ta' kuljum minħabba l-iżviluppi li qed isiru f'kull qasam. Il-progress ma jista' jżommu 
ħadd. Attivitajiet li niftakruhom sa ftit tas-snin ilu llum spiċċaw għal kollox. Oħrajn ma ġewx 
minsija għalkollox u għadna nistgħu narawhom minħabba li ġew restawrati u esibiti f'xi 
mużew, għalkemm is-servizz li kienu jagħtu ma jistax jintradd lura. Fost dawn hemm il­
mezzi tat-trasport, kemm tal-art kif ukoll dawk tal-baħar. Għalhekk ħafna ismijiet ta' għodod 
u termini ta' snajja' qed jintilfu. 

Meta kont għadni tfajjel u kont bdejt ninżel ix-xatt tal­
Imġarr t'Għawdex, waħda mill-aktar attivitajiet li kont 
nieħu gost nara u nsegwi b'interess kienet meta kienu 
jiġbdu xi dgħajsa tal-Iatini l-art. Kull dgħajsa kienet 
tinġibed l-art għal ftit ġranet xi tlieta jew erba' darbiet 
matul is-sena biex jiffrittawha mill-ħażż li jkun trabba 
fil-parti ta' taħt l-ilma, u għal manutenzjoni oħra 
bħal xogħol ta' żebgħa, eċċ. Xi drabi dgħajsa kienu 
jtellgħuha l-art għal aktar tul ta' żmien għax ikollha 
bżonn ta' xi tiswija u manutenzjoni. 

Għalhekk meta dgħajsa tkun se tinġibed l-art għat­
tiswija, mill-jiem ta' qabel kienu jniżżlu l-magna 
tad-dgħajsa l-art, u kienu jerfgħuha bil-krejn li 
hemm l-Imġarr, li n-nies tax-xatt isejħulu ''l-maċina'' 
u li għadha fil-post oriġinali tagħha sal-lum biswit 
l-entratura tat-terminal tal-Gozo Channel. Kienu 
jżarmaw l-arbli u l-Iasti għax minkejja li ma kinux 
għadhom jużaw il-qlugħ, xorta baqgħu jġorruhom 
għal li jista' jkun. Kienu jneħħu l-parjol, il-falki u 
l-makrunetti, is-settijiet u t-tamboċċi, biex id­
dgħajsa teħfief. 

Qabel inbena l-breakwater li hemm illum, ix-xatt kien 
jidħol ħafna ramel u alka; għalhekk fil-jiem tal-ġibda 
xi wħud mill-ekwipaġġ kienu jibdew minn filgħodu 
jħammlu r-ramel u l-alka bil-pali, biex jiffurmaw 
għamla ta' skal faċċa furun. Oħrajn kienu intrigati 
jġorru dak kollu meħtieġ għall-ġibda . Min iġorr il­
parati - kull paratjinġarr bejn tnejn għax kienu kbar 
u tqal; min iI-maljetti, ċwejjem u ħbula; min il-posti, 
it-talji, iI-fallakki, is-suletti, u l-kunjardi. Xi tnejn oħra 
jorbtu l-alzarun minn naħa għal oħra tad-dgħajsa fuq 
il-bardnelli biex minnu jżommu d-dgħajsa dritta hi 
u tielgħa. Kienu jsammru pal oħxon tal-ħadid fl-art 
u jarmaw l-argnu, u jorbtuh b'katina mal-istess pal. 
Jidilku l-parati bix-xaħam għax, bħalma jgħid il-Malti, 

"bla xaħam ma tvarax", aħseb u ara kemm tiġbed. 
Jarmaw iI-maljetti ġot-talji biex jagħmlu parank ta' 
b'erbgħa . Iressqu d-dgħajsa lejn l-iskal bil-poppa 
lejn l-art, għax dawn id-dgħajjes kienu jinġibdu mill­
poppa. Fil-fatt in-nies tax-xatt kienu jgħidu "poppa 
lejn ir-raħal, u pruwa lejn il-baħar". 

Kellhom wajer oħxon apposta bi tlett itruf forma ta' V, 
b'żewġt itruf minnhom imqabbdin bl-ixkla mal-ħadid 
tal-ġbid li jkunu mwaħħla ma' żaqq id-dgħajsa lejn 
iI-poppa, u t-tarf l-ieħor jitqabbad b'xikel mat-talja. 
It-tarf tal-maljetti ta n-naħa tal-abbandu, jew tal­
ġbid, jingħata tliet dawriet mar-romblu tal-argnu, u 
b'hekk ikun kollox lest biex jiġbdu . Wara kont tisma' 
lill-patrun jordna biex jagħtu l-ewwel parat ma' taħt 
iż-żarbuna, filwaqt li jordna lil dawk inkarigati mill­
argnu biex jibdew ivaraw, u lil oħrajn attenti biex 
iżommu d-dgħajsa dritta. Xi tnejn mill -ekwipaġġ 

jagħtu l-parati wieħed wara l-ieħor; u hekk bis-saħħa 
tad-dirgħajn felħana mqabbda mal-aspri tal-argnu, 
ir-romblu jibda jdur, u dawra wara dawra u parat wara 
parat, id-dgħajsa tibda tielgħa ħelu ħelu bla ebda 
skossi. 

Hekk kif id -dgħajsa tiġi kollha fl-art ftit qjiem 'il fuq 
mill-baħar, u l-patrun jidhirlu li qiegħda kif jixtieq 
hu, kienu jippostjawha bil-posti, suletti u kunjardi. 
Minnufih jibdew iżarmaw dak l-apparat kollu li jkun 
intuża għall-ġibda u jittieħed lura lejn il-maħżen biex 
imbagħad jerġgħu joħorġuh dakinhar tat-tvarar. Din 
il-biċċa xogħol kienet tieħu n-nofstanhar ta' filgħodu 
kollu. Wara, dawk involuti f'dan ix-xogħol kienu jieqfu 
bex jitrejqu. 

Meta jkunu trejqu u straħu ftit kienu jibdew jiffrittaw 
id-dgħajsa mill-ħażż li jkun trabba kemm tkun ilha 
l-baħar, bir-raxketti u l-broxkijiet tal-Ianżit, u fl-aħħar 
jogħrku bir-ramel fuq biċċa xkora mxarrba. Matul iż-

żmien li d-dgħajsa ddum miġbuda 
għat-tiswija kienu jdawru ha 
bil-parviżati u t-tined minħabba 
x-xemx. 

Minflok l-alzarun li jkunu rabtu 
waqt il-ġbid kienu jorbtu fallakka 
li minn naħa waħda kienet titħalla 
xi erba' piedi 'I barra biex magħha 
jserraħ is-sellum biex jitilgħu 
ġewwa, u b'hekk is-sellum ma 
jserraħx u jħakkek fuq il-bardnell . 
Tant kienu jieħdu ħsieb ta' kollox 
illi fuq il-fallakki fejn ikun iserraħ 
is-sellum kienu jorbtu xkora 
bħal tapit, u isfel ħdejn is-sellum 
iżommu barmil bi-ilma biex min 
ikun tiela' ġewwa jlaħlaħ riġlejh fih 
biex ma jtellax ramel ma' saqajh, 
u jixxuttahom fuq l-ixkora. Kienu 
wkoll jaħslu tajjeb id-dgħajsa minn 
ġewwa, jiġifieri ċ-ċan, iI-murati, 

Ħadid tal-Ġbid 

o ~,,! 

Sellum 

" 
Barmil-Ħ 

Prim 

Bardnell 
Fallakka \ 

\ 

. \ 
Zarbuna 

u l-kurtuni, u jaħslu tajjeb il­
boxxlatur ta' fuq il-prim u, fejn 
ikun hemm bżonn, jixkatlaw. 

L-imgħallem issa jibda jagħmel 
ix-xogħol tat-tiswija li jkun hemm 
ħtieġa li ssir, u kien idur ukoll 
dawra mal-buq għal xi tqalfit fejn 
meħtieġ. Il-patrun idur dawra 
s-sarsi u l-buzzelli u l-ganċijiet. 
Fejn ikun mibrux, u fejn ikun sar ix­
xogħol ta' tiswija kien jiġi stokkjat 
u rtukkat bil-minju. Issa jonqos 
li d-dgħajsa tinżebagħ. Kont tara 
laned tal-minju u tal-bjankett u 
bottijiet taż-żebgħa ta' kull lewn. 
Wara l-irtokk bil-bjankett kien jibda 
x-xogħol taż-żebgħa bil-kuluri. 
Iċ-ċan kien jinżebagħ bil-minju u 
jitħalla hekk. Il-murata tingħata 
kulur griż. Pastieri, bankijiet, 
ktajjen u bardnell jinżebgħu ħodor. 

Parat 

Fuq barra, it-tappiera aħdar 
Vjenniż, jew kannella lewn il­
kawba . Iċ-ċinet aħdar bronżin jew 
b'żewġ kuluri; aħmar u abjad . Iż­
żaqq ikħal skur u taħt l-ilma aħdar 
kannelli jew aħdar skur. Il-falki 
blu bil-gwarniċi ħodor, u l-bsaten 
sofor jew bojod. Il-mustaċċ ivarja 
minn dgħajsa għal oħra. Kien 
hemm l-abjad, l-isfar, iċ-ċelesti, 
u l-aħmar. Meta kien ikun hemm 
viżtu fil-familja ta' sid id-dgħajsa, 
iI-mustaċċ kien jinżebagħ iswed 
b'sinjal ta' luttu. 

Hekk id-dgħajsa lesta biex terġa' 
tinvara fil-baħar u tkompli bix­
xogħol tagħha bejn l-Imġarr 
t'Għawdex u l-Port il-Kbir f'Malta. 
Fis-sebgħinijiet id-dgħajjes tal­
latini sparixxew mix-xena tal­
Imġarr u magħhom spiċċa dak 
kollu konness magħhom . Illum biex 
jiġbdu qoxra l-art jużaw il-karru 
tal-ħadid u jvaraw bil-vinċ tal­
elettriku . Dan hu l-progress. 

APPARAT MEĦTIEĠ GĦALL­
ĠBID TAD-DGĦAJSA 

Parati, Maljetti, Ċwejjem (plural ta' 
ċima), Talji, Alzarun, Pal, Argnu, 
Aspri, Posti, Suletti, Kunjardi, 
Purviżati. 

PARTIJIET TAD-DGĦAJSA 

Parjol, Bardnell, Żarbuna tal­
Bronż, Ċan, Murata, Kurtun, Prim, 
Buq, Pastieri, Katina, Bankijiet, 
Tappiera, Ċinet, Mustaċċ, Ħadid 
tal-Ġbid (tal-ħadid jew bronż), 
Buxlatur. 

KLIEM IEĦOR 

Faċċa Furun - fejn il-baħar iħabbat 
jiltaqa' mar-ramel tax-xtajta . 

Skal - Post kemxejn imżerżaq ma' 
xatt il-baħar mnejn jiġbdu jew 
iva raw id-dgħajjes. 

Patrun - It-tmunier u l-bniedem 
responsabbli mit-tmexxija tad­
dgħajsa. Ġieli kien ikun is-sid 
stess. 

IL-FESTI MALTIN 
TERMINOLOĠIJA U TAGĦRIF IEĦOR . 

DWAR L-ARMAR TA' GOL-KNISJA 

Saviour Camilleri 

Wara li fl-ewwel parti ta' din il-ħannieqa ta' artikli 
eżawrejt kemm stajt it-terminoloġija marbuta mal­
armar fil-festi ta' barra, issa jmiss li fit-tieni parti 
nittratta t-terminoloġija li għandha x'taqsam mal­
armar ta' ġol-kn i sja . 

Jista' jkun li din il-parti se tkun aktar sfiqa fit­
terminoloġija minn dik ta' qabilha u għandi x'nifhem li 
bosta mil-Iessiku ġej mir-Rumanz minħabba l-qrubija 
li Malta dejjem kellha mal-Italja u l-istess reliġjon li 
jħaddnu. 

L- iskop ewlieni ta' din il-ġabra jibqa' dejjem, biex 
lessiku qadim li ilu jintuża għal bosta snin, ma jintilifx 
jew jintnesa għal kollox. Il-għaliex, meta oġġett jew 
- aħjar fil-każ tagħna - opri jew oġġetti sagri ma 
jibqgħux fl-użu, il-vokabularju marbut magħhom imut 
ukoll. Fil-fatt mal-medda tas-snin, uħud - biex ma 
ngħidx bosta - m'għadhomx jintużaw. L-istess ngħid 
għal ċerimonji jew ritwali li flimkien ma' użanzi jew 
drawwiet oħra, m'għadhomx isiru. 

Raġuni oħra hi, li s-sagristani u delettanti oħra 
tal-knisja - kulma jmur iż-żmien - qed jitnaqqru u 
wisq nibża' li mhux qed ikunu sostitwiti minn oħrajn 
żgħażagħ jew, jekk ikunu, huma l-ftit. Filwaqt li dawk 
ta' eta iżgħar napprezzaw iż-żelu tagħhom, waqt li 
nħeġġuhom ikomplu f'dan id-delizzju , huma jibqgħu 
sajma minn ċertu armar jew ħwejjeġ oħra li kienu 
jintramaw sa għexieren ta' snin ilu, bħalma jien ma 
Iħaqtx dak ta' qabli, meta l-uniku mezz li qabel kien 
jasal dan it-tagħrif, kien bil-fomm. Iżda tajjeb li ngħid 
li dawn il-ħwejjeġ sagri li issa qed jispiċċaw, qed ikunu 
murija fis-sagristija fil-jiem tal-festa bin-nomenklatura 
biswithom. Oħrajn f'xi mużew tal-parroċċa . 

IT-TIŻJIN TAD-DAMASK 

Xahrejn qabel il-festa, sewwa sew qabel jiddendel 
id -damask, jibda t-tfarfir madwar il-knisja, l-aktar fuq 
gwarniċi, gwarniċuni, mensoli, u xi ċinta jew ħarriġiet 
tal-ġebel, fejn l-aktar li jżomm it-trab. Wara, jinħasel 

Kien għal dan il-għan li ġbart dawn l-artikli u 
sensilthom f'din il-ħannieqa biex għada pitgħada 
ma jibqax aktar il-fomm, il-mod waħdani , li bih 
jiġu mgħoddija ħwejjeġ tal-imgħoddi flimkien mal­
glossarju. 

Għax aktar milli jkun iI-fomm, hija l-kitba li hi dejjiema 
u wemmiena. Kull terminu jista' jkollu l-iċken storja 
warajh li permezz tal-kitba wieħed jista' jimraħ fit­
twessigħ tal-kelma. Il-kitba dejjem disponibbli, kemm 
għal min irid jagħmel xi riferenza għaliha u kemm għal 
xi studju jew riċerka. Din id-damma tista' t itqies bħala 
l-ewwel patrimonju jekk din ix-xorta ta' kitba qatt ma 
nkitbet bħalha qabel. 

Min irid jista' jikkom unika miegħi fuq l-indirizz 
elettroniku saviour.camilleri@gmail.com. Nawgura lill­
qarrejja ta' din sensiela kull ġid u sliem. 

Friz Gwarniċun 

Ruża n 

: I 1/1 1< 111111 

(~r~ I ; I I~I Kontra 

,~ ~:::::::: 
l-irħam - jekk il-knisja jkollha l-irħam. Dan ix-xogħol I ~Iħt~;lvfi 
tista' tgħid isir darba f'sena. l i (J tIj v7 
Appena dan jitlesta, jiddendel id-damask. L-ewwel - -
ma jintrama jkun il-friż li jiġi taħt iI-gwarniċun li jdur Parti minn binja arkitettonika fi knisja 
dawra sħiħa mal-knisja . Wara l-friż, ikun imiss il- li tintrama sħiħa bid-damask 

lunetti, li jiġu eżatt taħt il-friż u 
allura fiż-żewġ sfondijiet ta' kull 
ġenb tan-navati/navi. Isegwu 
mbagħad il-pavaljuni kollha: 
kemm dawk tan-navati, li jinsabu 
fil-korsija u fil-kappelluni; kemm 
dawk ta' taħt in-navi, kif ukoll fuq 
l-artali laterali. It-tiżjin tad-damask 
jagħlaq bil-pilastri, kontropilastri 
u l-isfondijiet. Ninnutaw li din hi 
l-binja arkitettonika tal-knisja. 

Għandna wkoll il-purtieri ta' fuq 
il-bibien fid-daħliet li nsibu ġewwa 
l-knisja. Xi drabi, dawn, mas­
sopraporta, jispiċċaw b'pavaljun 
żgħir b'disinn irrakkmat u isfel 
jispiċċaw bil-freneż (sing . frenża). 

Tajjeb hawn nagħti tagħrifa fuq 
termini użati hawn fuq dwar 
l-arkitettura tal-knisja. Dan jgħodd 
biss għall-knejjes mibnija f'għamla 
ta' salib. Ngħidu aħna, il-kor: 
wara l-artal maġġur, fejn hemm 
is-sedji tas-saċerdoti (sing. sedja) 
fejn is-saċerdoti jitqassmu f'kull 
ġenb tas-sedji u jalternaw bil-
kant; il-korsija: il-parti prinċipali 
fil-knisja (l-itwal parti tas-salib) li 
tiġi faċċata tal-artal maġġur, fejn 
il-biċċa l-kbira tal-kongregazzjoni 
toqgħod fil-knisja; in-navati : 
l-arkati li jinsabu fil-korsija u fil­
kappelluni; iI-kappelluni: iż-żewġt 
iġnub tal-artal maġġur (id-dirgħajn 
tas-salib). Oil-kelma ġejja minn 
'kappella' (għax iżgħar) biż-żieda 

IT-TUŻELL 

Kif il-knisja tkun iżżejnet bi d­
damask, imqar dak fil-għoli, 
is-sagristan ma' xi oħrajn li 
ssibhom madwar il-knisja, 
jaħsbu biex iniżżlu t-tużell u 
minfloku jtellgħu t-tużell tal­
festa. Xi knejjes jista' jkollhom xi 
tliet tużelli, wieħed għal kuljum, 
wieħed jgħidulu tas-sekond (li 
jintrama fil-festi solenni tal­
Knisja Kattolika) jew inkella 
għall-festa sekondarja (meta 
jinzerta jkun hemm waħda f'xi Fr 

parroċċa) u l-aħħar wieħed ikun 
dak tal-festa titulari. Huwa minn 
ewl id-dinja li dan tal-aħħar ikun 
l-aktar wieħed għani. Kif ikun 
isfel fil-kor, is-sagristan u oħrajn 
iduru mat-tużell u jlibbsuh 

tas-suffiss '-uni', għaliex huma 
ikbar fid-daqs; in-navi: il-passaġġ i 
paralleli fuq kull naħa tal-korsija li 
matulha jkun hemm l-artali fil­
ġnub (il-ħnejjiet bejn il-korsija u 
l-artali laterali). It-termini 'navi' u 
'navati' tista' tgħid dejjem jitħalltu 
l-użu tagħhom. 

Id-damask għandu iktar minn 
kwalita waħda. Nibdew bi-ogħla 
kwalita u allura fil-prezz ukoll. 
Din il-kwalita jirreferu għaliha 
bħala tal-kanobazzodoro. Dan id­
damask ikollu konfigurazzjonijietj 
aspetti bi ħjut tad-deheb. Kultant 
jirrappreżentaw simboli relatati 
mal-lok fejn qed jintrama, ngħidu 
aħna, għenieqed tal-għeneb u 
sbul tal-qamħ. Dikment, jagħtina 
ħjiel ta' fejn jintrama, jiġifieri fil­
kappeleljkappelli tas-sagrament. 
Wara dan, jiġi dak tal-palma, li 
jkun minsuġ f'għamla ta' palma 
mid-drapp stess. Dan id-drapp 
ikun tal-ħarir u għalkemm fil-prezz 
ma jkunx għali daqs tal-ewwel, 
xorta waħda huwa meqjus li jiswa 
ħafna. Dan huwa l-aktar damask 
imfittex mill-knejjes - almenu 
dawk li jifilħu jħallsu. Dan jintrama 
fil-festi maġġuri u dawk tat-titular. 
Inqas fil-kwalita, iżda jixxiebah, 
hemm dak tas-sekond. Wara dawn 
jiġi dak tat-tajjar. 

Biex ikun komplut u jinqala' aktar 
iI-ġmiel tad-damask, ikun jonqsu 

l-gallun jew glalen. Dawn huma 
strixxi sofor fil-konfini tad-damask. 
Il-glalen jistgħu jkunu applikati 
jew irrakkmati. Bħad-damask, 
jistgħu jkunu magħmulin mill-ħjut 
tad-deheb, ħarir jew tajjar. Barra 
fit-truf, il-glalen jimlew u jżewqu 
nofsijiet, irkejjen, ġnieb jew liwjiet. 
Il-biċċa l-kbira jkunu f'pilastri u 
sfondijiet fejn il-glalen, wieħed 
minn naħa u l-ieħor minn oħra , 

jingħaqdu flimkien biex jiffurmaw 
disinn jew aħjar għamla ta' rużun/ 
rużuni. Id-damask huwa l-ilbies 
festiv li bih il-knisja tiddandan 
meta tiċċelebra xi festa partikulari 
fil-kalendarju liturġiku jew mhux. 

Aktarx li l-aħħar li jiddendlu 
jkunu l-pavaljuni, u ma' dawn 
jiddendlu l-fjokkijiet tal-linef (sing. 
fjakk) . Xi parroċċi bħall-Birgu 
jirreferu għalihom bħala lopop 
(sing. loppa). Dan huwa tiżjin li 
jiġi sewwa sew fuq il-linfa. Tkun 
struttura żgħira tal-injam bid­
drapp idur magħha minn ġewwa 
biex joħroġ aktar is-sinifikat 
tal-fjokk. Imbagħad, qabel ħruġ 
il-vara, jiddendlu l-Iinef. Hemm 
għamla ta' linef li jissejħu tal­
'ixkora' - ma rnexxilix insib il-għala 
jissejħu hekk - jista' jkun għax 
ikunu tawwalin u mhux wiesgħa, 
bħalma tkun xkora. U hekk parti 
sostanzjali mit-tiżjin tal-knisja 
jinsab f'postu. 

...JJ.L:l,M Fjokk / Loppa 

Nomine 

. / 
Gummiena (is-saqaf 

ta ' taħt) 



jew ibiddlulu d-drapp (jekk ikun l-istess tużell) ma' 
ieħor rikk tal-festa. Il-lewn tad-drapp mibdul dejjem 
(suppost) ikun jaqbel ma' dak tal-festa liturġika tal­
qaddis/a titulari jew sekondarja. 

It-tużell nistgħu nirreferu għalih bħala kanopew, 
baldakkin jew kurtinaġġ li jiddendel mis-saqaf tal­
knisja għal fuq l-artal maġġur. Jikkonsisti minn injam 
u drapp. Mhux il-knejjes kollha ssibilhom tużell, 
ngħidu aħna dawk moderni x'aktarx ma jkollhomx. 

It-tużell jikkonsisti minn loppa/fjokk li miegħu jista' 
jkollu xi kuruna jew ornament ieħor. Loppa jew fjokk 
jintużaw ukoll fil-każ ta' linfa (kif diġa aċċennajt) jew 
lampier (plurallampieri). 

Mil-Ioppa jaqa' drapp li jissejjaħ iI-mant. Dan 
jaqbad mal-kwadrant tat-tużell minn ġewwa li 

IT-TRIBUNA 

Insibu xi knejjes li jkollhom tribuna flok tużell; bħall­
Isla, tal-Karmnu l-Belt, San Ġorġ Għawdex, u oħrajn. 
Differenti mit-tużell għax din hija struttura fissa u 
għalhekk se nittrattaha bħala tagħrif ieħor, aktar milli 
bħala armar. 

Mela dawn għandhom tribuna għall-fatt li huma 
bażiliċi. Iżda, minn dawn iI-knejjes, hemm oħrajn 
li għalkemm għandhom ukoll id-dinjita ta' bażilika, 
imma, m'għandhomx tribuna, bħal Birkirkara . Biex 
knisja tingħata t-titlu jew privileġġ ta' bażilika, 
il-knisja partikulari tkun ressqet talba b'diversi 
raġunijiet singulari lil Ruma wara li l-istess talba tkun 
saret lill-isqof tad-djoċesi u jkun instab li hemm każ. 

Dawn il-knejjes li jkollhom tribuna, ikollhom artal­
mejda flok l-artal maġġur - dak tradizzjonali. It­
tribuna tkun tinsab fl-aktar post ċentrali tal-knisja 
msejjaħ il-presbiterju. Din tkun l-aktar parti venerata 
fil-knisja u għalhekk maħsuba għall-presbiteri 
(saċerdoti) u minn hawn ġej l-isem ta' din il-parti 
ewlenija. Huwa hawn li jsiru ċ-ċelebrazzjonijiet tal­
quddies u l-funzjonijiet liturġiċi madwar il-miġemgħa. 

It-tribuna tibda b'taraġ tal-irħam li jwassal sal­
artal-mejda. Imbagħad fl-angoli, insibu zukklaturi 
li jkollhom erba' panewijiet fl-irħam b'figuri fihom 
u fuqhom jistrieħu erba' kolonni li jkunu rħam jew 
bronż. Fil-parti t'isfel tal-kolonna li tmiss maz­
zukklatura, ġieli naraw ornament fil-bronż jissejjaħ 
it-terz. Dan jagħti tiżwiqa oħra lill-kolonni li jispiċċaw 
fuq b'kapitell li l-istil tiegħu jvarja minn dak 'korintu', 
'doriku' u oħrajn. Fuq iI-kapitell tistrieħ il-parti 
ta' fuq tat-tribuna li l-għamla tagħha tvarja minn 
bażilika għal oħra . Din il-parti ta' fuq tissejjaħ it-
troll. Pereżempju xi knejjes jispiċċaw sempliċiment 
b'ċelu bil-pendenti miegħu - bħal dak ta' baldakkin. 
Imbagħad, it-tribuna ta' San Ġorġ ta' Għawdex hija 
kollha kemm hi kopja sħiħa tat-tribuna tal-Bażilika tal­
Vatikan. 

Iżda, bħala mudell, se nkompli fuq dak tal-Isla, 
skont l-iskeċċ ta' biswit. Mela fl-irkejjen tal-parti ta' 

jkollu l-ganċijiet. Mad-dawra tiegħu jkollu gwarniċa 
skulturata li minnha jiddendel il-friż - drapp li jdur 
mat-tużell. Flok friż, jistgħu jkunu pendentijpatalotti 
li kemm jekk ikunu dawn tal-aħħar u kemm jekk ikun 
il-friż, dawn jistgħu jkunu rrakkmati jew applikati 
b'disinji fid-deheb li jispiċċaw bil-freneż (sing. frenża) 
u ġmiemen (sing. ġummiena). Is-saqaf tat-tużell 
minn ġewwa jissejjaħ iċ-ċelu (plural ċelijiet). Aktarx 
li din il-kelma ġejja mit-Taljan cielo għas-'sema' u li 
għalhekk id-drapp taċ-ċelu kollu jkun bajdani b'xi 
sfumar ħafif. Ħamiema li tirrappreżenta l-Ispirtu 
s-Santu - fil-biċċa l-kbira tal-każi - tkun applikata jew 
irrakkmata f'nofs iċ-ċelu. 

Troll 

~E11!!a! Mm.tt,,; 

'} '/ 'L I~, J 

l , 

Terż 

~~~~~~~~lj~~A~r,-,t~al Mejda 

~~~sr7i===~lf'rnc Zukklatura 

~~~panew 

fuq, insibu erba' gwarniċi b'anġli mdaqqsin fuqhom, 
b'simboli f'idejhom b'rabta mal-knisja msemmija. Fit­
trufijiet tal-gwarniċi, bħal domni kbar tondi, jissejħu 
frontuni, insibu tmienja minnhom. Jimla l-vojt bejn 
anġlu u ieħor, insibu erba' armi marbuta mal-ġrajjiet 

ta' din il-bażilika li huma: l-arma tal-Papa Benedittu 
XV; l-arma tal-Isqof Mauro Caruana; l-arma tal-
Belt Senglea u l-arma tal-Kapitlu tal-Kolleġġjata. 
Imqabbdin mal-armi hemm iI-mazzettuni bħala 
ornament. F'nofs dil-parti, u ogħla mill-bqija, insibu 
struttura li tissejjaħ il-kuruna u din tagħlaq dil-parti 
tat-tribuna, li fuqha tispiċċa ġeneralment b'salib. 

Fil-festa titulari l-armar tat-tribuna jkun biss li 
jinbidlu l-patalotti li jkunu mdendla taħt iI-friż u jieħu 

Il-VARA 

Hekk kif il-knisja tkun tlibbset bid-damask, it-tużell 
ġdid jieħu post dak ta' kuljum, u l-Iinef jittellgħu fin­
navati u fil-kappelluni, issa, il-knisja tkun ħadet xejra 
festiva għall-aħħar li tqanqal l-ispirtu ferrieħ tal-festa 
li waslet fil-qrib. 

Ikun wasal, mela, il-mument li tinħareġ il-vara/I­
istatwa minn ġon-niċċa u titqiegħed għall-qima fil­
knisja. Id-distinzjoni bejn statwa u vara - statwa hija 
dejjem dik li naraw wieqfa f'xi misraħ jew imkien ieħor 
- li ma titħarrekx, filwaqt li vara hija dik ta' ġol-knisja 
li tinġarr f'purċissjoni jew pellegrinaġġ. Iżda nistgħu 
nirreferu għaliha wkoll bħala statwa, jekk irridu. 

It-terminoloġija sħiħa tal-vara fl-iskeċċ biswit, hija 
kif ġej: mal-art tmiss it-tarġa, fuqha l-bankun u fuq 
iI-bankun tiġi l-bradella. Kemm iI-bankun u kemm 
iI-bradella jkollhom l-istess bixra ta' skultura u 
interzjar/intall bil-plural intaġġi (tinqix fl-injam). 
Xi tiżwiqa ħafifa tal-fidda ta' xi dettall partikulari 
tkompli tikkumplimenta u tirkaċċa fuq kollox. Fuq 
iI-bradella, imbagħad, jitqiegħdu erba' puttini f'kull 
minkeb u erba' fjuretti tal-ganutell bejn iI-puttini. 
F'kull bradella, dejjem għandek issib minn erba' sa 
ħames toqbiet fejn jidħlu l-Iasti li fuqhom tinġarr 
l-istatwa waqt il-purċissjoni jew xi pellegrinaġġ. Xħin 
tkun ħierġa l-purċissjoni, ir-reffiegħa jintefgħu taħt 
il-Iasti u fuq spallejhom iġorru l-vara, b'id waħda mal­
lasta u l-id l-oħra fuq spallejn seħibhom. Ir-reffiegħa 
jkunu lebsin il-konfratija b'ċinglu jdur ma' qaddhom. 
Meta jridu jserrħu, jintużaw il-frieċen/forċini (sing. 
forċina). Dawn ikunu forma ta' bsaten, tul ta' 
bniedem, li fuq jispiċċaw f'għamla ta' furketta, iżda, bi 
tnejn. Fuqhom iserrħu l-Iasti li bihom tinġarr il-vara. 
Il-frieċen ikunu erbgħa u għaldaqstant għalihom 
ikun hemm erbat irġiel oħra, barra r-reffiegħa. Meta 
t-toqob fejn jidħlu l-Iasti ma jkunx hemm aktar użu 
għalihom, dawn jingħalqu b'tappuni. Barra li dawn 
ikunu jippariġġjaw preċiż mad-disinn tal-bradella, dan 
il-vojt ikun xieraq li jimtela, biex ma jagħtux fil-għajn u 
hekk id-dehra tal-bradella tibqa' intiera. 

Issa ngħaddi għall-parti li hi tabilħaqq tal-vara: fuq 
iI-bradella jiġi l-pedestall, imbagħad tiġi l-istatwa 
nnifisha. L-istatwa tista' tkun maħduma fl-injam 
jew tal-kartapesta. L-istatwa tista' tkun indurata 
jew immontata bi pjanċa tad-deheb jew fidda. F'din 
l-istatwa partikulari, insibulha, minn taħt għal fuq: 
dinja, warda, mant, kuruna fuq rasha u raġġiera 

postu drapp ifjen u elaborat. Dan isir ftit jiem qabel 
tinħareġ il-vara fil-knisja. Il-kulur ta' dawn il-patalotti 
dejjem irid jaqbel mal-festa liturġika - dak tal-festa li 
tkun qed tiġi ċċelebrata. Ngħidu aħna, jekk tkun festa 
tal-Madonna, il-kulur liturġiku jkun abjad, filwaqt jekk 
tkun festa ta' xi martri jkun aħmar. Għal festi oħra 
jkun hemm patalotti oħra iżda mhux daqstant rikki. 

Kuruna 

Statwa 

Raġġiera 

/pedestall 

Puttin 

Tappuni Bradella 

. tll J!I·~ Intaġġl !}I! 

fuq wara. Statwi oħra jkollhom dijadema/qawwara 
madwar rashom. F'xi bnadi oħra, il-vari jkunu 
mdawrin b'mant kbir tad-drapp blu u wiesa' li fin­
naħa ta' fuq jispiċċa b'kuruna kbira tal-metall jew 
tal-fidda. 

Mill-għada jibdew jiem bi tħejjija għall-festa. Dawn 
jistgħu jkunu ta' tlitt ijiem, mela jissejħu tridu, jew 
ta' disat ijiem, novena u jekk ta' ħmistax-il ġurnata 
kwindiċina. Dan jiddependi skont l-użanza tal-knisja/ 
parroċċa, u għandu mnejn l-użanza tkun imħollija 
b'legat. F'dawn il-jiem, jingħad ir-rużarju, tingħad 
il-kurunella, u jkun hemm quddiesa letta jew kantata. 
Wara titkanta l-antifona (speċi ta' innu grandjuż tal­
qaddis/a) u tingħata l-barka sagramentali. Dawn il­
ġranet iwasslu għas-solennita tal-festa li tidħol minn 
lejlet il-festa 'I hinn, sewwasew, mit-Te Deum filgħodu 
- imma b'metatesi tingħad 'Tedew'. 

MILL-KALENDARJU TAL­
BIDWI TAL-1849 

Ġużi Gatt 

Xi żmien ilu, bis-saħħa tal-Assistent Segretarju tal-Għaqda, is-Sur Karmenu Pace, ġiet 
f'idejja pubblikazzjoni maħruġa mis-Societa Economico-Agraria dei Gruppo di Malta fl-
1849. Kien jisimha Calendario DeWAgricoltore per /'Anno 1849. X'aktarx li din ma kenitx 
l-ewwel darba li s-Societa Economico-Agraria ħarget dan il-kalendarju, imma fl-1849, u 
fis-sena ta' wara, għall-ewwel darba l-kalendarju ħareġ b'żewġ lingwi: bit-Taljan u bil-Malti. 

L-isem bil-Malti kien: Calendariu 
tal Bidwi nal Sena 1849 pubblicat 
mis-societa Economico-Agraria 
tal-Ghizer (sic) ta Malta. L-alfabett 
użat isegwi, bejn wieħed u ieħor, 
ir-regoli tat-Taljan, imma l-ittra GĦ 
hi miktuba n, waqt illi l-Ħ għandha 
rasha maqtugħa. Il-Malti tiegħu 
huwa tajjeb ħafna, imma żgur li 
min kitbu ma kellux f'rasu li juża 

IL-KWATTRUTEMPRI 

Skont dan il-kalendarju, it-
28 ta' Frar tal-1849 kien il­
Kwattrutempri tar-rebbiegħa. 
X'kienu dawn il-Kwattrutempri? 

Fil-kalendarju liturġiku tal-knejjes 
Insara tal-pajjiżi tal-Punent, 
(il-knejjes "tal-Lvant", dawk li 
għandhom liturġija "Griega" 
ma jafux b'din id-drawwa) il­
Kwattrutempri kienu erba' żminijiet 
ta' tlett ijem il-wieħed, bil-ġranet 
dejjem ikunu l-Erbgħa, il-Ġimgħa, 
u s-Sibt. L-erba' Kwattrutempri 
ta' matul is-sena kienu jkunu 
mbiegħda minn xulxin bejn wieħed 
u ieħor bi-istess tul ta' żmien, u 
kienu jaħbtu qrib ħafna tal-bidu 
ta' kull staġun - infatti baqgħu 
jissejħu "tar-rebbiegħa", "tas­
sajf", "tal-ħarifa", u "tax-xitwa". 
Isimhom bil-Latin quattuor anni 
tempora jfisser ukoll ''l-erba' 
staġuni tas-sena", imma fil-liturġija 
tal-Knisja dawn il-ġranet kienu jiġu 
ffissati skont il-kalendarju liturġiku. 
L-aktar Kwattrutempri ħafif biex 

l-''Malti Safi". Hu Malti maħsub biex 
jinftiehem minn min kien interessat 
fis-suġġett; jiġifieri, fost l-oħrajn, 
il-bdiewa Maltin. 

Il-ħsieb tal-kalendarju kien li 
jfakkar lill-bidwi kif għandu jsir ix­
xogħol, iż-żrigħ, it-taħwil, il-ħrit, it­
tisqija, u l-ħsad tal-uċuħ tar-raba' 
matul is-sena, imma ma setax 
jonqos li l-ewwel paġni ma jkunx 

tfisser kif kien jiġi kkalkulat kien 
dak "tal-ħarifa". Waħda mill-
festi magħrufa ta' dari, u li llum 
għoddhom intesew, kienet dik ta' 
Santu Kruċ. Illum din nafuha bħala 
"tas-Salib Imqaddes". Santu Kruċ 
jaħbat dejjem fl-14 ta' Settembru, 
u l-Kwattrutempri tal-ħarifa jkun 
dejjem fl-ewwel Erbgħa, il-Ġimgħa 
u s-Sibt ta' wara Santu Kruċ. 

Il-festa ta' Santu Kruċ kienet 
familjari ħafna mal-bdiewa ta' 
dari. Mhux wieħed u tnejn mill­
bdiewa xjuħ li kellimt qaluli li 
meta jkun għadda s-sajf, imma 
dejjem "wara Santu Kruċ" kont 
tiftaħ il-ħamrija billi taħratha 
bil-moħriet ħalli tkun lesta għall­
ewwel xita. FI-ewwel Erbgħa wara 
Santu Kruċ il-Knisja kienet tibda 
tiċċelebra l-Kwattrutempri tal­
ħarifa. M'hemmx dubju li fin-nisel 
tagħhom il-Kwattrutempri kienu 
maħsuba biex, fil-bidu ta' kull 
staġun, il-bniedem ikollu ritwal 
maħsub biex jiżgura li kollox 

fihom listi li jagħtu, jum b'jum, 
il -festi tal-qaddisin, u r-ritwali u 
l-Iiturġija tal-Knisja Kattolika. Dawn 
ir-ritwali fi żmienna qegħdin isiru, 
jew diġa saru, folklor, u t-tagħrif li 
hemm fil-kalendarju spiss ikun irid 
jiġi mfisser lin-nies tal-lum għax 
inkella ma jifhmuhx sew. 

imur sewwa fil-qasam tal-biedja 
u l-produzzjoni tal-ikel. FI-1849 
l-erba' Kwattrutempri ġew hekk: 

• tar-rebbiegħa, kif diġa għidna, 
fit-28 ta' Frar u fit-2 u t-3 ta' 
Marzu, 

• tas-sajf fit-3D ta' Mejju u fi­
ewwel u t-2 ta' Ġunju, 

• tal-ħarifa fid-19, il-21 u t-22 ta' 
Settembru, u 

• tax-xitwa fid-19, il-21 u t-22 ta' 
Diċembru. 

Biex ma nħalluhiex ħelwa għal 
melħa, minbarra dik tal-ħarifa 
se ngħidu wkoll kif kienu jiġu 
kkalkulati t-tlieta l-oħra. Il­
Kwattrutempri tar-rebbiegħa kien 
jiġi bejn l-ewwel u t-tieni Ħadd tar­
Randan; dak tas-sajf bejn Għid il­
Ħamsin u l-festa tat-Trinita, u dak 
tax-xitwa bejn it-tielet u r-raba' 
Ħadd tal-Avvent. 

Fil-Kwattrutempri, il-Kattoliku kien 
obbligat li jsum. Dari, is-sawm fil-

Kwattrutempri kien imsemmi anke 
fil-"Preċetti tal-Knisja" li, nies tal­
eta tiegħi jafu, konna nitgħallmu 
bl-amment fil-lezzjonijiet tad­
duttrina. It-tieni preċett (kien) 
jgħid: 

Sum ir-Randan, l-Erba' Żminijiet 
- tal-Kwattrutempri - u lejliet 
il-jiem l-iżjed imqaddsin tal-Knisja 
- fiI-Vġejjel Kmandati - u la tikolx 
laħam meta ma jiswiex.' 

F'dak li għandu x'jaqsam mas­
sawm, il-Kalendarju tal-Bidwi 
tal-1849 ukoll juża kelma li ħaqqha 
kumment. Skont il-kalendarju, ċerti 
ġranet, bħal ngħidu aħna s-Sibt 

SAN GIRGOR 

Skont il-Kalendarju tal-Bidwi, il­
festa ta' San Girgor Papa kienet 
taħbat fit-12 ta' Marzu. Fil-fatt 
hekk kien sal-1969, meta d-data 
ġiet riveduta, skont direttivi li 
ħarġu mill-Konċilju Vatikan it-Tieni, 
u bdiet issir fit-3 ta' Settembru. Il­
kalendarju tal-1849 jafha ssir fit-
12 ta' Marzu, u ħdejn dik id-data 
niżżel hekk: 

S. Girgor p. u duttur tal-knisja 
- Purċissjoni tal-parroċċi u 
l-fratellanzi kollha ta' Malta 
għall-parroċċa l-qadima taż­
Żejtun. F'Għawdex issir l-istess 

IL-ĦAMIEM IMQADDES 

Laqatni ħafna l-fatt li s-Sibt 
6 ta' Jannar tal-1849, għall­
Kalendarju tal-Bidwi kien il­
Ħamiem Imqaddes. Bit-Taljan 
kien hemm miktub li f'dik id-data 
kienet taħbat l-Epifania di Nostro 
Signore. Is-7 tax-xahar kien 
l-ewwel Ħadd fuq il-Ħamiem, u 
mit-tmienja sat-tlettax tax-xahar 
kienet l-Ottava tal-Ħamiem. It-
28 ta' Jannar kien ir-raba' Ħadd 
fuq il-Ħamiem. Il-fatt li l-Maltin 
kienu jafu l-Epifanija bħala Għid 
il-Ħamiem hu ta' interess kbir. 
Ħafna snin ilu, il-Professur Pietru 
Pawl Saydon kien diġa induna 

23 ta' Ġunju, jew l-Erbgħa 21 ta' 
Ottubru, kienu "vġili bis-sawm u 
bla nġiesa". X'jiġifieri? 

Il-Liġi Kanonika ma tiddefinix 
eżatt x'jiġifieri "ssum".2 Imma 
tradizzjonalment "issum" tfisser 
tiekol ikla waħda sħiħa, u sa żewġ 
ikliet żgħar jew "kolazzjonijiet" 
f'ġurnata. Jekk tagħmel hekk tkun 
qed issum, imma jekk is-sawm ried 
ikun "bla nġiesa" kien ifisser li 
lanqas ma stajt tiekol laħam. Dawn 
huma żewġ affarijiet differenti. Dari 
spiss kont nisma' n-nies jgħidu 
(ommi l-ewwel waħda) "bħal-lum 
jien ma nniġġisx!" Dak kien ikun 
ifisser li f'dak il-jum dak li jkun ma 

purċissjoni għall-knisja ta' dan 
il-qaddis, b'wegħda wisq antika. 
Il-purċissjoni ta' Malta f'dawn 
iż-żminijiet issir fl-ewwel Erbgħa 
wara l-Għid. 

U fil-fatt, għal nhar l-Erbgħa 
11 ta' April 1849, li kien jaħbat 
l-ewwel Erbgħa ta' wara l-Għid, il­
kalendarju niżżel hekk: 

S. Leone p. u duttur tal-Knisja 
- Purċissjoni tal-parroċċi kollha 
għall-parroċċa antika taż-Żejtun, 
trasferita mit-12 ta' Marzu. (Fiż­
żewġ każi, l-enfasi hija tiegħi). 

b'dan u kiteb nota fuq dan il-fatt 
li xxandret fil-Melita Theologica.4 

Saydon fakkar li fil-kalendarju 
tal-Knejjes "tal-Lvant", dawk tar­
"Rit Grieg", is-6 ta' Jannar kienet 
il-festa tal-Magħmudija ta' Kristu. 
X'aktarx li l-isem it-tajjeb kellu 
jinkiteb Għid il-Ħammiem, jew il­
Ħammiem Imqaddes. "Ħammiem" 
b'm doppja tfisser "banju", u 
l-kelma tirreferi għall-magħmudija 
ta' Kristu, meta niżel kollu kemm 
hu fl-ilma tax-Xmara Ġurdan. Dan 
hu ħjiel ieħor li qabel ma qabad 
l-art ir-rit Latin, f'Malta kien hawn 
ir-rit Grieg li, ftit ftit ġie eliminat 

jkunx jiekol laħam; ma kienx ifisser 
li b'daqshekk dak li jkun qed isum. 
Seta' jiekol il-ħut, jew il-ħaxix, jew 
l-għaġin, u jiekol kemm irid, imma 
jekk ma jikolx laħam "ma jkunx qed 
iniġġes." 

Imma ċerti ġranet tas-sena kienu 
(u għadhom) ikunu "sawm bla 
nġiesa". Illum, b'xorti ħażina, qed 
jingħad "sawm u astinenza". 

Il-jiem tal-Kwattrutempri kienu 
għall-Kattoliku jiem ta' sawm bla 
nġiesa, imma fis-17 ta' Frar 1966, 
il-Papa Pawlu VI, fid-digriet tiegħu 
Paenitemini neħħa dawn il-ġranet 
minn ġranet ta' sawm. 

Fil-ktieb tiegħu Drawwiet u 
Tradizzjonijiet Maltin, il-President 
Onorarju tal-Għaqda tagħna Guido 
Lanfranco jgħid li l-purċissjoni 
ta' San Girgor ma baqgħetx issir 
f'Marzu għax "kienet tinzerta 
wisq spiss fir-Randan, għalhekk 
mexxewha lura fi żmien (l-Isqof) 
Labini".3 L-Isqof Labini miet fl-
1807, imma l-kalendarju tal-1849 
baqa' jiftakar li dari l-purċissjoni 
ta' San Girgor kienet issir nhar il­
festa tal-qaddis. 

biex il-Knisja Maltija tkun konformi 
ma' dik ta' Ruma. Ftit ftit ġie 
eliminat ukoll ħafna kliem Semitiku 
li hu importanti li ma jintilifx, għax 
jitfa' ħafna dawl fuq l-istorja ta' 
Malta. Għid ieħor li jissemma fil­
Kalendarju tal-Bidwi hu l-Għid tal­
Imwiet li, fl-1849, ħabat il-Ġimgħa 
(2 ta' Novembru). 

Biex ma nħalluhiex barra, insemmu 
li l-Kalendarju tal-Bidwi jgħarrafna 
li fl-Ottava tal-Ħamiem, "Jingħamel 
ringrazzjament lil Alla li ħelisna 
mill-flaġell tat-terremoti li kienu 
fil-ħdax ta' Jannar 1693, u fil-21 
ta' Frar 1743." 



IR-ROGAZZJONIJIET 

Il-Kalendarju tal-Bidwi jkompli jgħidilna li f ' ċerti 

ġ ranet kienet issir "purċissjoni tar-rogazzjonijiet". 
Hekk sar, ngħidu aħna, nhar it-Tnejn, it-Tlieta, u 
l-Erbgħa , 14, 15, u 16 ta' Mejju 1849. I1-15 ta' Mejju 
tkun il-festa ta ' "San Isodoru Bidwi, protettur tal­
Bdiewa". Xi jkunu dawn ir-rogazzjonijiet? Fil-ġranet 
tar-rogazzjonijiet, minbarra l-purċissjoni kienet 
t itkanta wkoll il-Litanija tal-Qaddisin . Minn tagħrif li 
sibna 5 l-kelma ' rogazzjoni' ġejja mill-verb Latin rogare 
li tfisser "titlob" (jew "tittallab"), u d-drawwa tmur 

IS-SEJBA TA' SAN STIEFNU 

Nhar il-Ġ i mgħa 3 ta ' Awwissu 1849 kienet is-Sejba 
ta' San Stiefnu l-ewwel Martri. Bit-Taljan din ġiet 
Invenzione di s. Stefano protom. San Stiefnu kien 
meqjus bħala l-ewwel Martri tal-Knisja. L-Atti tal­
Appostli , Kap. 8, vers 2 jgħidilna: "Xi rġiel tajba difnu 
'I Stiefnu u għamlu tinwiħ kb ir għalih ." Imma l-Atti 
tal -Appostli ma jsemmu xejn fejn kien indifen Stiefnu. 
Fis-sena 415 Wara Kristu, qassis li kien jismu Luċjan 
qal li kien ħolom ħolma li fiha tnebbaħ fejn kien jinsab 

ĦADD LAZZRU 

11-25 ta' Marzu, li kien il-ħames Ħadd tar-Randan 
jissejjaħ fil-kalendarju bħala Ħadd Lazzru, filwaqt li 
l-ewwel Ħadd wara l-Għid jissejjaħ Ħadd il-Ġdid. 

DRAWWIET LI NTEMMU 

Fis-17 ta' Jannar, festa ta' Sant 'Antnin Abbati, kienu 
"jitbierku ż-żwiemel fil-knisja tal-Vitorja tal-Belt". 

Fil-5 ta' Frar, festa ta' Sant'Agata li, skont il­
kalendarju kienet: "waħda mit-tieni (sie) patruni 
tagħna; protettriċi tan - nissieġa. Il-Katidral 
tagħmel proċessjoni għall - knisja ta' din il -qaddisa, 
b'ringrazzjament 'I Alla li ħelisna mill-Assedju tat­
Torok tal-1551 ." Il-kalendarju ma jgħidx x'kien isir 

META JISTA' JSIR IŻ-ŻWIEĠ 

Il-Kalendarju tal-Bidwi tal-1849 jgħidilna wkoll meta 
jista' "jsir iż-żwieġ". FI-1849 iż-żwieġ seta' jsir mis-7 
ta' Jannar sal-20 ta' Frar; u mis-16 t'April sal-ewwel 
ta ' Diċembru. 

Jidher għalhekk illi mill-ewwel Ħadd tal-Avvent, 
f'Diċembru, sal-Ħamiem Imqaddes fis-6 ta ' Jannar, 
ma kienx isir żwieġ fil-knejjes; u l- istess jgħodd għal 
minn Ras ir-Randan sa Ħadd iI-Għid . 

FI-1938 Dun Gius. M. Xerri ħareġ ktieb jismu Lin­
Nisrani: I!-Preċetti tal-Knisja u l-Peni. Fil-bidu nett tal­
ktieb, qabel ma beda jispjegahom, Dun Ġużepp niżżel 
x'kienu dawn il-ħames "Preċetti" : 

Vo l. 10 Nr u. 3, Ħar ġa Nru. 38 

mad-drawwiet l-oħra kollha li fihom il-bniedem kien 
jittallab u jibki quddiem is-setgħa li tmexxi n-natura 
biex din ikollha ħniena mill-bniedem u tħarsu mill­
ġuħ u mill-mard tal - uċuħ tar-raba'. Mhux għaġeb 
li kienet issir purċissjoni ta' dan it-tip fil-festa tal­
Patrun tal -Bdiewa. Il-qassis, fil-quddiesa ta' wara 
jew qabel il-purċissjoni kien jilbes il-Vjola. FI-1969, 
skont ix-xewqa tal-Konċilju Vatikan it-Tieni, saret 
riforma fil-kalendarju liturġiku , u l-purċissjonijiet tar­
rogazzjonijiet naqsu ħafna minn kif kienu dari. 

l-għada m ta' San Stiefnu. M'għandniex xi ngħidu, 
l-awtoritajiet ħadu din il-ħolma bis-serjeta. Fit-3 
ta' Awwissu ta ' dik is-sena l-għadam instab, u dan 
qiegħed għall-qima tal-fidili fil-knisja ta' San Stiefnu 
f'Ġerusalemm . !t-tifkira tas-"sejba" ta ' San Stiefnu 
baqgħet issir sas-snin sittin . 

Ta' min jgħid ukoll li t-12 ta' Diċembru 1849 kienet 
titfakkar is-sejba tal-ġ isem ta' San Franġisk t'Assisi. 

Għawdex. Kif nafu, fl-Assedju tal-1551 Malta kienet 
ħelsitha ħafif, imma Għawdex kien laqqatha sewwa! 

Fis-16 ta ' Awwissu, l-għada ta ' Santa Marija, f'Malta 
kienu "jġerru l-bhejjem fil-Pieta". 

Fis-7 ta' Settembru kien "anniversarju fil-parroċċi 
għal e rwieħ missirijietna li waqgħu martri fl-Assedju 
tal-1565". 

1 Isma' l-quddies fil-Ħdud u l-btajjel kollha. 

2 Sum ir-Randan, l-Erba ' Żminijiet - tal­
Kwattrutempri - u Lejliet il-Jiem l-iżjed imqaddsin 
tal-Knisja - fil-Vġejjel Kmandati - u la tikolx laħam 
meta ma jiswiex. 

3 Qerr għall-inqas darba fis-sena u tqarben għall-
Għid il-Kbir. 

4 La tagħmilx żwieġ meta l-Knisja ma tridx. 

5 Ħallas l-għexur li jmissu lill-Knisja.6 

Skont Dun Ġużepp Xerri b'dan iI-Preċett il-Knisja 
riedet li l-Insara jħarsu sewwa ż-żewġ festi tal­
Milied u tal-Għid, u l-jiem ta' tħejjija għalihom , u 

għalhekk ma kellhomx isiru tiġien 
u ħwejjeġ oħra li "jistgħu jkunu ta' 
tfixkil għall-ġabra f'dan iż-żmien 
magħżul għat-talb, għat-tgħakkis 

tal-ġisem, għall-indiema tad­
dnubiet, u għas-sejħa t'Alla."7 

Dun Ġużepp ikompli jfisser li 
ż-żwiġijiet setgħu jsiru s-sena 
kollha, imma jekk iż-żwieġ isir fi 
żmien li l-Knisja ma tridx, ma tkunx 
tista' tingħata dik li Dun Ġużepp 
ifisser bħala ''l-Barka Solenni". 
U x'kienet din il-barka solenni? 
Fil-quddiesa msejħa "pro Sponso 
et sponso" wara l-''Poter Noster" 
il-qassis idur lejn l-għarajjes u 
jitlob biex: 

"Alla jżomm idejh fuq l-għarusa ħalli 
tħobb fil żewġha bħal Rakeli; ikollha 

l-għerf ta' Rebekka, tgħix ħajja 
twila bħal Sa ra, u t-tnejn flimkien 

jirnexxilhom jaraw it-tfal, tat-tfal, tat­
tfal tagħhom (jgħixu sat-tielet u r-raba' 
ġenerazzjoni) u jaslu għal tant mixtieqa 

xjuħija . 

FI-aħħar qabel ma jbierek fin-nies li 
jkunu jisimgħu l-quddiesa, il-qassis 
jerġa ' jgħidilhom: "Alla ta' Abram, ta' 
Iżakk, ta' Ġakobb ikun magħkom biex 
tassew taraw it-tfal tat-tfal, tat-tfal 
tagħkom, u wara jkollkom l-hena tal­

ġenna, bi-għajnuna ta' Kristu li flimkien 
mal-Missier u mal-Ispirtu s-Santu 

qiegħed jgħix u jsaltan għal dejjem ". 
Hekk ikun. Wara jraxxax fuqhom ilma 
mbierek. Għandhom ifittxu l-għarajjes 

fi ma jitilfux din il-barka hekk għażiża u 
għalhekk iqisu li ma jiżżewġux fiż-żmien 

li l-Knisja ma tridx. "8 

Fi żmienna l-uniċi jumejn li fihom 
il-Knisja "ma tridx" li jsir iż-żwieġ 
huma l-Ġimgħa l-Kbira u Sibt 
iI-Għid. Il-barka solenni li jsemmi 
Dun Ġużepp qatt ma smajtha 
tingħad fil-quddies taż-żwieġ li 
attendejt għalihom f'għomri. 

LA TAGĦMILX ŻWIEĠ 

META L·KNISJA MA TRIDX 

Ittra ta' San Pawl lin-nies ta' Efeso V, v. 32. 

"Dan is-sagrament huwa kbir, imma jiena ngħid fi Kristu u 
l-Knisja. Għalhekk kull wieħed minkom (irġiel) ħobbu lil martkom, . 
bħalkom infuskom: u l-mara tibża' (tfittex li taqdi dejjem u tisma ').­
minn żewġha." 

Waħda mil-Iustrazzjonijiet li wieħed isib fil -ktieb ta' Dun Gius. M Xerri. 
Fil-ktieb ma jidhirx li jissemma isem l-artist li penġa dawn l-istampi. 
I l-firma donnha tgħ i d "E. Zammit" imma fuq dan m'iniex ċert. 



FESTA TAL-QUDDIES U BTALA 

Il-kalendarju juri liema ġranet kienu festi pubbliċi. 
Jekk inħallu barra l-Ħdud kollha ta' matul is-sena 
nsibu dawn il-festi: 

L-1 ta ' Jannar: "Nhar l-Istrina" 

Is-6 ta' Jannar: ''Il-Ħamiem Imqaddes" 

11-25 ta ' Jannar: ''Il-konverżjoni ta' S. Pawl appostlu. 
Fil-katidral jitkanta Te Deum b'ringrazzjament 'I Alla li 
ħelisna mill-kolera tal-1837" 

Is-17 ta' Mejju: "Lapsi" 

Is-7 ta' Ġunju : " Festa tas-Sagrament" 

Id-29 ta' Ġunju : "Festa ta' S. Pietru, u ta ' S. Pawl 
appostli. Issir tiġrija fI-Imdina" 

11-15 t'Awwissu: "S. Marija. F'Għawdex issir tiġrija 
tal-bhejjem" 

L-1 ta' Novembru: ''Il-Qaddisin Kollha" 

11-25 ta' Diċembru: "Il-Milied Imqaddes" 

Vol. 10 Nru . 3, Ħarġa Nru. 38 

Wieħed malajr jifhem li l -Ħamiem Imqaddes (it-Tre 
Re), il-Konverżjoni ta' San Pawl, Lapsi , il-festa tas­
Sagrament (Corpus), u l-Qaddisin Kollha , fl-1849 
kienu , imma fi żmienna m 'għadhomx festi pubbliċi. 
Imma araw ftit x'kien hemm miktub għall-festa ta' San 
Pawl : 

L-10 ta' Frar: "In-nawfraġju ta' San Pawl Appostlu, 
titular ta ' waħda mill-parroċċi tal-Belt, festa tal­
quddies u btala fil-Belt u l-Furjana. 

Dik il-ġurnata ma kinitx immarkata bis-sinjal li kienet 
"Festa tal-Quddies u Btala". U lanqas ma kienet 
immarkata b'sinjal ieħor li juri li kienet biss "Festa 
tal-Quddies". Il-kalendarju jagħtik x'tifhem li 1-10 ta' 
Frar kienet biss "festa tal-quddies u btala fil-Belt u 
l-Furjana''. 

Wieħed jista' jinnota wkoll li la San Ġużepp , la 
l-Vitorja, u lanqas il-Kunċizzjoni mhuma qegħdin fil­
lista tal-btajjel. Dawn kienu biss "festi tal-quddies ". 

ŻEWĠ NOTI ĦELWIN MILL-KTIEB TA' DUN ĠUŻEPP XERRI 

Xtaqt intemm din il-kitba billi nikkwota żewġ paragrafi 
mill-ktieb Lin-Nisrani: Il-Preċetti tal-Knisja u l-Peni, li 
diġa semmejna. 

Waqt li kien qed jgħallem fuq is-sawm, Dun Ġużepp 
kiteb hekk: 

M: Għaliex il-Knisja tridna nsumu fl-Erba' Żminijiet (fil­
Kwattrutempri) ? 

T: Biex inqaddsu l-bidu tal-erba' żminijiet (staġuni) 
tas-sena ħalli Alla jkattar u jżomm sħaħ l-uċuħ tar­
raba' fuq l-art; u biex inroddulu ħajr tal-ġid li jkun 
bagħtilna fiż-żmien (fl-istaġun) li jkun għadda. Il­
Knisja tridna wkoll li nqaddsu dan iż-żmien bis-sawm 

Endnotes 

l Dun Gius. M. Xerri, Lin-Nisrani - il-Preċetti tal-Knisja u 
l-Peni (Empire Press: Malta, 1938), l . 

2 Ħafna mit-tagħrif imniżżel f'dan l-artiklu ħadtu mill-Catholic 
Encyc/opedia (New York, Robert Appleton Company), mill­
Encyc/opaedia Brittanica (1911), u mill-Wikipedia. Fittex taħt 
Ember Days, Fasting, u Abstinance. 

3 Guido Lanfranco, Drawwiet u Tradizzjonijiet Maltin (PIN: 
Malta, 2001),225. Lanfranco, flr-referenzi jikkwota lil A. Ferris u 
lil A. Bonnici, ara nota 59 f'p . 229. 

biex Alla jibgħat qassisin tajba fil-qasam (spiritwali) 
tiegħu, u għalhekk fil-jum tas-Sibt ta ' dawn iż-żminijiet 
l-Isqof aktarx jaħtar Uordna) il-qassisin ġodda . 9 

Meta daħal aktar fid-dettall ta' kif wieħed għandu 
jsum, Dun Ġużepp kiteb hekk: 

M: Kemm wieħed jinħtieġ li jiekollaħam biex jagħmel 
dnub mejjet? 

T: Biex tikser il-liġi tal-Knisja biżżejjed nitfa laħam, iżda 
biex jagħmel dnub mejjet u jkun ħaqqu għal dejjem 
l-infern, jinħtieġ li jiekol, kif jaħsbu xi wħud, daqs 
uqitejn u nofs (62.5 gr.) laħam. 1O 

Hmmm ... Tajjeb li tkun taf. 

4 Saydon, P.P. 'Short Notes', Melita Theologica, vol. VII, no. l 
(1954), 47-48. 

5 Ara Rogation Days fll-Wikipedia. 

6 Xerri, Lin-Nisrani, l . 

7 Ibid., 143. 

8 Ibid., 143-144. 

9 Ibid., 64. 

10 Ibid., 67. 

IT-TOPONOMASTlKA TA' MALTA 
IL-BAĦRIJA 

Alex Camilleri 

Sena ilu kont ktibt dwar l-Imtaħleb u l-inħawi ta' madwaru. F'dak l-artiklu ma setaxjonqos li 
nsemmi l-Baħrija għal darba darbtejn, peress li ż-żewġ postijiet jinsabu maġenb xulxin tant li 
diffiċli tgħid fejn jispiċċa wieħed u jibda l-ieħor. Minħabba din il-kontinwita ġeografika, bejn 
l-Imtaħleb u l-Baħrija naraw ukoll xebh naturali u rabtiet storiċi. !t-tnejn li huma magħrufin 
għas-sbuħija tal-pajsaġġ tagħhom imżewwaq b'widien milwiema li jħaddru s-sena kollha, 
xagħriet għoljin u mirjieħa, sisien weqfin, u baħar fond u miftuħ beraħ li jagħti dehra 
tabilħaqq salvaġġa. Din id-darba xtaqt naqsam magħkom xi tagħrif propju dwar il-Baħrija, 
u se nibda sewwasew fejn kont waqaft id-darba l-oħra. Tlaqna ... 

L-IRDUM TAL-VIGARJU U L-QLEJGĦA TAL-BAĦRIJA 

FI-aħħar artiklu konna wasalna sal-Irdum tas-Sar ġ , 
li huwa magħmul minn tliet taqsimiet ewlenin, bħall­
irdumijiet ta' Ħad-Dingli u l-Imtaħleb: ix-xagħriet 
għoljin jieqfu ħesrem f'xifer wieqaf li minn taħtu tixref 
medda mdaqqsa ta' art taflija; din imbagħad tibqa' 
nieżla f'għamla ta' żurżieqa wiesgħa sa ma tasal f'tarf 
ta' sies għoli u żonqri li jaqta' dritt għal ġol-baħar. 
Fi bnadi oħra, dan l-isem narawh fejn ikun hemm xi 
roqgħa baxxa qisha sarġ jew sella bejn żewġ għoljiet, 
għalkemm hawnhekk ix-xebh mhux daqstant ċar. F'xi 
kitbiet qodma, jidher ukoll isem ieħor li aktarx qed 
jirreferi għall-istess post: l-Irdum tas-Segreto (jew, 
skont Castagna, Irdum is-Segrieti), isem li għall-bidu 
jidher kemxejn stramb jekk mhux ukoll misterjuż. Iżda 
hawn ta' min jinnota li 'Segreto' kien it-titlu ta' uffiċjal 
ewlieni tal-Universitas (l-amministrazzjoni lokali ta' 
Malta fi żminijiet Medjevali u b'mod aktar limitat fi 
żmien iI-Kavallieri) li kien inkarigat, fost oħrajn, mill­
artijiet u l-qbiela, u mit-taxxi dovuti lis-sultan. Aktar 
lejn it-Tramuntana, bejn wieħed u ieħor malli taqbeż 
l-irziezet qodma f'Ta' Ġordajna u l-posta tas-sajd li 
tinsab taħthom (Il-Marġa) , l-irdum jibdel ismu għall­
Irdum tal-Vigarju. Jidher li f'dawn l-inħawi kemm 
is-segreto kif ukoll il-vigarju kienu akkwistaw taħt 
idejhom naqra art mhux ħażin ... 

Propjament, l-irdum jibdel mhux biss ismu iżda wkoll 
is-sura tiegħu. Iż-żurżieqa tat-tafal tibda tidjieq u 
tieħu bixra dejjem aktar wieqfa, u l-passaġġ ċatt ta' 
mas-sies t'isfel isir aktar imtarraf u mwiegħer. F'punt 
imsejjaħ Ta' Żeppita (jew Ta' Żeppit) tispikka qasma 
tawwalija li tfellel il-faċċata tas-sies. Hawnhekk, il­
blat man-naħa tal-Irdum tas-Sarġ tqaċċat pulit qisu 
maqtugħ b'sikkina u għaldaqstant is-sies sħiħ irtira 

ftit lura, filwaqt li l-medda l-oħra baqgħet ibbuzzata 
'I barra f'għamla ta' ħanek dejjaq li jafuh bħala 
l-Ħotba l-Kbira. Darba, xi sajjieda kienu rrakkontawli 
kif wieħed raġel li kien qed jistad minn hawn fuq, 
żelaq u kejjilha għal ġol-baħar (Taħt ta' Żeppita jew 
Taħt ta' Żeppit) bosta sulari 'I isfel. Kien ixxurtjat 
li ma ġralu xejn, għajr li ħa qatgħa liema bħalha u 
tixriba tajba. Aktar 'I hinn lejn il-Majjistral, fejn is-sies 
ewlieni jibda jitbaxxa ftit ftit, hemm għar imdaqqas 
u mwarrab li jintlaħaq biss b'dgħajsa; s'issa għadni 
ma nafx x'jismu. Imbagħad imiss iż-Żugraga (jew 
iż-Żugraga l-Kbira), ħaġra daqsiex li tqaċċtet mill­
quċċata għolja tal-irdum u rrumblat 'I isfel minn fuq 
it-tafal sa ma straħet eżatt ħdejn xifer is-sies ta' taħt. 
Tagħti l-impressjoni li qiegħda f'bilanċ prekarju, aktar 
u aktar meta tqis li qed tistrieħ fuq il-ponta tagħha , 

appuntu qisha żugraga. Tat ukoll isimha lill-baħar ta' 
madwarha (Taħt iż-Żugraga). Mhux wisq 'il bogħod 
hemm oħra iżgħar u aktar kwadra li wkoll sabet 
ruħha f'tarf is-sies. Din tal-aħħar isejħulha l-Ġebla 
jew inkella ż-Żugraga ż-Żgħira, u x-xifer fejn tinsab 
jgħidulu l-Pulptu billi jisporġi 'I barra bħal pulptu ġo 
knisja. Taħthom, jiġifieri Taħt il-Ġebla, hemm bħal 
minżel naturali mnejn is-sajjieda jixxabbtu għal fuq 
blata mal-baħar li tinsab maqrusa bejn il-Pulptu 
u l-Għoli, xifer ieħor ismu miegħu fejn tista' tgħid 
jintemm ħesrem is-sies. Dan għaliex hawn stess jinsab 
xaqq ġeoloġiku (fau/t) li matulu seħħ ċaqliq tettoniku 
qawwi hekk li minn hawn 'il quddiem jitfaċċa xatt 
pjuttost baxx u għeri, imsejjaħ Blat iI-Baħrija jew 
i1-Blat tal-Baħrija, li dwaru se nitkellem aktar tard. 
Il-grif taż-żewġ blokok ta' art iħaxknu kontra xulxin 
għadu jidher mal-ġenb mikxuf ta' dan ix-xaqq, tant 



.. 

li tah ismu (il-Ġidra tal-Għoli -
hawnhekk 'ġidra' tindika wiċċ ta' 
blat kemxejn imqalla' jew mikul). 

Qabel ma nħallu għalkollox l-Irdum 
tal-Vigarju u nkomplu lejn il-Blat 
tal-Baħrija, ta' min ngħidu xi ħaġa 
fil-qosor dwar il-quċċata ta' fuq 
l-irdum, li ġġib l-istess isem (ix­
Xagħra tal-Vigarju) aktarx glJax 
dari kienet taqa' taħt l-istess sid. 
Din ix-xagħra tibqa' ħierġa minn 
mal-kumplament tal-artijiet watjin 
ta' madwar l-Imtaħleb, u għandha 
l-għamla ta' qortin tawwali. 
Ġenbha, li huwa wkoll is-saff ta' 
fuq nett tal-Irdum tal-Vigarju, fih 
kotra ta' għerien u mqawel qodma 
mħaffrin fiI-blat artab tas-sekonda, 
l-istess bħalma konna rajna 
madwar l-Imtaħleb għalkemm 
ġeneralment iżgħar. Iżda mbagħad, 

aktar 'I hinn, il-qortin jirqaq u 
jitbaxxa sa ma kważi jisfa fix-xejn, 
sewwa sew fejn jinfduh xi passaġġi 
li jibqgħu neżlin għal ġol-artijiet 
imżerżqin ta' taħtu. Dan peress 
li jinsab mikxuf minn tulu fuq 
żewġ xaqlibiet (imiss mal-Irdum 
tal-Vigarju fuq naħa u ma' Wied 

IL-BLAT TAL-BAĦRIJA 

Jekk tħalli barra l-medda ta' bejn 
Wied iż-Żurrieq u Għar Lapsi, 
il-kosta ta' bejn Ħal Far u Fomm 
ir-Riħ (magħrufa mal-baħħara 

bħala Wara Malta jew Mal-Ġebel, 
jiġifieri r-rotta li ssegwi l-blat 
għoli) hija magħmula kollha kemm 
hi minn sisien weqfin u għoljin, 
bil-ftit aċċessi naturali għall-baħar 
tgħoddhom fuq idejk: Wied Żnuber, 
il-Bassasa u Wied Ganu, il-Blieqa, 
Wied Babu, ix-Xaqqa, Miġra 
l-Ferħa, u parti mill-Blat tal-Baħrija 
msejħa l-Blata tal-Melħ. Din tal­
aħħar tintlaħaq b'taraġ maqtugħ 

fil-blat, u hija pjattaforma ċatta 
ta' blat żonqri li sfat mgħaddsa 
'I isfel minħabba ċaqliq tettoniku 
fl-inħawi. Is-sies xorta hemm 
qiegħed, iżda jinsab mgħarraq 
kważi għalkollox taħt wiċċ l-ilma: 
hawnhekk, qiegħ il-baħar ma 
jinżilx għal xejn għal xejn bħalma 
soltu naraw max-xtut baxxi, anzi 
malli tħalli l-art mill-ewwel issib 
baħar fond daqs 50 metru u aktar. 

i1-Baħrija fuq l-oħra), hekk li 
ġarrab l-effetti tal-erożjoni fuq iż­
żewġ fronti. U għalkemm l-għonq 
ta' art li jifred l-irdum mill-ġenb 
tal-wied jerġa' jibda jogħla, jibqa' 
rqiq qisu galletta u ftit wara jaqta' 
ħesrem, bit-tarf tiegħu qisu xprun 
kbir ippuntat lejn il-Majjistral. 
Propju taħt dan l-ixprun hemm 
żewġ tnaqqiriet fondi fejn l-Irdum 
tal-Vigarju u l-ġenb ta' Wied il­
Baħrija nifdu ġo xulxin, bil-ħotba 
Tal-Mas imdeffsa bejniethom. 
Minn hawn, il-blat jerġa' jogħla 
u tibda quċċata oħra bi ġnub 
weqfin qisha fortizza naturali 
kbira, isimha magħha: Il-Qlejgħa 
(jew i1-Qlejgħa tal-Baħrija, inkella 
l-Qalgħa tal-Baħrija bħalma tidher 
f'xi kitbiet qodma fosthom dawk ta' 
G.F. Abela u ta' Ciantar. 'Qlejgħa' 
hija diminuttiv ta' 'qalgħa', 
kelma qadima li tfisser fortizza 
jew kastell, u fit-toponomastika 
dawn iż-żewġ kelmiet narawhom 
fl-ismijiet mogħtijin lil għoljiet li 
joffru difiża naturali mill-għedewwa 
- mhux biss f'Malta (eż. il-Qalgħa 
tal-Imġarr, Wied iI-Qlejgħa, 

Il-Blata tal-Melħ ħadet isimha 
mis-salini qodma li jiksu partijiet 
imdaqqsa minnha, u madwarha 
jidhru diversi opri qodma marbutin 
mal-ħsad tal-melħ, fosthom: spiera 
fonda li tinfed mal-baħar sabiex 
ikun jista' jittella' l-ilma; il-Kamra 
tal-Melħ (għar żgħir maqtugħ 

madwar żewġ sulari aktar 'iI fuq fl­
irdum, ħdejn it-taraġ dejjaq li jinżel 
lejn il-Blata u s-salini tagħha); 
u taraġ ieħor wiesa' u maqtugħ 
b'ċerta sengħa li jwassal sa mal­
baħar biswit l-ispiera. 

Matul il-Blata tal-Melħ hemm 
sensiela ta' posti tas-sajd. L-ewwel 
waħda, int u ġej mill-Irdum tal­
Vigarju, qiegħda ftit qabel it-
taraġ ta' mal-baħar, u jgħidulha 
s-Siġġu peress li hemm bħal 
maqgħad naturali fejn sajjied jista' 
jpoġġi komdu. Fuq in-naħa l-oħra 
tat-taraġ, hemm il-posta Tal­
Majjistral (hekk imsejħa minħabba 
l-pożizzjoni tagħha), il-Gallarija 
(fejn il-blat huwa maqtugħ minn 

eċċ.) iżda wkoll fi Sqallija (billi 
l-ismijiet ta' bliet u rħula fil-għoli 
bħal Caltagirone, Calascibetta, 
Caltabellotta u Caltavuturo tnisslu 
minn din l-istess kelma Semitika 
wara li Sqallija kienet għamlet 
żmien sew taħt il-ħakma Għarbija). 
U tabilħaqq fuq il-Qlejgħa tal­
Baħrija għad hemm il-fdalijiet 
importanti ta' raħal iffortifikat li 
kien inbena hawn fi Żmien il-Bronż, 
għalkemm illum ma tantx għadhom 
jidhru daqstant sew. Il-Qlejgħa 
tkopri medda sew ta' art, sakemm 
fl-aħħar tintemm f'ponta dejqa 
(il-Ponta tal-Qlejgħa jew il-Ponta 
tal-Baħrija) li tħares għal fuq 
Fomm ir-Riħ, b'veduta panoramika 
mill-isbaħ tal-parti ta' fuq ta' 
Malta u saħansitra ta n-naħa t'isfel 
t'Għawdex. Sewwa sew taħt ir-riħ 
tal-Qlejgħa jinsab il-Blat tal-Baħrija 
li diġa semmejt - u issa wasal il­
waqt li naqbdu l-mogħdija li tinfed 
minn bejn iI-Qlejgħa u l-ħotba Tal­
Mas u tinżel għal hemmhekk wara 
li tgħaddi biswit ġabra ta' għerien 
qodma li kienu abitati fil-Medjuevu 
u li għadhom jintużaw sal-lum . 

taħt) u l-ImħOsa (din imkien ma 
rnexxieli nsib xi tfisser, u nasal 
ngħid biss li tinstema' qisha 
l-plural ta' xi nom mimmat). Aktar 
'il hinn, il-blat huwa pjuttost aħrax 
u ppuntat minħabba l-effett tal­
mewġ qalil li hawn jaħkem sew, u 
għaldaqstant isejħulu l-Ingiegeż 

(plural miksur ta' 'niggieża' li 
ma sibtux fid-dizzjunarju ta' 
Aquilina). FI-istess inħawi hemm 
ukoll i1-Minfes jew inkella l-Ġebla 
Ċavi; dawn iż-żewġ ismijiet huma 
minsuġin ħaġa waħda ma' xulxin, u 
t-tifsira ta' warajhom tagħtihielna 
ħaġra mdaqqsa u pjuttost ċatta li 
hemm mistrieħa fuq il-blat samm 
ta' mal-baħar. Jidher li dari din 
kienet issaqqaf għar ċkejken (jew 
aħjar pett) b'saqaf imtaqqab, li 
kien jinsab eżatt 'iI fuq minn wiċċ 
l-ilma hekk li minnu kien jiżbroffa 
r-raxx tal-baħar fil-maltemp. Dan 
il-minfes (bi-Ingliż blowhole) 
maż-żmien sfronda, u kulma fadal 
minnu huwa ċ-ċavi (jiġifieri ġebla 

WERREJ GĦALL-MAPPA 

L-IRDUM TAL-VIGARJU U L-QLEJGĦA TAL-BAĦRIJA 

Wara Malta / Mal-Ġebel 

3 Ta' Ġordajna 
5 L-Irdum tal-Vigarju 
7 Taħt ta' Żeppita / Taħt ta' Żeppit 
9 Iż-Żugraga / Iż-Żugraga l-Kbira 
11 Il-Ġebla / Iż-Żugraga ż-Żgħira 
13 Taħt il-Ġebla 
15 Il-Ġidra tal-Għoli 
17 Ix-Xagħra tal-Vigarju 
19 Il -Qlejgħa / Il-Qlejgħa tal-Baħrija / 

Il-Qalgħa tal-Baħrija 

IL-BLAT TAL-BAĦRIJA 

21 Il-Blata tal-Melħ / Il-Kbira / Il-Blata 
23 Is-Siġġu 

25 Il-Gallarija 
27 L-Ingiegeż 
29 Ir-Ras tal-Blata / Ir-Ras tal-Kbira / 

Ir-Ras 
31 Il-Blata ż-Żgħira / Iż-Żgħira 
33 Ir-Ras taż-Żgħira 
35 Ir-Rexxieqa 
37 L-Għar tat-Trozz 
39 !t-Trozz / Tat-Trozz 

FOMM IR-RIĦ U MADWARU 

40 Ġebel ir-Raħeb 

42 Ras il-Knejjes / Ras ir-Raħeb 
44 L-Irdum ta' Fomm ir-Riħ / L-Irdum ta ' 

Wara d-Djar 
46 Irdum il-Pellegrin 
48 Fomm ir-R iħ 

50 L-Imġarr ta' Ġewwa / L-Imġarr il­
Ġewwieni 

IL-BAĦRIJA U MADWARHA 

52 Wied Gerżuma 
54 Tal-Marġa / I1-Marġa l-Wiesgħa 
56 Ta' Għasfura 
58 Il-Qortin l-Imdawwar 
60 Il-Baħrija 
62 San Martin / San Martin tal-Baħrija 
64 Ta' Wied Rini 
66 Il-Wajdar 
68 Il-Borom ta' Kosis 
70 Il-Wied taż-Żebbuġ 
72 !t-Torri 
74 Ta' Namura 
76 Il-Wied tal-Marġa 
78 Ir-Razzett tas-Sirena 
80 L-Għajn tas-Sirena 
82 Ta' Xafura 

2 L-Irdum tas-Sarġ / L-Irdum tas-Segreto / 
Rdum is-Segrieti 

4 Il-Marġa 

6 Il-Ħotba l-Kbira 
8 Ta' Żeppita / Ta' Żeppit 
10 Taħt iż-Żugraga 
12 Il-Pulptu 
14 L-Għoli 
16 Blat il-Baħrija / Il-Blat tal-Baħrija 
18 Tal-Mas 

20 Il-Ponta tal-Qlejgħa / Il-Ponta tal-Baħrija 

22 Il-Kamra tal-Melħ 
24 Tal-Majjistral 
26 L-ImħOsa 
28 Il-Minfes / Il-Ġebla Ċavi 

30 Il-Ħarq tal-Blata / Il-Ħalq 

32 !t-Tumbrell 
34 Il-Ħalq taż-Żgħira 
36 Il-Grampun 
38 Il-Ġardin 

41 Ir-Raħeb l-Imdendel / L-Imdendel / Ir-Raħeb / 
Ir-Raħeb l-Imgħarraq 

43 Għajn Bierda 

45 L-Irdum l-Aħmar 

47 Ir-Ramla ta' Fomm ir-Riħ 
49 Tal-Abatija 

51 Wied il-Mielaħ 

53 I1-Kunċizzjoni 

55 Ta' Gerżuma 
57 Ta' Kalumija 
59 Il-Ponta tal-Qortin 
61 Il-Misraħ 

63 L-Għar l-Iswed 
65 Wied Rini 
67 Ix-Xagħra ta' Fuq 
69 Ta' Fantin 
71 Ta' Wied iż-Żebbuġ 
73 Iż-Żinżla 
75 Il-Ġnien tan-Nigra 
77 Ta' Ħbuliet iI-Luq 
79 Il-Wied tas-Sirena 
81 Wied il-Baħrija 
83 L-Għajn ta' Snajsna 

Fomm i.r -RLħ 

li torbot saqaf ta' ħnejja) li ċediet għal fuq il-blata ta' 
taħtha u li don}1ha qed tistenna 'l-baħar jeħodha minn 
ħin għall-ieħor. 

Hawn wasalna f'wieħed mill-aktar trufijiet esposti 
f'Malta: Ir-Ras tal-Blata, magħrufa wkoll bħala r-Ras 
tal-Kbira jew sempliċement ir-Ras. Din toffri spettaklu 
f'xi Majjistralata qawwija meta l-mewġ jirkibha u 
jogħla magħha qisu jrid jiblagħha, iżda f'temp hekk 
trid tgawdi x-xena mill-bogħod u ma tazzardax tersaq 
lejha. Imma għala jsejħulha 'tal-Kbira'? !t-tweġiba 
jagħtihielna l-Ħarq tal-Blata (jew i1-Ħalq), ħondoq 
ġol-baħar li jinsab imrekken warajha u li jaqsam l-art 
f'biċċtejn . Għaldaqstant, il-parti li diġa rajna jsejħulha 
l-Kbira (jew inkella l-Blata) biex jagħrfuha miż-Żgħira 
(jew il-Blata ż-Żgħira) li tinsab fuq ix-xaqliba l-oħra, 
għalkemm l-isem iqarraq xi ftit ġaladarba ' ż-żgħira' 

fiha tista' tgħid daqs 'il-kbira'! I1-Ħarq tal-Blata (ismu 
miegħu, peress li 'ħarq' hija kelma oħra għal xaqq) 
aktarx li huwa l-fdal ta' għar kbir sfrundat, u jifforma 
daħla tawwalija bil-ġnub weqfin li fuq ġewwa tidjieq 
f'daqqa qisha lembut u tibqa' dieħla dejjem aktar 
bħala qasma fonda fil-blat. Din tifred għalkollox 
iż-żewġ nofsijiet tal-Blata tal-Melħ minn xulxin, 
għalkemm fuq ġewwa nett tant tidjieq li bi ftit sogru 
tista' taqbeż minn fuqha san-naħa l-oħra. Minħabba 
l-għamla partikolari tiegħu, il-Ħarq tal-Blata joffri xi 
ftit tal-kenn għad-dgħajjes meta l-baħar ikun imċafċaf 
bir-riħ isfel, iżda ma tridx imqar toqrob lejh meta jkun 
jaqbel il -Majjistral: i1-mewġ dieħel minn faċċata jogħla 
f'daqqa meta jsib id-djuq u fuq ġewwa nett jibda 
jsabbat b'qilla liema bħalha u jixrob lura kulma jilħaq . 

Hekk kif taqbeż il-Ħarq tal-Blata, daqs nofs triq 
matul il-Blata ż-Żgħira, hemm posta magħrufa 
bħala t-Tumbrell, mnejn isir is-sajd għal din il-ħuta. 
Imbagħad imiss żewġ ħarriġiet qrib xulxin: Ir-Ras 
taż-Żgħira (isimha magħha, billi s'hawn tasal il-
Blata ż-Żgħira) u r-Rexxieqa. Rexxieqa hija għodda li 
tintuża, fost oħrajn, fil-kejl tal-qamħ biex tqaxqax iż­
żejjed minn kontenitur imfawwar (bi-Ingliż strickle jew 
scraper), u fil-fatt din il-blata għandha dan ix-xebh 
billi mill-bogħod tidher qisha qed tħokk kontra r-Ras 
taż-Żgħira . Minkejja t-tifsila Semitika, din il-kelma 
fl-aħħar mill-aħħar tnisslet mill-verb Taljan 'raschiare' 
jew aktarx minn varjazzjoni djalettali tiegħu bl-

FOMM IR-RIĦ U MADWARU 

Mit-Trozz tgħaddi qasma ġeoloġika oħra qawwija, li 
bla dubju għenet fit-tiswir kemm tal-wied kif ukoll tal­
għar li jinsab taħtu. Tidher sew bħala faċċata wieqfa 
u lixxa maġenb il-wied; magħha jintemm ħesrem Blat 
il-Baħrija u jibda Ġebel ir-Raħeb . Hawnhekk il-kelma 
'ġebel' tfisser muntanja jew sies għoli, u tabilħaqq 
dan huwa ħajt żonqri ta' xejn inqas minn ħdax-i1 sular 
li jaqta' dritt xemgħa għal ġol - baħar u minn hemm 
ikompli nieżel sa fond ta' aktar minn sebgħin metru 
oħra . L-isem huwa marbut ma' leġġenda qadima ta' 
patri jew eremita, għax hekk tfisser il-kelma 'raħeb'. 

Isqalli. Maqrusa bejn dawn iż-żewġt irjus hemm daħla 
ċkejkna fil-baħar bil-bokka tħares lejn il-Punent, 
imsejħa l-Ħalq taż-Żgħira; hawn, għal darb'oħra 
naraw taħwida bejn il-kliem 'ħalq , u 'ħarq' li hija 
kemxejn komuni fit-toponomastika Maltija, mhux biss 
minħabba x-xebh bejn iż-żewġ kelmiet iżda wkoll billi 
t-tnejn li huma jaqblu mal-għamla tal-post. Pariġġ din 
id-daħla, hemm oħra kemxejn akbar u bil-ġnub aktar 
għoljin man-naħa l-oħra tar-Rexxieqa, b 'għar żgħir 

ġol-baħar fuq in-naħa ta' ġewwa tagħha, iżda din 
s'issa għadni ma nafx x 'jgħidulha. 

Mir-Rexxieqa 'I hemm, il-kosta terġa' togħla xi ftit, 
iżda żżomm dehra salvaġġa bħall-bqija tal-Blat 
tal-Baħrija u l-art tibqa' mfella u mxaqqa peress li 
f'dawn in-naħat jiltaqgħu l-aktar żewġ sistemi ta' 
qasmiet ġeoloġiċi importanti tal-gżejjer Maltin: dik 
tal-Magħlaq li xaqilbet il-gżira ta ' Malta mil-Lbiċ 
lejn il-Grigal (u li b'hekk iffurmat is-sisien għoljin li 
rajna, minbarra li qatgħet lil Filfla minn ma' Malta) 
u dik ta' Fomm ir-Riħ li dalwaqt nagħtuha titwila. 
L-aktar xquq li jispikkaw huma dawk tal-Grampun , 
li jċarrtu l-faċċata wieqfa li tagħti għal fuq il-baħar, 
u jkomplu taħt wiċċ l-ilma f 'forma ta' gandotti fondi 
fil-blat. Mhux wisq 'il bogħod hemm imbagħad l-Għar 
tat-Trozz, għar kbir u sabiħ li jittewweb minn taħt 
il-Ponta tal-Qlejgħa u l-artij iet iħaddru ta' madwarha 
li jsibuhom bħala l-Ġardin . L-għar għandu l- istess 
isem bħall-artijiet ta' fuqu (it-Trozz jew Tat-Trozz); 
dan jista' jkun ġej minn laqam ta' xi ħadd, u minkejja 
li d-dizzjunarju jorbot dan l-isem mal-kelma 'trozza' 
li fil-lingwaġġ tal-baħħara tindika pern jew qafla li 
torbot il-qlugħ mal-arblu tal-bastiment jew inkella 
pinnur mal-fus li jdur fuqu, ma stajt nara ebda xebh 
mal-post. F'Tat-Trozz hemm ukoll wied żgħir li jferra' 
ilmijietu mill-għoli għal ġol-baħar eż att quddiem 
il-bokka tal-għar, wara li jinżel minn fuq it-tafal u 
l-blat artab tal-bajjad (middle globigerina limestone) 
sa ma jilħaq is-sies żonqri ta' taħthom . Ta' min jgħid 
ukoll li madwar dan il-wied tinstab konċentrazzjoni 
pjuttost rari ta' għoqod safranin (imsejħin chert 
nodules bi-Ingliż) imxerrdin fil-blat tal-bajjad ; dawn 
jixbhu ż-żnied u meta jinkisru jew jixxellfu jsiru 
jaqtgħu qishom ħġieġ u għaldaqstant kienu jintużaw fi 
żminijiet preistoriċi bħala xfafar. 

Mela dan l-imbierek raħeb ma kienx daqstant qaddis, 
u fettillu jipprova jittanta tfajla li kien lemaħ fl­
inħawi. Ħarbet minnu , iżda baqa' jiġri warajha sa ma 
sabet ruħha maqbuda f'xifer is-sies. Billi ma riditx 
taqa' taħt idejh , qabdet u tatha għal isfel akkost li 
ttemm ħajjitha, iżda x-xenqa li kellu wasslitu biex 
saħansitra qabeż għal warajha - u baqa' mdendel. 
Din il-Ieġġenda tnisslet minn skerz ta n-natura, għax 
hemm blata mas-sies li b'naqra fantasija min ikun 
għaddej minn taħt ha fuq dgħajsa suppost jaraha 
tixbah lil ġisem ta ' patri. Il-blata nnifisha jsejħulha 



r-Raħeb l-Imdendel, inkella l-Imdendel, ir-Raħeb, jew 
ir-Raħeb l-Imgħarraq. Taħtha hemm għar imdaqqas 
mal-baħar, b'għonq dejjaq fil-qiegħ li jinfed lejn bokka 
oħra madwar 25 metru aktar 'I isfel taħt l-ilma; biswit 
l-istess għar hemm ukoll minfes li tidħol għalih minn 
bokka żgħira madwar żewġ sulari taħt wiċċ il-baħar. 

Il-Ieġġenda li semmejt nisslet ukoll l-isem ta' waħda 
mill-irjus ewlenin tal-gżejjer Maltin, Ras ir-Raħeb, 
fejn il-kosta tikser f'daqqa u s-sies jibda jħares lejn 
it-Tramuntana minflok lejn il-Lbiċ u l-Punent. L-istess 
ponta jsejħulha wkoll Ras iI-Knejjes, minħabba 
l-fdalijiet arkeoloġiċi li hemm kważi max-xifer nett 
(fosthom il-pedamenti ta' bini Puniku jew Ruman, 
żewġ ħaġriet megalitiċi, bir, u barriera tal-wiċċ), li 
ilhom magħrufin għal sekli sħaħ u fl-għajdut popolari 
kienu meqjusin bħala knejjes antiki li ġġarrfu maż­
żmien. Fil-qrib, iżda aktar lejn ix-Xlokk, tinsab 
nixxiegħa permanenti magħrufa bħala Għajn Bierda. 

Sewwa sew minn Ras il-Knejjes tibda waħda mill­
qasmiet ġeoloġiċi ewlenin ta' pajjiżna, l-hekk imsejjaħ 
'Great Fault' li ħanxar il-gżira ta' Malta fi tnejn matul 
linja netta li tibqa' sejra sa taħt it-Torri tad-Dahar 
f'Pembroke . Matul din il-linja seħħ ċaqliq tettoniku 
qawwi li refa' l-artijiet li jinsabu lejn in-Nofsinhar u 
x-Xlokk tagħha (ngħidu aħna, iI-Baħrija, id-Dwejra, 
il-Mosta, in-Naxxar u Ħal Għargħur) filwaqt li niżżel 
l-artijiet ta' man-naħa l-oħra (L-Imġarr, Binġemma, 
Burmarrad u l-Magħtab). Għalhekk, matul din il-linja 
kollha naraw irdum li jħares lejn it-Tramuntana għal 
fuq witat ferm aktar baxxi, u huwa dan id-diżlivell 
f'daqqa li ta ismu lil inħawi bħal San Ġużepp tat-Tarġa 
(bejn il-Mosta u Burmarrad) u San Pawl tat-Tarġa 
(ma' tarf in-Naxxar), kif ukoll lil Ġebel San Pietru (taħt 
Ħal Għargħur). U, m'għandniex xi ngħidu, l-aħjar ħjiel 
ta' din il-qasma narawh propju mat-tul kollu tal-qala 
kbira ta' Fomm ir-Riħ . Hawn, sies lixx qisu rħama 
(jekk fhimt sew, dan huwa l-Irdum ta' Fomm ir-Riħ 
jew l-Irdum ta' Wara d-Djar li jsemmi G.F. Abela) 

IL-WIDIEN TAL-BAĦRIJA 

Għal ġo Fomm ir-Riħ ibattlu żewġ widien kbar u 
misqija b'nixxigħat dejjiema ta' ilma ħelu : Wied 
Gerżuma u Wied i1-Baħrija. Wied Gerżuma jibda minn 
ħdejn raħal ieħor ċkejken, il-Kunċizzjoni, li jinsab 
biswit kappella b'din id-dedika. Ir-raħal innifsu tidħol 
għalih minn taħt arkata monumentali biswit iz-zuntier 
tal-kappella, li għandha skrizzjoni fuqha ("Fondazione 
Paola, 1731 ") li tindika li nbniet fuq propjeta ta' din 
il-fondazzjoni msemmija għall-Gran Mastru Antoine 
de Paule, għalkemm il-kappella nbniet madwar mitt 
sena wara fi żmien il-Gran Mastru Antonio Manoel 
de Vilhena. Il-wied jifred il-Kunċizzjoni minn xagħra 
mdaqqsa msejħa Tal-Marġa (marġa tfisser medda ta' 
art watja) jew inkella l-Marġa l-Wiesgħa, jew aħjar li 
kienet wiesgħa, għax illum aktar minn nofsha nbela' 
mill -bini ġdid tal-Baħrija. Din ix-xagħra fiha wkoll xi 
kalati antiki. Minn taħtha, il-wied jibda nieżel mar-

jibqa' dieħel 'il ġewwa minn Ras il-Knejjes sa ma 
jaħbat mal-Irdum l-Aħmar, imlaqqam hekk minħabba 
d-depożiti Kwaternarji li jagħtuh lewn ħamrani. 
Filwaqt li s-sies man-naħa ta' Ras iI-Knejjes huwa 
magħmul għalkollox miż-żonqor jew qawwi ta' taħt, 
u s-saffi l-oħra kollha ta' fuqu jinsabu ħafna aktar 
fil-għoli (lejn il-Qlejgħa tal-Baħrija), dan ma jgħoddx 
għall-Irdum l-Aħmar u Rdum il-Pellegrin li jkompli 
miegħu. Dawn tal-aħħar huma magħmulin mill-qawwi 
ta' fuq, u mis-saffi tat-tafal u l-bajjad li jixirfu minn 
taħtu u li hawnhekk imissu mal-baħar ġaladarba 
s-saff taż-żonqor safa mgħaddas fil-fond (biex tilħqu, 
trid togħdos għal fuq sikka kbira li tinsab madwar 
nofs kilometru 'I barra minn Irdum il-Pellegrin). Ħarsa 
aktar bir-reqqa turi wkoll effetti oħra tat-tħaxkin 
tettoniku, fosthom saffi milwijin u mgħawġin ġol-
blat li sab ruħu maqrus bejn iż-żewġ blokok. Il-bajja 
ta' Fomm ir-Riħ isimha magħha għax hi miftuħa 
beraħ għall-Majjistral u l-Punent, u l-artijet ta' fuqha 
mhumiex wisq inqas mirjieħa hekk li meta jkun jonfoħ 
il-Grigal tissogra li jixħtek 'I isfel jekk tittarraf iżżejjed. 
FI-unika rokna kennija fuq ġewwa nett tagħha hemm 
ir-Ramla ta' Fomm ir-Riħ, fil-fatt ċagħqija mdaqqsa 
aktar milli ramla. Minn Fomm ir-Riħ jibdew ukoll 
il-Victoria Lines, trunċiera difensiva li kienu bnew 
l-Ingliżi fis-seklu XIX biex jisfruttaw il-Great Fault 
bħala sur naturali, u l-ewwel medda tagħhom (u 
aktarx l-inqas magħrufa) tidher bħala foss wiesa' 
mistur wara l-blat għoli li jagħti għal fuq iċ-ċagħqija. 
B'xorti ħażina, saritlu ħsara sew madwar 25 sena 
ilu meta tqatta' l-blat biex parti mill-foss titkabbar 
f'ġibjun. !t-triq li twassal lejn Fomm ir-Riħ min-naħat 
ta' Binġemma tgħaddi minn ġo żewġ irħula (hamlets) 
tassew ċkejknin u antiki: Tal-Abatija u l-Imġarr ta' 
Ġewwa (jew l-Imġarr iI-Ġewwieni). Dan tal-aħħar 
jissejjaħ hekk biex jagħrfuh mill-Imġarr ta' Barra (jew 
l-Imġarr il-Barrani) li kien ieħor bħalhom qabel ma 
kiber fis-sekli XIX u XX biex sar ir-raħal tal-Imġarr li 
naraw illum. 

raba' Ta' Gerżuma u aktar 'I isfel jikser u jibqa' sejjer 
lejn l-artijiet Ta' Għasfura, qabel ma jieqaf ħesrem 
f'tarf is-sies; hemmhekk jifforma ċarċara żgħira iżda 
għolja li fix-xitwa ssawwab ilmijietu direttament għal 
ġol-baħar qrib ir-Ramla ta' Fomm ir-Riħ. 

Fi triqtu lejn Fomm ir-Riħ, Wied Gerżuma jgħaddi 
bejn żewġ promontorji għoljin, jew aħjar qraten. Dak 
imsejjaħ Ta' Kalumija, lejn il-Lvant tal-wied, kien ġie 
ffortifikat fi żmien l-Ingliżi għall-ħabta tal-1898 biex 
isaħħu punt strateġiku qrib it-tarf tal-Victoria Lines, u 
fih il-fdal ta' kumpless militari bil-binja ewlenija tiegħu 
maqtugħa fil-blat u moħbija taħt l-art. Max-xaqliba 
l-oħra tal-wied hemm il-Qortin l-Imdawwar, ilsien 
ta' art għolja li jinsab sporġut 'iI barra mix-xagħra 
ta' madwar il-Baħrija u li jifred lil Wied Gerżuma 
minn Wied il-Baħrija; ħa ismu minħabba li fuq ġenb 

minnhom isegwi t-tisripa ta' Wied GerŻuma. Fuq 
l-art xagħrija tal-qortin hemm għadd ta' fdalijiet 
arkeoloġiċi, fosthom oqbra, kalati u saħansitra tempju 
megalitiku żgħir. In-nuqqas ta' apprezzament ta' din 
il-wirt kulturali ħareġ ċar madwar għoxrin sena ilu, 
meta partijiet mit-tempju ntradmu bil-ħamrija. Il­
Qortin l-Imdawwar imil lejn it-Tramuntana u jintemm 
f'ħarrieġa dejqa msejħa l-Ponta tal-Qortin. 

Wied il-Baħrija wkoll jinżel lejn Fomm ir-Riħ, din 
id-darba minn bejn il-Ponta tal-Qortin u l-Ponta 
tal-Qlejgħa. Huwa wied twil , anzi sistema ta' widien, 
u rasu tinsab f'Ta' Wied Rini ħdejn l-Imtaħleb, 
fejn qalb ix-xagħri hemm ħafna arbli koroh tat­
telekomunikazzjoni li qed jaqgħu biċċa biċċa. Wied 
Rini nnifsu huwa wied pjuttost baxx iżda twil, li jinżel 
bil-mod matul l-artijiet xagħrin tal-Wajdar (kelma li 
tissemma fid-dizzjunarju, iżda biss bħala toponimu 
u ma tingħatax tifsira għaliha), ix-Xagħra ta' Fuq 
(isimha magħha għax tinsab lejn ras il-wied) u 
l-Borom ta' Kosis. Dan l-isem tal-aħħar huwa kemxejn 
kurjuż, ġaladarba ma jidhirx li hemm ebda blata jew 
struttura qisha borma. Min jaf jekk fil-fatt hux xi plural 
ieħor minsi ta' 'brama', li tfisser qasma fil-blat jew 
inkella nixxiegħa taħt l-art? F'din il-parti ta' Wied Rini 
fil-fatt hemm mina tal-ilma, b'niċċa quddiemha li ġġib 
l-annu 1875 - forsi bħalha hemm oħrajn ukoll? Jew 
inkella suppost li niktbu ' borgħom ' , li hija xitla li tikber 
fix-xagħri? S'issa għad m 'għandix tweġiba . Misturin 
wara l-mina u n-niċċa, hemm xi oqbra antiki mħaffrin 
fil-ġenb ta' għolja tawwalija msejħa Ta' Fantin . Wied 
Rini jikser madwar din l-istess għo lja sewwa sew 
ħdejhom , u jgħaddi bejnha u bejn in-naħa l-ġewwenija 
tax-Xagħra tal-Vigarju. Ftit wara jingħaqad miegħu 
l-Wied taż-Żebbuġ, wied ieħor imdaqqas li jinżel matul 
in-naħa l-oħra tal-għolja. Dan jibda mill-artijiet Ta' 
Wied iż-Żebbuġ (mhux wisq 'iI bogħod mill-kumpless 
ta ' giren imlaqqam It-Torri, li jispikka int u dieħellejn 
iI-Baħrija min-naħa tar-Rabat), u mbagħad ikompli 
minn bejn iż-Żinżla (imsemmi għal siġra taż-żinżel, 
b'mina oħra tal-ilma qribha) u Ta' Namura, fejn hemm 
xi għerien li kienu jintużaw bħala mqawel. Fil-qrib 
hemm ukoll il-Ġnien tan-Nigra, imkennen ġo fergħa 
ċkejkna tal-Wied taż-Żebbuġ . 

Malli jingħaqdu Wied Rini u l-Wied taż-Żebbuġ jibda 
l-Wied tal-Marġa, mogħni b'miġra ta' ilma ġieri 
matul is-sena kollha . Għaldaqstant, huwa fost il-ftit 
imkejjen fejn jikbru xtieli, annimali u siġar li jeħtieġu 
ambjent umdu, fosthom iI-granċijiet jew qwabar tal­
ilma ħelu li dan il-wied huwa tant magħruf għalihom 
u s-siġar salvaġġi tal-Iuq li taw isimhom lill-artijiet 
ta' ma' qiegħ il-wied (Ta' Ħbuliet iI-Luq) . Aktar 'I 
isfel, sewwasew qrib ġemgħa djar qodma magħrufin 
bħala r-Razzett tas-Sirena, għandu fergħa żgħira (il­
Wied tas-Sirena) u nixxiegħa bi-istess isem (l-Għajn 
tas-Sirena). Mhux wisq 'il bogħod, il-Wied tal-Marġa 
jifnad u jibdel ismu għal Wied iI-Baħrija. Dan jibqa' 
nieżellejn l-artijiet Ta' Xafura li jinsabu bejn il­
Qlejgħa u l-Qortin l-Imdawwar; l-ismijiet "Ta SciaUra " 
u "Ta' Sciagura" li jidhru fil-kitbiet ta' G.F. Abela u ta' 

Ciantar aktarx li huma taħsiriet ta' dan l-isem. FI­
istess inħawi tnixxi għal ġo fih l-Għajn ta' Snajsna, li 
toħroġ minn taħt il-Qortin l-Imdawwar. Minn hawn, il­
wied ikompli triqtu lejn Fomm ir-Riħ, fejn insibu t-tieni 
ċarċara li tkejjel l-għoli tas-sies. Iċ-ċarċara ta ' Wied il­
Baħrija hija akbar minn dik ta' Wied Gerżuma u tixħet 
għal isfel kwantitajiet sew ta ' ilma. Hija maqsuma fi 
tnejn peress li flok taqa' dritt għal ġol-baħar, l-ewwel 
tferra' mill-għoli għal ġo ħondoq qasir (iżda fond) li 
jaqta ' sa nofs l-għoli tas-sies, imbagħad tfur għal isfel 
minn fuq il-bokka tal-ħondoq. Billi qiegħ il-ħondoq 
huwa ftit sulari biss 'il fuq mill-baħar, jintlaħaq mir­
raxx tal-baħar u jsibuh bħala Wied iI-Mielaħ. Bejnu 
u Ras iI -Knejjes, jiġifieri bi dritt il-Ponta tal-Qlejgħa, 
hemm wied ieħor qasir bir-raba' maħdum, għalkemm 
dan ma nafx x'jgħidulu. 

Bejn il-Wied taż-Żebbuġ , il-Wied tal-Marġa u Wied 
Gerżuma hemm medda ta' art għolja fejn jinsab ir­
raħal tal - Baħrija. Qabel ma nbelgħet mill-ħafna bini 
ġdid li tellfilha l-karattru kampanjol tagħha , il-Baħrija 
kienet raħal ieħor ċkejken u pittoresk bħall-Imtaħleb 
u l-Kunċizzjoni. Tista ' tgħid, kien fiha biss ġabra ta' 
ftit djar qodma u xi ħwienet żgħar miġburin madwar 
wesgħa mdaqqsa f'salib it-toroq (il-Misraħ), bil­
kappella storika ta' San Martin (imsejħa wkoll San 
Martin tal-Baħrija) tittawwal għal fuqhom minn 
wara xi mqawel antiki li hemm fuq ġenb il-Misraħ . 

Il-kappella li hemm illum inbniet mill-ġdid għall-ħabta 
tal-1684 u baqgħet isservi bħala l-knisja ewlenija tar­
raħal sal-1989 meta postha ħaditulha knisja ġdida li 
kienet għadha kemm inbniet fuq il-Marġa l-Wiesgħa. 
Iżda r-raħal ċkejken tal-Baħrija kif ukoll l-ewwel 
kappella tiegħu kienu diġa jeżistu fl-1575 . Taħt ir-riħ 
tal-kappella, hemm roqgħa tonda u kbira daqs nofs 
ir-raħal sħiħ , bi-art tagħha kemxejn aktar baxxa minn 
wiċċ il-blat ta ' madwarha. Għalkemm illum tidher 
pjuttost ċatta, fil-fatt hija ħofra naturali ('dolina') 
mirduma li fl-aħħar mill-aħħar kienet għar naturali 
daqsiex mgħawwar mill-ilma tax-xita li jiskula taħt 
l-art. Dan l-għar baqa' jikber sa ma fl-aħħar sfronda, 
l-istess bħalma ġara fil-Maqluba ta ' ħdejn il-Qrendi , 
iżda din tal-Baħrija hija eqdem u fuq skala akbar. 
Fil-fatt, tixbah ħafna lil Ħofret ir-Rizz (ħdejn Misraħ 
Suffara) li kont semmejt meta ktibt dwar l-inħawi 
tal-Imtaħleb, u bħalha mhix baxxa daqskemm tidher, 
għax il-fond veru tagħha jinsab midfun taħt kwantita 
kbira ta' naqal u ħamrija li mlewha fuq medda ta ' 
eluf ta' snin. Peress li hija kennija u għandha ħamrija 
fonda, fiha medda mdaqqsa ta' raba' maħdum , qisha 
oasi qalb ix-xagħri. Għandha ġenb minnhom (man­
naħa tal-kappella) aktar għoli mill-bqija, qisu rdum 
baxx, u fih hemm għar naturali kbir u wiesa ' (l-Għar 
l-Iswed) li jħares għal fuq il-ħofra minn wara ħajt tas­
sejjieħ qadim li jostorlu l-bokka tiegħu. Fuq in-naħa 
ta' ġewwa tal-għar hemm kurutur twil li tħaffer fil­
blat fi żminijiet aktar reċenti, li jinfed lura għal ħdejn 
il-kappella wara li jikser għal darba darbtejn; mad­
daqqa t'għajn jidher li seta' kien xi xelter imdaqqas ta' 
żmien il-gwerra. 



GĦELUQ 

F'dan l-artiklu nittama li rnexxieli naqsam magħkom 
tagħrif interessanti dwar it-toponomastika ta' din 
il-parti mwarrba tal-gżira Maltija, u dwar ir-rabtiet 
tagħha mal-wirt kulturali, l-ambjent naturali u 
l-pajsaġġi tant sbieħ ta' dawn l-inħawi. Bħal fil-każ 
ta' artikli oħrajn, ippruvajt nagħti tagħrif kemm jista' 
jkun sħiħ permezz ta' stħarriġ fuq il-post u tiftix 
f'sorsi oħra frammentati. Iżda anke din id-darba Itqajt 
ma' għadd ta' dettalji neqsin dwar postijiet u fattizzi 
naturali li bla dubju isem ikollhom, madankollu s'issa 

REFERENZI 

Abela , Gio. Francesco (1647): DelIa Descrittione di Malta Isola 

nel Mare Siciliano con le sue Antichita ed Altre Notitie. Edizzjoni 

facsimile mitbugħa minn Midsea Books Ltd. (1984). 

Ciantar, Giovannantonio (1772): Malta IIIustrata, ovvero 

Descrizione di Malta Isola deI Mare Siciliano e Adriatico, con 

le sue Antichita ed Altre Notizie, Divisa in Quattro Libri, deI 

Commendatore F. Giavanfrancesco Abela, corretta, accresciuta, 

e continovata dal Conte Giovannantonio Ciantar. (Libro prima e 

secondo). Stamperia dei Palazzo MDCCLXXII. Edizzjoni facsimile 

mniżżla mill-internet permezz ta' Google Books. 

Ciantar, Giovannantonio (1772): Malta calle sue citta, 

fortificazioni, terre, villaggi, valloni e luoghi alpestri, con le sue 

isole adiacenti. Mappa estratta minn Ciantar, Giovannantonio 

(1772): Malta IIIustrata [ara aktar ' il fuq] u riprodotta 

f'Ganado, A. (2002): Mellieħa on maps of the 16th to early 19th 

centuries, fil-ktieb Mellieħa Through the Tides of Time maħruġ 

mill-Kunsill Lokali tal-Mellieħa fl-2002 . 

Anon (bla data). Il-Ħajja fil-Medjuevu f'Malta: Noti Importanti 

(http:j Ihostingbydavi.info/abelamario/history/wp-contentj 

uploads/20 14/04/II-Hajja-Fil-Medjuevu-FMalta.pdf, kif deher 

fit-12 ta' Settembru 2014). 

Anon (bla data). Kappelli Maltin: Il-Kappella ta' San Martin -

Baħrija (http://www.kappellimaltin.com/html/san_martin.html. 

kifdeherfit-13 ta' Settembru 2014). 

Anon (bla data). Kappelli Maltin: I1-Kunċizzjoni f'Wied Gerżuma 

- limiti tar-Rabat (http://www.kappellimaltin.com/htmljwied_ 

gerzuma.html, kif deher fit-13 ta' Settembru 2014). 

Aquilina, Joseph (1987): Maltese-English Dictionary. Midsea 

Books Ltd. 

Biedja u Sajd no. 77-78. 

Buhagiar, Keith (2007). Baħrija: Its archaeological significance. 

Melita Historica Vol. XIV no. 4 pp. 357-374. 

Buhagiar, Mario (1988). Two archaealogical sites - Ras ir­

Raħeb, Malta, and Ras il-Wardija, Gozo. Melita Historica Vol. X 

no. 1 pp. 69-87 . 

Castagna, Pietro Paolo (1866): Lis Storia ta Malta Bil Gzejer 

Tahha (sic). Edizzjoni facsimile mitbugħa minn Midsea Books 

Ltd. (1985). 

Dimech, Arturo (1956). Li Storja tal-Knisja Maltija minn 

Naufragju ta ' San Pawl saz-Zminijiet Taghna. 

Vol. 10 Nru. 3, Ħarġa Nru. 38 

la rnexxieli nsibu dokumentat u lanqas ma rnexxieli 
niksbu mingħand in-nies tal-post li Itqajt magħhom 
matul is-snin. Għaldaqstant, inħoss li għad hemm 
aktar x'niskopru, u nistieden lil kull min jaf xi ħaġa 
oħra dwar dawn l-inħawi biex huwa wkoll jaqsamha 
mal-qarrejja ta' dan iI-perjodiku. FI-aħħar nett, xtaqt 
niżżi ħajr lil kull min għoġbu jipprovdili mqar biċċa 
informazzjoni dwar l-inħawi, għax mingħajr din 
l-għajnuna ma kontx inkun nista' nikteb dan l-artiklu. 

Fsadni, Mikiel (1990) . Il-Girna: Wirt Arkitettoniku u Etniku Malti. 

Pubblikazzjoni Dumnikana. 

Geographical Section General Staff, War Office, GSGS No 

3852 (1911-1940). Malta Sheets l-X. Ordnance Survey Office 

(Southampton). 

Kunsill Lokali tar-Rabat (Kumitat Amministrattiv tal-Baħrija) 

(2013): Minuti tal-Laqgħa Numru A28 (26 ta' Marzu 2013) 

(http://www.lc.gov.mt/mediacenter/PDFs/1_Minuti%20 

Bahrija%20A31 .pdf, kif deher fit-13 ta' Settembru 2014). 

Kuns ill Lokali tar-Rabat (Kumitat Amministrattiv tal-Baħrija) 

(2014): It-Tieni Leġiżlatura: Minuti tal-Laqgħa Numru B02 

(4 t'April 2014) (http://www.lc.gov.mtjmediacenter/ 

PDFs/1_Minuti%20tal-Bahrija%20B02.pdf, kif deher fit-13 ta' 

Settembru 2014) . 

Pedley, Martyn, Hughes Clarke, Michael & Galea, Pauline 

(2002): Limestone Isles in a Crystal Se a: The Geology of the 

Maltese Islands. Publishers Enterprises Group (PEG) Ltd. 

Role, Avertano (2007): The Terraced Landscapes of the Maltese 

Islands. Ippubblikat f'Pedroli B, Van Doorn A, De Blust G, 

Paracchini ML, Wascher D & Bunce F (ed. 2007). Europe's living 

landscapes. Essays on exploring our identity in the countryside. 

Landscape Europe/KNNV. 

Spiteri, Stephen C. (1996). British Military Architecture in 

Malta. 

Komunikazzjonijiet personali: 

Patri Martin Caruana (il-Baħrija), 1996. 

Dun Alwiġ Deguara (l-Imġarr), 1993. 

Jesmond Muscat (Ħad-Dingli), 1999. 

Michael Galea (ir-Rabat), 2000. 

Timothy Tabone (informazzjoni mogħtija lilu minn nies tal-lokal, 

f'Fomm ir-Riħ), 2008. 

Bdiewa (anonimi) f'dawn il-lokalitajiet: Wied il-Baħrija (1996); 

Tas-Santi (2004) . 

Sajjieda (anonimi) f'dawn il-lokal itajiet: It-Trozz (1989, 2001); 

Ir-Raħeb l-Imdendel (1999); L-Irdum tas-Sarġ (2000); Il-Blata 

tal-Melħ (2000, 2001); Taħt il-Ġebla (2000); L-Irdum tal­

Vigarju (2002); Għar id-Dwieb (2006). 

29 



L-lM NARA FOLKLOR MIN N MA LTA 

IX-XITAN FIL-FOLKLOR MALTI 
Marlene Mifsud Chircop 

Il-kultura popolari hija parti kbira mill-mod tal­
għajxien tas-soċjeta. Il-kulturi tal-klassijiet kollha 
tas-soċjeta f'relazzjoni mhux-evalwattiva, jinsabu 
fuq l-istess livell imma bi fluwidita bejniethom. Kollha 
kemm aħna ngħaddu mill-esperjenzi tat-tliet tipi ta' 
kultura popolari: il-folk, il-popolari u l-elit mingħajr 
limiti. Il-kultura tal-poplu llum mhix marbuta mal­
faqar, l-istess bħalma l-kultura tal-elit mhix bilfors 
marbuta mal-flus jew mal-intelliġenza (Nachbar 
& Lause 1992). Għalhekk komponent kulturali 
jew ġrajja jistgħu maż-żmien ibiddlu l-kategorija 
li fiha kienu jinsabu oriġinarjament u b'hekk isiru 
kulturalment mobbli (Greenblatt 2010) u jilħqu iktar 
spettaturi. Hekk ġara lix-xitan fit-twemmin tal-poplu 
u fl-espressjonijiet artistiċi, inkluża l-letteratura 
minn Faust sa Vathek sa The Devil's Advocate. 
F'dawn l-ewwel żewġ xogħlijiet il-bniedem jaqa' fid­
dannazzjoni eterna u f'tal-aħħar, il-film, ix-xitan sa 
jibqa' jittantah u ma nafux kif sa jkun it-tmiem. 

Minn sbiħ iċ-ċivilta, ix-xjaten u d-demonji eżistew 
fit-twemmin tal-kulturi differenti. Fil-kożmoloġija 
Nisranija Alla huwa l-personifikazzjoni tal-perfezzjoni 
spiritwali filwaqt li x-xitan huwa l-maqlub tiegħu . 

Bħal Alla , dejjem skont it-twemmin popolari , ix-xitan 
huwa omnixxenti u omnipreżenti fil-moħħ tal-Maltin . 
Imma bil-maqlub t'Alla, ix-xitan ma jirrispettax regoli 
u jattakka mal-iċken opportunita, jikkontrolla l-vittmi 
tiegħu, iħawwadhom u mill-ordni jwaqqagħhom fid­
diżordni. Dan id-duwaliżmu bħal lemin u xellug, dawl 
u dlam. Pereżempju, lit-tfal tal-ġenerazzjonijiet ta' 
qabilna, u f'xi każi anki tal-lum, kienu jbeżżgħuhom 
bix-xitan, li jiġi jeħodhom, bit-tama li sforz tal-biża' 
forsi meta jikbru jinżammu fit-triq tas-sewwa. Min­
naħa waħda , dawn l-istejjer kellhom effetti profondi 
fuq l-iżvilupp tal-individwu u fir-relazzjonijiet tiegħu 
mal-oħrajn. Naraw it-tendenza qawwija li ngħabbu 
l-ħtija tal-ħażen tagħna u tal -ħażin li jiġrilna fuq 
ix-xitan li jittantana u jwaqqagħna tant li jidhrilna 
li hu l-kawża tal-ħażin kollu li jiġrilu l-bniedem, flok 
ma nieħdu r-responsabbilta ta' għemilna . Min-naħa 

l-oħra, dan it-twemmin popolari għandu l-funzjoni li 
jnaqqas it-toqol ta' sitwazzjonijiet stressanti u jgħin 
lil dak li jkun isib raġuni, jinterpreta s-sitwazzjoni u 
jikkontrolla l-biża'. 

Funzjoni oħra ta' dawn l-elementi folkloristiċi hi li 
jikxfu wkoll l-aspettazzjonijiet tal-poplu li jkun xerred 
dan it-twemmin u li jkun konvint minnu. M'hemmx 
bżonn immorru 'I bogħod wisq fiż-żmien sal-proċessi 
tal-Inkwiżizzjoni (Ciappara 2001, Cassar 1996) 

biex insibu evidenza ta' dan. Fi żminijietna, meta 
jinsabu traċċi tal-Quddiesa s-Sewda jew nisimgħu 
b'eżorċiżmu (Vella 1999), mewġa ta' biża' taħkem lil 
dawn il-gżejjer, jixxandru fil-midja u jsiru programmi 
ta' diskussjoni fuq il-mezzi tax-xandir. Eżorċiżmu li ma 
rnexxiex (Borg 1989: 259), kien dak meta l-eżorċista 
ma kienx "pur " (ara l-qawl "biex tiskonġri trid tkun 
pur") u x-xitan għalhekk ma riedx joħroġlu mill­
imxajtan. Fil-każ tax-xebba mxajtna li ma tissaportix 

Il-mewt it-tajba. Xbieha reliġjuża popolari li kienet parti 
minn sett ta ' tnejn li turi wkoll il-mewt il-ħażina. 

tara l-Ostja, ix-xitan jitkellem b'fommha u mill-bqija 
tal-ħin tkun normali (Borg 1989: 160). Imma xorta 
għadna 'I bogħod mill-effett ta ' sitwazzjonijiet simili 
fl-Amerka, waqt li l-films tal-orrur iżidu l-paniku li 
jaħkem lill-poplu. Barra minn hekk, b'funzjoni ta' 
metafolklor, xi gwidi tat-turisti, għalkemm ma jkunux 
konxji ta' din il-funzjoni , jieħdu lill-gruppi tagħhom 
quddiem postijiet fejn jgħidu li jkun hemm spirti 
ħżiena , bħal fil-każ tad-dar ta' Omnia Somnia, jew 
ir- razzett il-Mellieħa li nbena f'lejl wieħed mix-xjaten 
u hekk, permezz ta ' leġġendi marbuta mal-okkult, 
joħolqu ambjent kulturali iktar ikkulurit. Ħafna drabi 
dan ikun folkloriżmu iktar milli folklor. 

Barra l-karatteristiċi u funzjonijiet oħra tax-xitan fil­
folklor tagħna, speċjalment fl-immaġinarju kollettiv 
fil-proverbji Maltin (Aquilina 1972), l-ikonografija u 
s-superstizzjonijiet fil-gżejjer Maltin f'kuntest Nisrani 
kkondizzjonat mill-poter jew mill-biża' tal-infern fil­
kultura popolari tagħna , sa nsemmi l-karatteristiċi 
u funzjonijiet oħra tax-xitan fil-ħrafa (Farini: bla 
data, Borg 1989), l-istejjer tal-ħares (Atta rd 1983) u 
l-Ieġġenda (Mifsud Chircop 2003). 

Fil-qwiel (Aquilina 1972) jidhru karatteristiċi oħra 
tax-xitan. Skont din il-ġabra t'Aquilina ta' xi erbgħin 
proverbju analizzat, marbuta max-xitan, ix-xitan il-ħin 
kollu jsus wara t-tendenza tal-bniedem għall-ħażen, 
'ix-xitan għamieh'. Barra li huwa kontra Alla, ix-xitan 
huwa wkoll ipokrita , jaqla' l-inkwiet, pervert, inġenjuż, 
deffiesi, għajjur, annimalesk, tentazzjoni, vendikattiv, 
favur is-sinjur u l-għażżien, jagħmel l-impossibbli 
- 'ix-xitan m'għandux ħalib u jagħmel il-ġbejniet' 
(bisesswalita) - imma huwa dejjem hu li jaqla' t-tort 
mingħand il-bniedem tan-nuqqasijiet tal-bniedem 
stess. 

Fil-folklor tagħna x-xitan għandu diversi appellattivi 
jew karatteristiċi (A.F. Attard 2002): Luċifru, id­
demonju, ix-xifajk, l-għabur, iI-mingħul, Brejbes, 
il-fergħun , il-bi is, l-għafrit, Karfusu, Grimbu, iI-pest, 
l-għammad il-kbir, Budenbu, ta' denbu twil , il­
mniefaħ, ta' barra minn hawn, ta' taħt San Mikiel, ta' 
taħt San Ġorġ, fost l-oħrajn. 

I1-prietki impressjonanti minn fuq il-pulptu kellhom 
mit-teatru u d-deskrizzjonijiet ta' Luċifru kienu jvarjaw 
skont il-predikatur. L-ikonografija - pittura, stampi 
bħal dawk tal-mewt it-tajba u l-mewt iI-ħażina, santi, 
ex-voto - sas-seklu għoxrin kienet timla d-dehra 
klassika/antropomorfika/grotteska ta' Luċifru 
bħala bniedem ġgantesk, immuskolat, maħruq, 
b'denb twil li bih isawwat l-erwieħ mitlufa, bil-qrun, 
widnejn ippuntati, ġwienaħ u saqajn l-ifrat, iqalleb 
l-erwieħ mitlufa għal dejjem bil-furkettun b'ħarsa ta' 
sodisfazzjon u ta' żebliħ . 

Din hija dehra ideali għall-maskerati fil-Karnival 
imma għal xi żmien maskri tax-xitan kienu pprojbiti. 
F'intervista li għamel Guido Lanfranco (Lanfranco 
2001: 207) isemmi forom tal-maskri ta' xitan . 
L-istess jagħmel Frans Farrugia, 'Il-BuŻżu'. Fi tfuliti 
fil-ħamsinijiet fil-jiem tal-Karnival, niftakar it-tfal 
maskarati jiġru mat-toroq tal-Mosta b'wiċċhom 
imġemmed u kont tismagħhom jgħannu 'Għax illum il­
Karnivol! Għax il-festa tax-xiton/ Ix-xiton irid jittanta/ 
Għandu denbu daqs ta ' randa'. Ir-randa hija werqa 
forma ta' tarf denb ix-xitan fil-pittura popolari. 

Dehra oħ ra kienet dik ta' serp imgerbeb ma' siġra 
fil-ġnien ta' Eden jittanta lil Eva, jew serp misħuq 
mill-Immakulata Kunċizzjoni. F'Għawdex ix-xitan 
għandu dehra ekstraterrestri b ' wiċċ mieles, bla 
mnieħer (imperfezzjoni), b'għajnejn li minnhom joħroġ 
dawl qawwi ħadrani, liebes mantell iswed (Pisani 
1995). Jista' jgħaddi minn trasformazzjonijiet fiżiċi 
żoomorfiċi: ħanżir, kelb, qattus, tiġieġa jew farfett il­
lejl u jkun possibilment bisesswali. 

Barra dawn is-suriet, l-aħħar żewġ appellattivi iktar 'il 
fuq - ta' taħt San Mikiel u ta' taħt San Ġorġ u skont il­
ħafna rappreżentazzjonijiet fin-niċeċ f'Malta, (Terribile 
2000) - juruna dehra oħra tax-xitan li tippersisti 
fl-immaġinarju kollettiv, dik tad-dragun, xi minn 
daqqiet jitfa' n-nar minn ħalqu. Fil-Bibbja, id-dragun 

jirrappreżenta lil Satana. Nafu li d-dragun fil-forom li 
naraw fl-ikonografija tul is-sekli ma jeżistix, għalkemm 
ilu s-sekli bħala tip jiżviluppa f 'forom varji tal-arti 
sal-lum , tant li llum iċ-ċinema tatna dragun twajjeb ! 
Id-dragun huwa fdal fl-immaġinarju kollettiv tat-tliet 
annimali li minn dejjem il -bniedem beża' minnhom 
skont il-pajjiż fejn kien jgħix: is-serp, l-ajkla u l-iljun 
(Jones 2002). Dan il - biża ' u dak tax-xitan twaħħdu u 
għalhekk id-dragun sar is-simbolu tal-ħażen, l-għadu 
tal-Knisja , theddida għall-ordni u joħloq id-diżordni 
fl-istat fejn jidher. Kif naraw mill-ħafna varjanti tal­
leġġendi ta' San Ġorġ, sar trasferiment ta ' element 
kompost - id-dragun . Qabel f'San Ġorġ, id-dragun 
kien ukoll jidher f'ikona antika ħafna tal-Imperatur 
Kostantinu li wkoll għeleb tip ta' ħażen: id-dekadenza 
tal-Imperu Ruman. Mill -figura (Greenblatt 2002) 
issaffa l-essenzjali u tlibbes libsa ġdida għall-eżiġenzi 
taż-żmien . 

Fuq kollox, il-fehma vertikali tal-kożmos titwaħħad 
mal-fehma orizzontali (Mifsud Chircop 2003): 
għalkemm San Mikiel bħala arkanġlu nafu li jegħleb 
lix-xitan/dragun awtomatikament billi bħala arkanġlu 
qiegħed fi sfera differenti minn San Ġorġ, fil-każ ta ' 
dan tal-aħħar, irid jipprova l-qawwa tiegħu skont 
joqtolx id-dragun jew le. Iż-żewġ setgħat, tal -arkanġlu 
San Mikiel u ta' San Ġorġ huma setgħat tajba u 
stabbilixxew l-ordni fuq il-kaos. 

'Bħal Kristu ttantat mix-xitan fid-deżert, hekk 
ukoll il-bniedem ikollu l-istess tentazzjoni '. 

Bil-maqlub jagħmel ix-xitan bil-forom differenti li jista' 
jieħu biex joħloq il -kaos. Għalhekk huwa l-mod tiegħu 
kif jidħak bil-bniedem meta jidher liebes ta' raġel 
pulit, flok is-suriet li semmejna, b'libsa intiera fil-ħrafa 
tal-mara li daħket bix-xitan jew bil-mantell f'tal-Ingliż 
li invoka lix-xitan waqt logħba karti. 

Antidoti kontra x-xitan mhumiex 
daqshekk abbondanti. Fosthom 
insibu s-Sinjal tas-Salib, il-kuruna 
tar-Rużarju, it-tixrid tal-ilma 

mbierek u l-eżorċiżmu, kollha 
qawwiet b'dehra esterna imma 
jiddependu mill-fidi. Waħda 
mis-superstizzjonijiet ripressivi 

IN-NARRATTIVA POPOLARI MALTIJA 

Il-ħrafa Maltija fuq il-mara li 
għelbet lix-xitan (Farini bla data) 
- tipoloġija li tinsab imxerrda 
f'ħafna pajjiżi fl-Ewropa u tinsab 
fuq diska ta' Martin Carthy (1982) 
fost riproduzzjonijiet oħra - hija 
magħrufa bħala AT 1091 fl-indiċi 
ta' Aarne-Thompson u K216.2 
f'dak ta' Stith-Thompson. 

F'din il-ħrafa, ix-xitan jilmaħ id­
dgħufija ta' raġel ripress minn 
martu u jaħdem fuqu biex jikseb 
ruħu. Li kieku r-raġel induna 
mill-bidu nett li s-sinjur liebes 
pulit (tradiment permezz tal-ħa bi) 
kien ix-xitan, billi r-raġel kellu 
l-biża' t'Alla f'qalbu, ma kienx iċedi 
għat-tentazzjoni. Dan differenti 
ħafna milli naqraw fl-arkivji tal­
Inkwiżizzjoni (Ciappara 2001) fuq 
nies li minn jeddhom kienu jbigħu 
ruħhom lix-xitan għal perijodu 
definit jew għal dejjem. Ir-raġel 
tal-ħrafa flok ruħu ċeda ruħ martu 
u kienet biss l-għafsa ta' qalb li 
ħass għaliha li ħelsitha u spiċċa 
biex qalilha l-verita. 

Ladarba r-raġel jgħid lil martu bl­
iżball tiegħu - il-patt formali li jkun 
għamel max-xitan biex jakkwista 
ġid bla qies - dawn iI-miżżewġin 
ma jibqgħux dgħajfa, jingħaqdu u 
jegħlbu lix-xitan bir-riżorsi mentali 
u fiżiċi kollha tal-mara mhux iktar 
vittma imma bil -fidi fiha nnifisha. 
Ix-xitan jaċċetta li biex jieħu ruħ 
il-mara jrid jieħu wkoll l-annimal 
imrejjex (martu) l-infern u lir-
raġel iħallilu l-ġid li jkun tah, motif 
komuni fil-pattijiet max-xitan. F'din 
il-ħrafa l-ordni eżistenti tal-ħsieb 
Nisrani tinqaleb. 

F'sitwazzjoni simili għal ta' gżira 
u barra minnha, ta' aħna u huma, 
fil-protezzjoni ta' darhom, ir-raġel 
iħalli s-soluzzjoni f'idejn il-mara. 
!t-tnejn li huma jirnexxilhom 
isalvaw ruħhom u jżommu l-ġid. 
Imma hija l-mara li tgħabbiet bir­
responsabbilta tagħhom it-tnejn. 
Sakemm il-mara toħroġ bi-idea 

tagħha ta' kif tegħleb lix-xitan, it­
tnejn li huma jinsabu fi stat liminali 
kważi taħt dwiefer ix-xitan waqt 
li x-xitan ikollu jżomm mal-kliem 
preċiż tal-patt u jistenna. Barra 
milli trid issa Iva ruħha, huwa dan 
il-kontroll fuq żewġha li l-mara trid, 

L-Arkanġlu San Mikiel kien dejjem 
imfittex bħala tarka ta' għajnuna 
kontra kull tip ta' ħażen. 

ladarba issa saru sinjuri. Qabel 
ukoll kellha kontroll fuqu, jew 
ħasbet li kellha, għax żewġ ha kien 
diġa begħilha ruħha bla ma taf 
f'dan il-perijodu liminali. 

Xħin ix-xitan jara l-azzjoni u s-sura 
bestjali tal -mara (tkun inksiet 
kollha bir-rix) jibża' minnha għax 
lanqas fl-infern m'għandu mostru 
bħalha. Jiġi mmansat billi jkun hu 
stess li ma jridx il-kreatura feroċi 
u mrejxa, jirrinunzja d-dejn ta' ruħ 
il-mara u l-ġid li jkun ta lil żewġha 
u l-mara ma jkollhiex għalfejn 
tiġġieled iżjed ma' żewġ ha. 
lronikament, ix-xitan għandu 

marbuta mal-prevenzjoni hi li 
l-mara m'għandhiex tħares lejn 
suritha għerja billejl fil-mera għax 
inkella jeħodha x-xitan. 

funzjoni pożittiva għax iqarreb 
dawn il-miżżewġin lejn xulxin billi 
jtejbilhom ħajjithom . Issa huma 
l-valuri Nsara li jegħlbu. 

Il-mara tal-ħrafa ta' Farini, 
b'moħħha jilħqilha, mhux biss 
tlaħħaq max-xitan imma tegħlbu 
mingħajr l-ebda element ta' seħer. 
Għaliex hija l-mara li tegħleb lix­
xitan u mhux ir-raġel? FI-istorja 
tal-ħsieb u tad-duttrina tal-Knisja 
mill-antik, hemm komponent 
karnali dominanti fil-mara iktar 
milli fir-raġel, li jqarrabha lejn ix­
xitan. Għalhekk ix-xitan, il-maskra 
żoomorfika tal-mara fil-ħrafa u 
s-sesswalita tagħha jsiru inverżjoni 
tat-Trinita (Russell 1988: 126). 
Min-naħa l-oħra, kienet biss il­
mara bla ħtija, il-Kunċizzjoni, li 
saħqet ras is-serpjix-xitan. Dan 
il-paralleliżmu jidher ukoll fil­
leġġendi tas-Sibilla. FI-interazzjoni 
tagħhom mal-Bibbja, is-Sibillaj 
is-Sittażbrilja oħt Salamun, egħref 
minnu. Kellha patt max-xitan biex 
twaqqa' lill-Madonna fid-dnub 
imma ma rnexxilhiex u xorta ma 
twettqitx ix-xewqa tas-Sibilla 
li tkun omm iI-Messija. Dan il­
privileġġ kien mogħti lix-xebba bla 
tebgħa biss (il-Kunċizzjoni). 

Fil-każ tal-Ieġġenda lokalizzata 
li sa nsemmu, fil-kwartieri tal­
uffiĊjali Ingliżi l-Furjana, li kienet 
dehret fi Blackwood's Magazine 
ta' Jannar 1891, (J. Attard 1983) 
każ kulturalment mobbli, il-
patt li sar kien ilu stabbilit minn 
dejjem - il-ħalfa u l-invokazzjoni. 
Wieħed Ralph, ta' dehra attraenti 
u impressjonanti, li ħobżu kien 
jaqilgħu mil-logħob tal-karti u kien 
popolari fiċ-ċirku tiegħu, jipprova 
jfotti waqt logħba u jinqabad 
minn sħabu. Jiċħad, tant li jaħlef 
u jinvoka lix-xitan biex jiġi jieħdu 
kemm-il darba ma kienx qed jgħid 
is-sewwa. Ix-xitan li kien qed 
josserva kollox barra t -tieqa taħt 
xbieha ta' raġel bil-mantell (rawh 



żewġ uffiċjali Ingliżi), u allura 
kien jaf x'sa jiġri, kien pront daħal 
fil-kamra u ħataf lil Ralph, tefgħu 
fuq spalltu u telaq jiġri bih 'i1 barra 
u wieħed mill-osservaturi tal-każ 
(in-narratu r) ma setax jilħqu. 
Fil-kamra Ralph kien miet zoptu 
fil-preżenza tal-oħrajn u skont it­
tobba. 

Leġġenda topografika hi dik tar­
Razzett tax-Xjaten barra l-Mellieħa 
li fil-memorja kollettiva bil-poteri 
straordinarji tiegħu bena x-xitan/ 
ix-xjaten f'lejl wieħed. Din il­
leġġenda mxiet u nsibuha wkoll 
il-Mosta meta wieħed kien miexi 
lejn il-Wied tal-Qlejgħa fid-dlam u 
jara munzell jitgerbeb lejh u billi 
beża' li kien ix-xitan, raddlu s-salib 
u l-munzell sparixxa. F'għajnejn 
l-attant ix-xitan inviżibbli jieħu 
l-forma inanima tal-munzell u 
bil-beżgħat tiegħu l-bniedem 
mill-ewwel jassoċjah max-xitan, 
is-sopranaturali, flok ma' forzi 
naturali skont l-ambjent fejn 
qiegħed (Mifsud Chircop 2003). 

Bħal fil-Ieġġendi tal-Mellieħa u 
tal-Mosta, leġġendi topografiċi 
Għawdxin fihom diversi varjanti 
marbuta mal-istess għar enormi 
(Pisani 1995) bħala d-dinja 
ta' barra r-raħal u għalhekk 
perikoluża. Ix-xitan jidher jiżfen 
fil-bokka tal-għar b'enerġija 

STEJJER TAL-ĦARES U L-WAĦX 
FIL-KULTURA POPOLARI MALTIJA TAS-SEKLU DSATAX 
KIF MIĠJUBA MINN PIETRO PEROLARI-MALMIGNATI 

Matthew Scerri 

F'kull qasam tal-għerf l-istudju hu dejjem imsensel fuq l-osservazzjoni diretta tal-oġġett 
tal-istudju, kif ukoll il-konsultazzjoni ta' dokumentazzjoni li sservi sabiex tiġi analizzata 
l-evoluzzjoni storika tal-istess oġġett. Id-dokumentazzjoni tista' tkun ta' kull tip u għamla, 
iżda ċertament il-kitba tibqa' l-iktar mezz importanti li tgħaddilna informazzjoni dwar dak 
kollu li seħħ fi żminijiet imbiegħda meta ma kienx jeżisti t-tagħmir teknoloġiku modern. Il­
kitba għandha valur storiku qawwi anki jekk ma tinkitibx intenzjonalment bi-iskop li tħalli 
dokumentazzjoni storika attendibbli ta' fatti tal-passat. Lil hinn mill-kotba tal-istorja hemm 
diversi forom oħra ta' kitbiet lijservu għal fini ta' komunikazzjoni man-nies kontemporanji u 
li allura ma jkollhom ebda intenzjoni oħra għajr li jgħaddu tagħrif lil persuni oħra li jgħixu fl­
istess epoka tal-kittieba tagħhom. Jgħaddu s-snin u dawn l-istess kitbietjiksbu valur storiku 
sempliċiment għax maż-żmien dik il-komunikazzjoni ssir xhieda tal-perjodu li fihom kienu 
miktuba. Il-kitba bħal donnha twaqqaf iż-żmien, issir qisha tieqa li minnha aħna nistgħu 
nittawlu u nagħtu daqqa t'għajn fuq eventi tal-passat. 

Eżempju ċar ta' dan huwa l-ktieb Alcune occhiate a 
Malta ta' Pietro Perolari-Malmignati , awtur Taljan li 
żar lil pajjiżna u għex fostna għal xi żmien fit-tieni 
nofs tas-seklu dsatax. Dan il-ktieb kien maħsub bħala 
forma ta' komunikazzjoni ma' persuni li għexu matul 
ħajjet l-awtur sabiex iwasslilhom l-esperjenza tiegħu 
ta' dak kollu li osserva f'Malta. Perolari-Malmignati 
hu l-awtur ta' diversi kotba oħra ta' dan it-tip u 
tinħass qawwija fih il-passjoni għall-ivvjaġġar. Hu 
għex fi żmien meta ma kienx jeżisti t-turiżmu tal­
massa u allura għall-maġġor parti tal-persuni l-qari 
ta' kotba dwar esperjenzi tal-ivvjaġġar kien wieħed 
mill-uniċi mezzi sabiex jiksbu tagħ rif fuq pajjiżi oħra. 
Illum, kif għidna, kotba bħala ta' Perolari-Malmignati 
għandhom valur storiku enormi għax huma xhieda 
ċara u preċiża ta' Malta fis-sittinijiet tas-seklu dsatax. 
Hu xhud dirett ta' Malta ta ' dak iż-żmien u ħallielna 
record tat-tagħrif li ġabar u l-osservazzjonijiet li 
għamel waqt li kien f ' pajjiżna . 

ORALITA U KITBA 

Il-folklor ukoll, bħal kull qasam ieħor tal-istudju, 
jeħtieġ dokumentazzjoni li titfa ' dawl fuq id-drawwiet 
ta' missirijietna. Normalment fl-ambitu ta' kultura 
popolari mhux dejjem ikun faċli li jinstabu kitbiet 
direttament minn idejn l-istess protagonisti ta' dik 
il-kultura. Speċjalment fejn tidħol in-narrattiva (fil-

L-għan ta ' dan l-artiklu hu propju li naraw mill-
qrib xi stejjer tal-ħares u l-waħx fil-kultura popolari 
Maltija tas-seklu dsatax kif miġjuba fil-ktieb Alcune 
occhiate a Malta . Fi tmiem dan l-artiklu se ssibu 
estratt minn Alcune occhiate a Malta , preċiżament 
il-ħames kapitlu kollu, fejn Perolari-Malmignati 
jirrakkonta bit-Taljan l-istejjer tal-ħares u l-waħx li 
hu ħa mill-kultura popolar i Maltija. Dan hu dokument 
prezzjuż li m'għandux jintilef peress li ftit li xejn 
jeżistu testi miktuba tal - letteratura orali ta' dak 
il-perjodu . Sfortunatament, pero, Alcune occhiate 
a Malta hu ktieb xi ftit minsi lokalment u ftit kopji 
tiegħu għadhom jinstabu fil-libreriji ta ' pajjiżna. 
Għaldaqstant dawn iI-paġni minnu qed jiġu riprodotti 
hawnhekk sabiex ikunu aċċessibbli għal dawk kollha 
li għandhom għal qalbhom l-istudju tan-narrattiva 
popolari Maltija. FI-istess ħin se nkun qed inżid ukoll 
traduzzjoni minni stess bil-Malti tal-istess kapitlu mill­
pubblikazzjoni ta ' Perolari-Malmignati. 

forom u s-sottoġeneri kollha marbutin mal-kuntest 
ta' letteratura popolari) nosservaw li hemm rabta 
assoluta mal-oralita . L-irrakkuntar fil-kultura popolari 
jseħħ primarjament b'mod orali, bi stejjer li jiġu 
rakkontati verbalment minn persuna għal oħra u 
t-trażmissjoni tkompli għaddejja f'katina li ma taqta' 



qatt hekk kif kull persuna jkollha 
d-dritt li taqbad dik l-istorja u 
tirrakkontaha lil persuni oħra. 
L-esperti f'dan il-qasam juruna 
li anki l-binja tal-istess stejjer 
popolari hi mfassla b'tali mod u 
manjiera li jkun faċli li persuna 
tiftakar l-istorja bl-amment u hekk 
tkun tista' tgħaddiha verbalment 
lil persuni oħra. Barra minn hekk 
ma rridux ninsew li l-kultura 
popolari għal mijiet ta' snin kellha 
pubbliku ta' illitterati jew semi­
illitterati u għaldaqstant l-oralita 
kienet l-uniku mezz biex titrawwem 
il-letteratura popolari fl-assenza 
tal-kitba u l-qari tar-rakkonti. 

Xi minn daqqiet, pero, l-istejjer 
orali popolari laqtu l-attenzjoni ta' 
persuni letterati li ħassew il-ħtieġa 
li jniżżluhom f'forma miktuba. Kien 
speċjalment fis-seklu dsatax li 
mewġa kbira ta' studjużi (biżżejjed 
insemmu lill-aħwa Grimm) bdew 
jersqu eqreb tal-kultura popolari 
u ħallewlna xhieda bil-miktub tal­
arti verbali ta' żmienhom. L-istess 
seħħ f'pajjiżna anki jekk fuq skala 
minuri. Biex ngħidu hekk dawn 
kienu osservaturi esterni għal dik 
id-dinja ta' raħlin imma li kienu 

midħla sew tal-kultura popolari 
Maltija tal-passat u li allura setgħu 
jħallulna dokumentazzjoni miktuba 
jew aħjar xhieda ta' dak kollu li 
huma assistew għalih. Fil-każ 
tal-ktieb Occhiate a Malta, l-awtur 
Perolari-Malmignati mhuwiex 
biss xhud estern għax jappartjeni 
lil klassi soċjali differenti minn 
dik tal-protagonisti tal-kultura 
popolari, iżda wkoll minħabba l-fatt 
li hu barrani. Il-qari ta' Alcune 
occhiate a Malta juri biċ-ċar li 
Perolari-Malmignati kellu kuntatti 
mill-qrib mat-tradizzjonijiet ta' 
pajjiżna tant li ħass il-ħtieġa li 
jħallilna ġabra ta' aneddoti dwar 
dak kollu li sar jaf u esperjenza 
fil-perjodu li qatta' f'Malta. Tajjeb 
ngħidu wkoll li f'footnote fil-ħames 
kapitlu (dak fejn huma miġjuba 
l-istejjer tal-ħares u l-waħx), 
Perolari-Malmignati jgħarrafna li 
għall-kitba tal-istejjer tal-ħares 
u l-waħx hu uża manuskritt tal­
Baruni Augusto Testaferrata Abela. 
Hekk għandna każ partikolari fejn 
ix-xogħol ta' żewġ osservaturi 
esterni jitwaħħad u jwelled il­
ħames kapitlu ta' Alcune occhiate 
a Malta. 

MIN KIEN PEROLARI-MALMIGNATI 

Ftit li xejn għandna informazzjoni 
dwar ħajjet Pietro Perolari­
Malmignati. L-istoriku Giovanni 
Bonello jikteb li hu twieled 
fis-16 ta' Ġunju 1848 u li kien 
dixxendenti ta' familja nobbli. Nafu 
li wasal Malta f'eta tassew żgħira u 
li wara li rritorna l-Italja ggradwa 
fil-Liġi fl-Universita prestiġjuża ta' 
Padova. Perolari-Malmigmati kellu 
karriera diplomatika ta' suċċess 
u sar awtur prolifiku li, kif għidna 
qabel, ippubblika diversi kotba 
tal-ivvjaġġar dwar pajjiżi qrib jew 
'il bogħod mill-Italja. Hu miet billi 
neħħa ħajtu b'idejh fis-16 ta' Lulju 
1886. 

Ma nafux eżatt meta Perolari­
Malmignati wasal Malta u lanqas 
ma hi magħrufa r-raġuni għala ġie 
Malta. Bonello stess ma rnexxilux 
isib ħjiel ċar dwar x'wassal biex 
Perolari-Malmignati jasal Malta u 

allura jipprova jagħmel xi tip ta' 
ipoteżi: 

Perola ri-Mal mignati 

Testaferrata Abela 

"Quite likely, he may have chosen Malta 
for political asylum, as he had taken 
port in the ill-fated campaign of the 

Agro romano of 1867 for the military 
conquest of the Papal States, planned 
by Giuseppe Garibaldi volunteers and 
defeated by the combined Papal and 

French forces at Mentana in November 
1867. He had been personally 

introduced to Giuseppe Mazzini by his 
friends Alberto Mario and his English 

consort Jessie 'Hurricane Jessie' White, 
leading figures in the Risorgimento. 

Or, possibly, he had come to Malta to 
improve his English. "1 

FI-istudji dwar l-eżuli 
risorġimentali Taljani li għexu 
f'Malta ma nsibux isem Perolari­
Malmignati, għalkemm tajjeb li 
jkun osservat li dawn l-istess studji 
normalment jieqfu sal-1860. B'kull 
probabbilta Perolari-Malmignati 
wasal Malta wara din id-data 

peress li kien għad kellu biss tnax­
iI sena fl-1860. 

Lanqas nafu eżattament kemm 
dam Malta . Il-ktieb tiegħu jagħtina 
x'nifhmu li hu dam ftit mhux 
ħażin f'Malta peress li jagħmel 
riferiment għal ħafna żjarat 
f'lokalitajiet differenti ta' Malta 
u kellu ħafna informazzjonijiet 
dwar pajjiżna li ġabar proprju fiż­
żmien li fih għex fil-gżejjer Maltin. 
Kollox jagħtina x'nifhmu li kellu lil 
Malta għal qalbu. Kif ġusta ment 
jirrimarka Giovanni Bonello, "his 
writings show compellingly that 
he fitted squarely in the patriotic, 

liberat and anti-clerical groups 
that characterised some 19th­
century Italians. "2 F'Malta hu sab 
l-ambjent ideali sabiex jesprimi 
dawn l-ideat tiegħu, kemm mil-
lat politiku kif ukoll minn dak 
reliġjuż. Hawn kellu l-opportunita 
li jsegwi l-inklinazzjonijiet tiegħu 
b'mod liberu, filwaqt li fl-Italja 
kellu jħabbat wiċċu ma' ambjent 
iktar riġidu politikament, filwaqt 
li fl-isfera reliġjuża fl-Italja kien 
hemm dominju assolut mir-reliġjon 
Kattolika. Fis-sittinijiet tas-seklu 
dsatax f'Malta kien hawn iktar 
liberta ta' espressjoni fl-isfera 
politika u reliġjuża, tant li mijiet ta ' 

patrijotti Taljani għażlu li jgħixu u 
joperaw minn Malta. 

L-unika ċertezza li għandna dwar 
il-perjodu 'Malti' ta' Perolari­
Malmignati hi d-data meta hu telaq 
minn Malta. Fil-fatt Alcune occhiate 
a Malta jibda proprju b'deskrizzjoni 
tat-tluq tal-bastiment "Archimede" 
li kellu jieħdu lura l-Italja. Id-data 
li l-awtur jagħti għal dan iI-vjaġġ 
ta' tluq minn Malta hi tat-28 ta ' 
Marzu 1869. Id-deskrizzjoni tat­
tluq tiegħu minn Malta - "Addio 
faro maltese" - tfakkarna fl-"Addio 
ai monti" li nsibu fil-Promessi 
Sposi u allura nifhmu li, apparti 

t-tentattiv ta ' emulazzjonijiet artistika ta ' kapulavur 
tal-letteratura Taljana, Perolari-Malmignati ried 
jesprimi s-sentiment ta' diqa għat-tluq minn pajjiż li 
hu kien sar iħobb . 

ALCUNE OCCHIATE 

ALCUNE OCCHIATE A MALTA 

Fil-parti introduttiva ta' Alcune occhiate a Malta, 
Perolari-Malmignati jispjega li hu beda jikteb il-ktieb 
eżatt malli wasal Siracusa bil-bastiment "Archimede". 
Wara kompla jiktbu f 'Palermo, f'Napli u f'beltu stess. 
Sena wara li telaq minn Malta, Alcune occhiate a Malta 
kien ippubblikat. Tajjeb ngħidu li Perolari-Malmignati 
ma jagħtiniex l- istampa sħiħa ta' Malta f'dawk iż­
żminijiet, imma jġib biss ' għażla' ta' dak kollu li laqtu. 
Tant hu hekk li juża 'occhiate' fit-titlu. Fit-Taljan 
'occhiata' għandha proprju s-sinifikat ta' ħarsa ħafifa, 
ta' malajr, ħarsa fuq fuq, mingħajr wisq dixxerniment 
jew attenzjoni sabiex jinflew id-dettalji kollha. 
Għaldaqstant l-'occhiate' fit-titlu tindika li fil-ktieb ma 
nsibux ħarsa panoramika ta' Malta li tolqot kull aspett 
tal-ħajja, iżda sempliċiment titwila ħafifa lejn xi wħud 
mill-aspetti tal -ħajja Maltija li l-aktar ħallew effett fuq 
l-awtur. 

Il-ktieb hu maqsum f'seba' kapitli. Qabilhom hemm 
introdUZZjoni li tirrakkontalna b'mod poetiku t-tluq 
minn Malta ta' Perolari-Malmignati. Diġa semmejna 
l-influwenza tal-Promessi Sposi fuq din il-parti 
introduttiva, għalkemm ta ' min isemmi wkoll li l-awtur 
ma naqasx milli jdaħħal anki xi ftit konsiderazzjonijiet 
politiċi hekk kif kien iddispjaċut li jara lill-Maltin 
jaċċettaw il-fatt li jkunu taħt il-ħakma ta' poplu 
barrani. Ħafna mill-patrijotti Taljani li għal xi raġuni 
jew oħra ġew Malta fis-seklu dsatax kellhom interess 
letterarju u filwaqt li esprimew l-imħabba għal-liberta 
u għal pajjiżhom, huma xtaqu wkoll inisslu sens ta' 
patrijottiżmu fost il-Maltin bit-tama li huma wkoll 
jiġġieldu għall-indipendenza tal -gżejjer tagħna . Diġa 
aċċennajna għall-fatt li isem Perolari-Malmignati 
ma jinsabx fi-istudju dwar l-eżuli patrijottiċi Taljani, 
imma ma nistgħux ma ninnutawx dan ix-xebh fl-aġir 

u fis-sejħa biex anki l-Maltin iqumu kontra l-ħakkiem 
barrani. 

Is-seba' kapitli ta' Alcune occhiate a Malta jittrattaw 
argumenti diversi. L-ewwel kapitlu hu dwar l-istorja 
ta' Malta, segwit minn kapitlu ieħor bi ftit tagħrif 
ġenerali dwar il-ġeografija ta' Malta u l-ibliet 
prinċipali ta' pajjiżna . Il-lingwa Maltija hi diskussa 
minn Perolari-Malmignati fit-tielet kapitlu. Li huma 
tassew interessati huma r-raba' u l-ħames kapitlu 



fejn insibu ġabra ta' informazzjoni 
dwar id-drawwiet u t-tradizzjonijiet 
Maltin, kif ukolll-istejjer tal-ħares 

u l-waħx. L-aħħar żewġ kapitli 
jittrattaw ir-reliġjon u l-politika 
f'Malta, żewġ argumenti li kienu 

L-ISTEJJER TAL-ĦARES U L-WAĦX 

Il-letteratura popolari hi maqsumi 
f'diversi fo rom: ħrafa, leġġenda, 
stejjer ta' ħajjet il-qaddisin u 
ħafna iktar. F'Alcune occhiate a 
Malta naqraw li f'pajjiżna hemm 
produzzjoni kotrana ta' stejjer 
tal-waħx u l-ħares . Perolari­
Malmignati kien bniedem razzjonali 
ħafna u allura ma tantx kellu 
simpatija għas-superstizzjonijiet u 
t-twemmin fl-iħirsa. Il-kummenti 
tiegħu fi tmiem il-ħames kapitlu 
huma kemxejn ta' stmerrija. 
Madankollu xorta kien hemm fih 
interess antropoloġiku fil-konfront 
ta' produzzjoni ta' stejjer li huma 
marbutin b'mod sħiħ mal-identita 
kulturali Maltija. Interessanti kif 
fost il-ħafna forom tal-letteratura 
popolari, Perolari-Malmignati 
ħaseb li jġib biss l-istejjer tal­
ħares u l-waħx. Din żgur mhix 
kumbinazzjoni. Anzi hi indikattiva 
ferm għax turi kemm kienu 
mifruxin dawn ir-rakkonti. 

Qabelxejn, biex nifhmu għala 
l-istejjer tal-ħares u l-waħx 
kienu daqstant popolari f'Malta, 
jeħtieġ inħarsu ftit lejn il-fatturi 
li minnhom toriġina l-letteratura 
popolari. Ġorġ Mifsud-Chircop f'I/­
Folklor Malti jikteb: "In-narrattiva 
popolari marbuta sfiq mal­
bniedem u l-kultura tiegħu. Tixhed 
l-attitudnijiet u l-valur tiegħu, bil­
biżgħat, it-tamiet, l-aggressjonijiet, 
il-gosti kollha li jġarrab matul 
ħajtu."3 Il-poplu Malti minn dejjem 
kien reliġjuż ferm u emmen fix­
xitan u fil-ħajja wara l-mewt. 
Konxjament u inkonxjament kien 
hemm dejjem biża' qawwija fil­
poplu Malti marbuta mal-kunċett 
tal-ħażen, ix-xitan u l-erwieħ jew 
l-iħirsa li jagħmlu kuntatt mal­
bnedmin ħajjin. Dawn l-elementi 
kollha dejjem nisslu sens ta' biża' 
fost ir-raħlin u, bħal kull ħaġa 
tal-biża', inevitabbilment ħolqot 
ukoll kurżita għal dawn l-istejjer. 
Il-Maltin kienu jkunu mwerwrin li 
setgħu jgħaddu minn esperjenza 

ta' kuntatt mal-ħares jew il-waħx, 
iżda xorta waħda kellhom interess 
qawwi li jisimgħu stejjer dwarhom. 

F'Alcune occhiate a Malta nsibu 
żewġ stejjer tal-ħares flimkien 
ma' rakkont ieħor li għandu 
bħala protagonist lill-waħx. 
Perolari-Malmignati ma jaqbadx 
sempliċiment iniżżel l-istejjer 
tal-ħares, imma jieħu lill-qarrejja 
fid-dar ta' xi raħlin Maltin miġbura 
mal-mejda tal-ikel filgħaxija . Hawn, 
għad-dawl ta' xemgħa (sitwazzjoni 
tipika tal-istorytelling f'kuntest 
popolari fejn ħafna mir-rakkontar 
kien iseħħ madwar il-fuklar, billejl, 
għad-dawl tan-nar) iI-persunaġġi 
miġburin madwar il-mejda jibdew 
jirrakkontaw. Joseph Attard f'Fatati 
u Iħirsa ta' Malta jirrimarka li 
f'pajjiżna l-ħares hu assoċjat mal­
flus. Ir-raħlin u l-bdiewa Maltin 
kienu dejjem jgħixu ħajja fqira u 
allura kien hemm fihom ix-xewqa li 
jistagħnew u jsiru sinjuri. Wieħed 
mill-persunaġġi tal-istejjer ta' 
Perolari-Malmignati jgħid proprju 
li malli jara l-flus tal-ħares jaħseb 
li hu se jsir sinjur iktar minn sidu. 
Ovvjament din ir-regħba għall-flus 
kellha wkoll aspett negattiv peress 
li tmur kontra l-kunċett Kattoliku 
tal-bżulija fix-xogħol u l-ħidma 
intensiva sabiex il-persuna taqla' 
onestament l-għajxien tagħha 
bl-għaraq ta' ġbinha. Li ssir 
sinjur f'kolp wieħed permezz ta' 
donazzjoni mill-ħares hi xi ħaġa li 
tmur kontra dan il-kunċett nobbli 
tax-xogħol u allura hi assoċjata 
mal-element tal-ħażen. 

Fir-rakkonti miġjuba minn Perolari­
Malmignati nsibu aspetti tipiċi 
tar-rakkonti Maltin tal-ħares: il­
qattus l-iswed bħala aġent tal-forzi 
tal-ħażen u l-barri bil-qrun li hu 
inkarnazzjoni tad-dehra tassew 
terribbli tal-figura mxajtna jew 
il-ħażen. Hu sinifikattiv li f'wieħed 
mir-rakkonti l-ħares jidher għall­
ewwel darba liebes ta' Tuneżin. 
Kif hu magħruf, il-letteratura 

tassew għal qalb Perolari­
Malmignati. 

Maltija hi mimlija riferimenti 
għall-Mislem jew l-Għarbi bħala 
rappreżentant tal-ħażen. Joseph 
Attard jikteb li normalment il-ħares 
kien jieħu forma ta' Tork, imma 
fir-rakkont ta' Perolari-Malmignati 
nsibu persuna mit-Tuneżija . Din 
tkun biss forma esterjuri biex 
tinganna lill-povri vittmi tagħha u 
twaqqagħhom fin-nasba li ħejjiet 
għalihom. Interessanti wkoll li fir­
rakkonti li nsibu f'Alcune occhiate 
a Malta hemm elementi maġiċi 
jew marbutin mas-superstizzjoni li 
huma assoċjati max-xitanjil-ħażen : 

in-numru tlettax, il-qrun tal-barri 
(karatteristiku tax-xjaten u ħlejjaq 
oħra infernali) u d-denb (simbolu 
falliku b'implikazzjonijiet marbutin 
mat-tabu soċjali tas-sesswalita). 

L-istorja l-oħra, dik tal-waħx, tiġi 
miġjuba b'mod differenti minn dik 
tal-istejjer tal-ħares . Fil-fatt f'din 
l-okkażjoni Perolari-Malmignati ma 
jerġax jieħu lill-qarrej f'dar ta' xi 
bdiewa. Hu jintroduċi l-istorja tal­
waħx b'nota dwar x'jifhmu l-Maltin 
b'waħx . Skontu jissejjaħ waħx kull 
min jitwieled fl-istess jum u fl­
istess siegħa tat-twelid ta' Ġesu . 
Ir-ruħ ta' dawn l-individwi tieħu 
forma kerha u toħroġ iddur fil-
ħin meta jieqfu jdoqqu l-qniepen. 
L-awtur isemmi li l-ħares u l-waħx 
jisparixxu malli jisimgħu l-isem 
t'Alla. FI-istess ħin hu jagħmel 
riferiment għad-drawwa Maltija li 
jintuża ż-żebbuġ imbierek bħala 
forma ta' protezzjoni kontra 
l-aġenti tal-ħażen. Malli jtemm din 
in-nota ta' spjegazzjoni, Perolari­
Malmignati jgħaddi għar-rakkont 
proprju tal-waħx. Fil-final tal­
kapitlu nsibu kumment ieħor 
tal-awtur dwar il-waħx u l-ħares, 
b'indikazzjoni ċara li t-twemmin 
fihom ma kienx mifrux biss fost il­
bdiewa . Fil-fatt Perolari-Malmignati 
jagħmel riferiment għal membru 
tal-kleru li kien jemmen fiI-waħx. 
Ta' min jinnota l-polemika tal­
awtur fil-konfront tal-kleru li 

nsibu f'diversi partijiet ta' Alcune occhiate a Malta. 
Hemm ukoll, fi tmiem il-ħames kapitlu, riferiment 
għall-kabala bi-implikazzjonijiet maġiċi tagħhom u 

KONKLUŻJONI 

Kif ġustamentjirrimarka Giovanni Bonello, Alcune 
occhiate a Malta hu ktieb pjuttost minsi u anki 
l-istudjużi tal-folklor donnhom qatt ma jagħmlu 
riferimenti għalih fil-kitbiet tagħhom. L- istudju tal­
folklor Malti ma jistax jgħaddi mingħajr riferimenti 
preċiżi għal testi miktuba li jitfgħu dawl fuq it­
tradizzjonijiet u n-narrattiva popolari. Kif spjegajna 
Alcune occhiate a Malta hu dokument prezzjuż ta' dak 
li osservatur attent ra f'Malta fis-sittinijiet tas-seklu 
dsatax. !t-tagħrif li l-awtur jagħtina hu importanti 
għax hu xhieda ta' dak kollu li hu esperjenza u tal­
informazzjoni kollha li kiseb direttament waqt perjodu 
ta' żmien li qatta' Malta. L-istejjer tal-waħx u l-ħares li 
hu niżżel fil-ħames kapitlu ta ' Alcune occhiate a Malta 

DOKUMENT A - IT-TEST ORIĠINALI 

Qed inġibu hawnhekk estratt minn Alcune Occhiate 
a Malta ta' Pietro Perolari-Malmignati. Dawn il-paġni 
jiffurmaw il-kapitlu ħamsa tal-ktieb u fihom insibu 
l-istejjer tal-ħares u l-waħx ("hhares" u "uacse"). 

Nota: Fil-parenteżi kwadri nsibu n-numru tal-paġna 
fil-ktieb oriġinali. I1-footnotes qed jinġiebu f'tipa 
iżgħar. 

[52] V 

children of an idle brain 
Begot of nothing but vain fantasy; 

(Romeo and Juliet. Act. I.) 

Victor Hugo fra le tante dichiarazioni, che fece, ne 
fece una amorosa alle superstizioni, chiamandole 
figlie delia religione e madri delia poesia. Tolga 
iI cielo che sia percio da censurare il celebre 
autore dell'Homme qui rit. Egli ne ha scritte di 
piu stravaganti. Sarebbe soltanto da consigliargli 
d'andare a Malta; perche la piu floridi che altrove 
troverebbe gli oggetti dei suo amore. 
Piu che in Dio e nei santi, il contadino maltese crede nello 
hhares e negli uacse. M'imbroglierei , come un teologo, se 
volessi trattare degli attributi di quegli enti sopranaturali; 
percio preferisco condurre illettore in una casa di contadini 
maltesi, e pregarlo d'ascoltare le gesta delia hhares e degli 
uacse. 

E I'ora delia cena. Ecco che la padrona di casa porta sulla 
tavola un gran catino, nel quale galleggiano tutte le erbe 
delia stagione. Sull 'orlo di essa vien posta un lumicino, il 
cui odore piu che la sua [53] luce, ci fa accorti delia sua 
presenza. Ognuno dei circostanti prende un pezzo di pane, 
e con esso e colle dita procura di fare buona pesca in quella 
broda. 

l-interpretazzjoni ta' dak kollu li mhux Kattoli ku bħala 
xi ħaġa relatata ma' prattiċ i illeċiti. 

huma fost il-ftit stejjer popolari ta' dawk iż-żm i nijiet 

li tagħhom fadlilna xhieda. Għaldaqstant meta 
nikkunsidraw l-importanza dokumentarja ta' dan 
il-ktieb u fl-istess ħin inżommu quddiem għajnejna 
l-fatt li ftit jafu dwaru, ninsab konvint li hemm tassew 
il -ħtieġa li kull studjuż Malti j kollu aċċess għal din 
il-pubblikazzjoni. Minħabba raġunijiet ta ' spazju ma 
tantx stajt nifli iktar fid-dettall dawn ir-rakkonti u 
ppreferejt li l-parti prinċipali tal-artiklu tkun meħuda 
mit-test oriġinali ta' Perolari -Malmignati. Fi l-bidu nett 
tal-arti klu diġa aċċennajt għall-fatt li fit-tieni parti ta' 
dan i x -xogħol se nġ i b estratt bit-Taljan minn Alcune 
occhiate a Malta u wara nikkonkludi bi traduzzjoni bil­
Malti tal - istess paġni. 

11 silenzio, che ha dominato finora , viene interrotto da una 
fanciulla, che rammenta al santolo la promessa fattale di 
raccontare una sua avventura . Tutta la brigata appoggia 
la domanda, e Giuseppe tal Firiol, trangugiato un pezzo di 
pane carico d'erbe, cosl incomincia: (1) 

«Vent'anni sono, vidi in sogno 10 hhares. Egli mi guardo, e 
mi disse: Se vuoi dell 'oro, recati domani alle falde dell'Alia, e 
ne troverai da empirne un sacco. Dopo tal sogno mi svegliai, 
e non potei piu chiudere gli occhi. Venuta finalmente I'alba, 
scesi giu dalletto, presi il sacco piu lungo e largo, ch'era in 
casa, e m'affrettai tanto che un 'ora dopo era presso l'Alia . 
Con mio dispiacere vidi che c'erano la due miei conoscenti, 
e che altre persone scendevano dal colle. In due minuti 
eravamo tredici. Anche gli altri avevano un sacco, e si 
mostravano dispiacenti di non essere soli. Dopo alcune 
scambievoli domande narrarono d'aver fatto un sogno: 
sogno, ch 'era precisamente, come il mio. Appena I'ultimo 
ebbe finita la sua narrazione,i [54] ecco da una grotta uscire 
un uomo, con una lunga barba, vestito da Tunisino. 11 suo 
sereno aspetto c'incoro, e capimmo essere falsa la diceria, 
che chi palesa sogni come il nostro invece d'oro riceva 
busse. In quel momento la sete dei denaro ci dava tanta 
gagliardia , che ci pareva d'essere capaci di portare non 5010 

un sacco d'oro, ma il colle , se d'oro fosse stato.» 

«Lo hhares ci ordino di seguirlo nella sua grotta. 
Obbedimmo, e per essa entrammo in altre piu grandi, ma 
piu oscure.» 

«Alla sesta ci fermammo. Come potro esprimervi la mia 
gioia, la mia meraviglia? Un raggio di luce, penetrando 
dall'alto delia caverna , rischiarava un monte d'oro. Saro 
dunque ricco, piu ricco dei mio padrone, pensavo fra me. 
Sarei pero bugiardo, se non vi confessassi, che nel tempo 
stesso un sentimento d' invidia mi rodeva. Mi sembrava, 
che i miei compagni fossero piu robusti di me, ed avessero 

i Gran parte di cio, che narro in questo capitolo, trassi da un 
manoscritto dei sig. barone Augusto Testaferrata Abela, da lu i 
gentilmente prestatomi a Valletta. Tutte m'induce a sperare, che 
la sorpresa gli sara grata. 



sacchi piu grandi. Ad un cenno delia 
hhares ci chinammo, ed in un momento 
i sacchi erano tanto colmi , da poterli 
appena chiudere. Non ancora sazi 
d'oro, ne ponemmo nelle tasche, in 
seno e nel fondo dei berretti. ii» 

[55] «Quando poi ci accingemmo ad 
alzare i sacchi , non solo non fummo 
capaci d'alzarli, ma neppure di 
muoverli , e la nostra grande cupidigia , 
di tanto superiore alle nostre forze , 
fece spuntare sul volto delia hhares 
un sogghigno feroce . Pallidi noi allora 
col dolore , con cui infuriando la 
burrasca , avressimo gettate le merci 
in mare, rovesciammo gran pa rte 
dell'oro preso sul mucchio rimasto; 
ma troppo tardi! La testa delia hhares 
comincio a trasformarsi, e divenne una 
testa di bue. 11 suo corpo dilatandosi 
squarcio le vesti con tale strepito, che 
ne rimbombarono le volte . Rimasto 
ignudo e divenuto gigante, caccio 
un 'enorme coda, da spaventare i santi, 
e facendola rota re colle mani , come 
una fionda , con occhi di fuoco e con 
rauca voce ci grido: dunque siete voi 
pronti? si, balbettammo tremanti, e ci 
ponemmo i sacchi in ispalla. Mentre 
stavamo per uscire da quel luogo 
infernale, la hhares, che c'era dinnanzi , 
prendendo la coda colle mani , e 
puntandola contro i nostri petti, con 
voce terrib i le esclamo: «non porterete 
via il mio oro, se uno di voi a mia scelta 
non rimanga a tenermi compagnia 
per questa notte.» A tale orribile 
proposta, lasciammo cadere i sacchi, 
ed urtandoci I'un I'altro, ci aprimmo 
disperatamente la via attraverso le 
pelose gambe dei mostro. Questi , 
mentre ci chinavamo per passare, 
menava co ll a sua coda sul nostro 
dorso fortissimi colpi. 

Finalmente [56] vedemmo la luce, ci 
trovammo all 'aperto, e, trafelati colla 
lingua in fuori , ci gettammo sull'erba. 
Ripreso fiato, ci frugammo in seno, 
nelle tasche e nei berretti per vedere, 
se dopo I' infelice impresa qualche cosa 
almeno fosse rimasta; ma con nostra 
gran meraviglia altro non trovammo 
che sterco di galline. Vedete percio ... » 

Qui la morale dei racconto venne 
interrotta per causa d'un maiale, che 
indispettito forse per non essere stato 
chiamato cogli altri a cena, ponendo le 
zampe sulla tavola ed il muso nel resto 

ii Come gli altri contadini dell'ltalia 
meridionale, il contadino maltese porta 
un lungo berretto bruno 0 turchino, che 
ha la forma d'una borsa, e ne fa anche 
I'offlcio; perche il contadino nella parte 
pendente pone il suo denaro ed altre 
piccole cose di valore. 

delia minestra , rovescio illumicino, e 
lascio tutti all 'oscuro. 

Quando la luce fu fatta, e I'ordine fu 
ristabilito, Francisch ta Faccaisa , presa 
la parola, cosl comincio: 

«Presso un acquedotto nel terreno 
di san Giacomo c'e uno stemma con 
un 'iscrizione. Fattamela spiegare alla 
presenza di molti, seppi che essa cosl 
diceva: Quegli che avra stomaco tanto 
buono, da mangiare in questo luogo 
un gatto nero con tutto il pelo, diverra 
padrone dei tesoro, ch 'io custodisco.» 

«11 custode era, com 'e naturale, 10 
hhares; tutti sappiamo, che sopra 
ogni tesoro egli ci cova. Sulle prime 
pensava quasi di fare cio, ch 'era 
prescritto; ma riflettuto alquanto ne 
abbandonai I'idea. 

L'indomani pero andai all 'acquedotto, 
ed indovinate che cosa vidi? .. Vidi un 
uomo [57] giacente per terra, cogli 
occhi fuori dell'orbita, che sembravano 
due piccole uova sode. lnorridito 
a tal vista , con quanto fiato avevo 
in corpo, mi posi a gridare: aiuto! 
soccorso! Accorse molta gente; ma 
senza pro, perche I'uomo era morto. 
Poche ore dopo il medico fece sparare 
iI cadavere. 11 povero diavolo aveva 
mangiato un gattino nero con lutto 
il pelo; ma sapete, perche egli non 
pote avere il tesoro promesso dallo 
hhares? . . » 

«Perche la coda dei gatto gli era 
rimasta in gola» 

Per quella sera il racconto di Faccaisa 
fu I'ultimo, e tutti andarono a letto. 

Oltre 10 hhares ho detto, che vi sono gli 
uacse. 

Tal nome hanno coloro, che nascono 
nella stessa notte e nella stessa ora, 
in cui nacque Gesu. L'anima loro 
abbandona il corpo, e scelta la forma, 
che piu le piace, va vagando nelle ore, 
in cui le campane cessano di suonare. 
Non v'e contadino, che non abbia 
veduto I'uacse, 0 almeno non ne abbia 
udito 10 strepito. L'uacse si presenta 
ordinariamente sotto la forma di un 
animale domestico colle membra assai 
ingrandite. AI nome di Dio, I'uacse e 10 
hhares si dileguano. L'olivo benedetto, 
gettato loro contro, li cangia in fuoco, 
acqua 0 fumo. 

Tutti coloro, che abitano a Casal 
Rabato, sanno che il muratore Ferraru 
e uno uacse. Paolo tal Parigin , avente 
bottega nella piazzetta S. Paolo 
delia stesso villaggio, molestava 
continuamente [58] Ferraru, 
chiamandolo uacse; e questi gli 
rispondeva che se non avesse finito 
di seccarlo, gliela avrebbe fatta 

pagar cara, ma I'altro, schernendolo 
continuava. 

Una notte mentre Parigin, chiusa 
bottega, stava dormendo in una 
camerette vicina, sua moglie , al 
chiarore delia luna, vide un grande 
gatto saltar dalla finestra nella 
camera, e correre poi nella bottega. 
Spaventata , sveglio il marito e 
questi , acceso un lumicino, ando per 
iscacciare il gatto ; ma un improvviso 
soffio, come di persona gli spense il 
lume. Mentre voleva riaccenderlo, sentl 
il gatto saltargli sulle spalle e divenire 
cosi pesante, da costringerlo a piegare 
le ginocchia. Toccato a caso un 

coltello, ch'era sotto il banco, volle 
afferrarlo; ma indarno, perche le dita 
se gli erano aggranchite. Egli allora 
conobbe chi era il gatto, e tremando e 
balbettando, gli disse: basta Ferraru, 
perdonami. ... non t'offendero piu . 
Ma invano prego I' infelice; perche 
I'implacabile uacse divenne tanto 
pesante, da farlo cadere bocconi. 
Accorsa la moglie col lume, Parigin 
non sentl piu alcun peso e pote levarsi; 
ma invece dei gatto vide un orrido 
gigante verde con lunghissimo pelo, 
che tenendo nelle mani uno spadone a 
due tagli, mostrava di volerglielo calare 
sulla testa. Divertitosi alquanto il 
gigante nello spaventare la sua vittima 
senza ferirla , divenne gatto come 
prima , e per un finestrino disparve, 
senza che la [59] moglie di Parigin 
nulla vedesse di tutto I'accaduto. 

Aperta la bottega il giorno dopo, 
non istette molto a comparire tra 
gli avventori anche Ferraru . Appena 
Parigin 10 vide, saito in bestia; e dato 
di piglio ad un coltello, 10 avrebbe 
ammazzato, se gli astanti non si 
fossero posti in mezzo. Tenendo pero 
sempre il coltello alzato, giuro per san 
Paolo e per Dio che se ancora Ferraru 
si arrischiasse a fare simili scherzi, 10 
avrebbe scannato senza misericordia . 

Piu di tutte le mie osservazioni, questi 
racconti avranno fatto conoscere 
quanta ignoranza e superstizione 
regnino nei contadini maltesi. Non 
e da credere pero, ch'essi soli siano 
di tal fatta. Molti fra gli stessi preti, 
non ostante I'istruzione ricevuta, 
sono come il loro gregge. Un certa 
don Giovanni, prete di Citta vecchia, 
dichiaro di credere nello hhares e 
negli uacse, ed aggiunse inoltre, che 
alcuni ladri - dicendo il credo a 
rovescio e pronunciando alcune parole 
cabalistiche, ch'egli sapendo illecite 
schivo d'imparare - fanno tacere i 
cani, e rubano a man salva . 

Con quanta verita disse Arturo 
Schopenhauer, che le religioni, come le 
lucciole, abbisognano dell'oscurita per 

brillare! Basti dire, che a Malta vi sono 
piu di 350 edifici consacrati al culto, 
e che 1300 persone fra preti, frati e 

DOKUMENT B - IT-TRADUZZJONI BIL-MALTI 

[52] V 

children of an idle brain 
Begot of nothing but vain fantasy; 

(Romeo and Juliet. Act. I.) 

Fost il-ħafna stqarrijiet li għamel 
Victor Hugo, hemm waħda ta' 
mħabba għas-superstizzjonijiet, 

li hu jsejjaħ l-ulied tar-reliġjon u 
ommijiet tal-poeżija. Ma jkun qatt 
li niċċensuraw għalhekk lill-famuż 
awtur tal-Homme qui rit. Hu kiteb 
affarijiet oħra li huma ferm iktar 
stravaganti. Ta' min jagħtih biss 
il-parir li jmur Malta; għax hemm, 
iktar minn postijiet oħra, huwa se 
jsib l-aktar produzzjoni kotrana 
tal-oġġett ta' mħabbtu. 

Iktar milli f'Alla u l-qaddisin, il­
bidwi Malti jemmen fil-hhares u 
l-uacse. Nitħawwad bħal teologu 
li kieku kelli nittratta l-kwalitajiet 
ta' dawn l-entitajiet sopranaturali; 
għaldaqstant nippreferi nieħu lill­
qarrej f'dar ta' bdiewa Maltin, u 
nitolbu jisma' l-għemil tal-hhares u 
l-uacse. 

Hu ħin l-ikel ta' filgħaxija. Ekku 
l-mara, sidt id-dar, iġġib fuq 
il-mejda skutella kbira li kellha 
jgħumu fil-wiċċ il-ħxejjex kollha 
tal-istaġun. Fix-xifer tqiegħdet 
xemgħa żgħira li b'riħitha aktar 
milli [53] bid-dawl tagħha, 
għarrfitna bil-preżenza tagħha. 

Kull wieħed minn dawk preżenti 
jaqbad biċċa ħobż, u biha u 
b'subgħajh beda jara li jagħmel 
qabda tajba f'dak il-brodu. 

Is-silenzju, li ddomina s'issa, 
jiġi interrott minn tfajla li tfakkar 
lill-parrinu l-wegħda li għamlilha 
li jirrakkuntalha avventura minn 
tiegħu. Il-grupp kollu jappoġġa 
din it-talba, u Giuseppe tal-Firiol, 

filwaqt li bela' kisra ħobż mifqugħa 
ħxejjex, hekk beda:; 

«Ilu għoxrin sena, rajt lill-hhares 
f'ħolma. Hu ħares lejja u qalli: Jekk 
trid id-deheb, għada mur mal-ġenb 
tal-Alia,4 u ssib biżżejjed biex timla 
xkora. Wara din il-ħolma qomt 
u ma stajtx nagħlaq iktar għajn 
m'għajn. Meta fl-aħħar wasal sbieħ 
il-jum, inżilt mis-sodda, qbadt 
l-itwal u l-usa' xkora li kien hemm 
id-dar u ħaffift tant li siegħa wara 
kont ħdejn l-Alia. B'dispjaċir rajt 
li kien hemm żewġ persuni li kont 
naf, u li persuni oħra kienu neżlin 
mill-għolja. F'żewġ minuti konna 
tlettax. Anki l-oħrajn kellhom 
xkora, u dehru dispjaċuti li ma 
kinux waħidhom. Wara li qasmu xi 
domandi ma' xulxin, irrakkuntaw 
li kellhom ħolma: ħolma li kienet 
preċiżament bħal tiegħu. Malli 
l-aħħar wieħed temm ir-rakkont 
tiegħu, [54] dlonk minn grotta 
ħareġ raġel b'leħja twila, liebes 
ta' Tuneżin. Id-dehra trankwilla 
tiegħu farrġitna u fhimna li mhix 
veru d-diċerija li min ikollu ħolm 
bħal tagħna minflok deheb jaqla' 
daqqiet. F'dak il-mument l-għatx 
għall-flus kien qed jagħtina tant 
enerġija li dehrilna li stajna nġorru 
mhux biss xkora deheb, imma anki 
l-għolja li kieku kienet tad-deheb.» 

«I1-hhares ordnalna li nsegwuh 
fil-g rotta tiegħu. Obdejna u minnha 
għaddejna f'oħrajn ikbar, iżda iktar 
mudlama.» 

«Fis-sitt waħda waqafna. Kif 
nista' nfissrilkom il-ferħ tiegħi, 
l-istagħġib tiegħi? Raġġ ta' dawl 
nieżel mill-parti ta' fuq tal-g rotta 
kien qed jitfa' dawl fuq muntanja 
deheb. Mela se nkun għani, sinjur 
iktar minn sidi, ħsibt bejni u 
bejn ruħi. Inkun giddieb jekk ma 
nistqarrx magħkom li fl-istess ħin 

i Il-parti l-kbira ta' dak li qed 
nirrakkonta f'dan il-kapitlu, ħadtu minn 
manuskritt tas-sinjur Baruni Augusto 
Testaferrata Abela, li hu ġentilment silifni 
fil-Belt Valletta . Kollox iħallini nittama li 
s-sorpriża se togħġbu. 

monache ingrassano presso gli altari 
ad majorem Dei gloriam. 

kont qed ninħaraq b'sentiment 
ta' għira. Kien jidhirli li l-oħrajn 
kienu iktar b'saħħithom minni u 
kellhom xkejjer ikbar. Mas-sinjal 
tal-hhares tbaxxejna u f'ħakka 
t'għajn l-ixkejjer kienu tant mimlija 
li bilkemm stajna nagħlquhom. Ma 
konniex għadna xbajna mid-deheb 
u poġġejnieh fil-bwiet, f'ħobbna u 
fil-fond tal-briereth> 

[55] «Meta mbagħad ġejna biex 
nerfgħu l-ixkejjer, mhux biss ma 
konniex kapaċi ngħolluhom, imma 
lanqas inċaqilquhom, u r-regħba 
tagħna ferm ikbar minn saħħitna, 
wasslet biex fuq wiċċ il-hhares 
feġġet tbissima mċarrta. Konna 
pallidi bit-tbatija, u bħal meta 
waqt tempesta kien ikollna nitfgħu 
t-tagħbija l-baħar, qlibna l-parti 
l-kbira tad-deheb li ħadna fuq 
il-munzell li kien fadal; iżda kien 
tard wisq! Ras il-hhares bdiet 
tinbidel u saret ras ta' barri. Ġismu 
kiber u qatta' ħwejġu b'ħoss li 
riegħed is-saqaf tal-għar. Kien 
għeri u sar ġgant, ħareġ denb 
enormi minn dawk li jbeżża' lill­
qaddisin u beda jdawru b'idu qisu 
żbandola, filwaqt li b'għajnejn ta' 
nar u b'vuċi ħarxa, għajjat: tinsabu 
lesti? Iva, laqlaqna mbeżżgħa, u 
erfajna l-ixkejjer fuq spallejna. 
Sakemm konna ħerġin minn dak 
il-post infernali, il-hhares, li kien 
quddiemna, qabad denbu b'idejh 
u ppuntah lejn sidirna, waqt li 
b'vuċi terribbli qal: «Mhux se 
tieħdu d-deheb tiegħi jekk wieħed 
minnkom li se nagħżel jien ma 
jibqax jagħmilli kumpanija għal 
dan il-lejl.» Għal din il-proposta 
tal-biża', ħallejna l-ixkejjer jaqgħu 
u waqt li bdejna naħbtu f'xulxin, 
ftaħna b'disperazzjoni triq bejn is­
saqajn pilużi tal-mostru. Dan, malli 
tbaxxejna biex ngħaddu, beda 

ii Bħall-bdiewa tal-Italja t'Isfel, anki 
l-bidwi Malti jxedd beritta twila kannella 
jew kaħla, li għandha forma ta' barżakka, 
u li taqdi anki din il-funzjoni; għax fil­
parti mdendla 'I isfel il-bidwi jpoġġi flusu 
u affarijiet żgħar oħra prezzjużi. 



jagħti b'denbu daqqiet kbar fuq daharna. FI-aħħar 
[56] rajna d-dawl, sibna ruħna fil-miftuħ, u, għajjenin 
bi Isienna barra, inxtħetna fuq il-ħaxix. Wara li straħna 
ftit, fittixna f'ħobbna, fil-bwiet u fil-brieret biex naraw 
jekk wara dik l-istorja kerha baqgħalniex almenu xi 
ħaġa; iżda b'sorpriża kbira tagħna ma sibna xejn għajr 
ħmieġ tat-tiġieġ . Taraw mela ... » 

Hawn il-morali tar- rakkont twaqqfet minħabba ħanżir 
li, forsi urtat li ma ssejjaħx għall-ikla bħall-oħrajn , 

tella' saqajh fuq il-mejda, daħħal geddumu f'dak li 
kien fadal mill-minestra u waqqa' d-dawl u ħalla lil 
kulħadd fid -dlam. 

Malli nxtegħel id-dawl u reġa' nstab l-ordni, Francish 
ta ' Faccaisa ħa l-kelma u hekk beda: 

«Qrib akwedott fl-art ta' San Ġakbu hemm arma 
b' iskrizzjoni. Ġegħelthom jispjegawli xi tfisser 
quddiem ħafna nies u sirt naf li kienet tgħid : Min se 
jkollu l-istonku tant tajjeb li jiekol f'dan il-post qattus 
iswed b'sufu kollu, se jsir sid it-teżor li jien ngħasses .» 

«Il-gwardjan kien, kif hu normali, iI-hhares; kulħadd 
jaf li hu jgħasses fuq kull teżor. Għall-ewwel ħsibt li 
nagħmel dak li hu miktub; iżda mbagħad bdilt fehmti 
wara li rriflettejt ftit. L-għada, pero mort l-akwedott, 
u aqtgħu x'rajt? ... Rajt raġel [57] mixħut fl-art, 
b'għajnejh imqabbżin barra minn posthom, qishom 
żewġ bajdiet iebsa żgħar. Imwerwer b'dak li rajt, 
b'kemm kelli saħħa f'ġismi, bdejt ngħajjat: Ajjut! 
Għajnuna! Ġew ħafna nies; iżda kien kollu għalxejn 
għax ir-raġel kien mejjet. Ftit sigħat wara t-tabib 
ordna awtopsja fuq il-katavru. L-imsejken kien kiel 
qattus iswed bis-suf kollu; iżda tafu għala ma setax 
jikseb it-teżor imwiegħed mill -hhares? .. » 

«Għax denb il-qattus weħillu f'gerżumtu» 

Għal dik il-lejla r-rakkont ta' Faccaisa kien l-aħħar 
wieħed, u kulħadd mar jorqod. 

Apparti l-hhares, kif għidt, hemm anki l-uacse. 

Għandhom dan l-isem dawk kollha li jitwieldu fl-istess 
lejl u fl-istess siegħa tat-twelid ta' Ġesu . Ruħhom 
toħroġ minn ġisimhom, u wara li tagħżel il-forma li 
l-aktar togħġobha, toqgħod iddur fil-ħinijiet meta 
l-qniepen j ieqfu jdoqqu. M'hemmx bidwi li ma rax il­
uacse, jew għall-inqas li ma semax l-istorbju tiegħu . 

Il-uacse jippreżenta ruħu normalment f'forma ta' 
annimal domestiku b'ġisem imkabbar. Malli jisimgħu 
l- isem t'Alla, il-uacse u l-hhares jisparixxu . Il-weraq 
taż-żebbuġ imbierek mitfugħ lejhom, jibdilhom f'nar, 
ilma jew duħħan . 

Dawk kollha li jgħixu r-Rabat jafu li l-bennej Ferraru 
hu uacse. Paolo tal-Pariġin, li għandu ħanut fil­
pjazzetta ta' San Pawl fl-istess belt, kien jagħti 
fastidju l-ħin kollu [58] lil Ferraru, billi jgħajjatlu 
uacse; u dan kien iwieġbu li jekk mhux se jieqaf kien 
se jpattihielu qares, iżda l-ieħor kien ikompl i jniggżu 
bi Isienu. 

Lejl minnhom, wara li Pariġin għalaq il-ħanut u 
daħal jorqod f'kamra biswit, il-mara tiegħu , għad­
dawl tal-qamar, rat qattus kbir jaqbeż mit-tieqa għal 

ġol-kamra, u jiġri lejn il-ħanut. Inwerwra, qajmet 
lir-raġel u dan, wara li xegħel xemgħa mar ikeċċi 
lill-qattus; iżda nefħa bħal ta' bniedem tfiet id-dawl. 
Waqt li beda jixgħel mill-ġdid, ħass il-qattus jaqbiżlu 
fuq dahru u jsir tant tqil li kellu jilwi rkupptejh. Ħass 
b'kumbinazzjoni sikkina li kienet taħt il - bank u ried 
jaqbadha, imma għalxejn għax subgħajh tgħawġulu. 
Hu allura fehem min kien il-qattus, u jirtogħod u 
jlaqlaq, qallu: daqshekk Ferraru, aħfirli ... mhux 
se noffendik iktar. Iżda għalxejn talab l-imsejken; 
l-implakabbli uacse sar tant tqil li waqqgħu wiċċu 
mal-art. Ġiet martu bid-dawl, Pariġin ma ħass ebda 
piż u seta' jqum; minflok il-qattus ra ġgant aħdar 
ikrah b'pil twil ferm li, filwaqt li kellu f ' idu xabla kbira 
b ' żewġt ixfafar, beda jurih li ried iniżżilha fuq rasu . 
Malli l-ġgant kien ħa gost biżżejjed iwerwer lill-vittma 
mingħajr iferiha, sar qattus bħal qabel, u għeb minn 
tieqa żgħira, bla ma [59] mart Pariġin setgħet tara 
xejn minn dak li ġara . 

L-għada, malli fetaħ il-ħanut, ma damx ma deher qalb 
il-klijenti anki Ferraru . Malli Pariġin rah, tilef il-boxxla ; 
ħataf sikkina u kien joqtlu żgur li kieku l-oħrajn ma 
daħlux fin-nofs . Filwaqt li żamm is-sikkina mgħollija, 
ħalef fuq San Pawl u Alla li jekk Ferraru jissogra 
jerġa' jagħmel ċajta bħal dik, kien iħanxarlu għonqu 
mingħajr miżerikordja. 

Aktar mill-osservazzjonijiet tiegħi, dawn ir-rakkonti 
għamlu magħrufa kemm injuranza u superstizzjoni 
jirrenjaw fost il-bdiewa Maltin. Ħadd m'għandu jaħseb 
pero li huma l-uniċi hekk. Ħafna mill-istess qassisin, 
minkejja l-edukazzjoni li rċevew, huma bħall-merħla 
tagħhom. Ċertu Dun Giovanni, qassis tal-Belt il­
Qadima, iddikjara li jemmen fil-hhares u l-uacse, u 
żied anki li xi ħallelin - meta jgħidu l-kredu bil-kontra 

u jlissnu kliem tal-kabala li hu ma tgħallimx għax jaf li 
huma ħżiena - isikktu l-klieb u jisirqu bla problemi. 

Kemm hu veru dak li qal Artur Schopenhauer, li 
r-reliġjonijiet, bħall-friefet tad-dawl, jeħtieġu d-dlam 
biex jibbrillaw! Biżżejjed jingħad li hemm iktar minn 
350 binja kkonsagrata għall-kult, u li 1300 persuna 
bejn qassisin, patrijiet u sorijiet qed jismnu qrib 
l-artali ad majorem Dei gloriam. 

Lanfranco Guido, Drawwiet u Tradizzjonijiet Maltin, PIN, Malta, 

2001. 

Mifsud-Chircop Ġorġ, Il-Folklor Malti, 2 volumi, PIN, Malta, 

2003. 

Alia. Ippruvajna kemm stajna nifhmu liema hu dan il-post 
preċiżament, madankollu ma rnexxilniex naslu għal xi tip ta' 
konklużjoni definittiva. Ħriġna b'żewġ ipoteżi li jidhrulna li huma 
l-iktar probabbli : (i) hu isem ta' fantasija kif tipikament naraw 
fm-narrattiva Maltija u li forsi kellu jagħti sens iktar eżotiku lir­
rakkont; inkella (ii) jista' jkun li hi traskrizzjoni ħażin a tal-kelma 
'għolja', forsi mlissna b'xi aċċent djalettali. 

• 
ZMIEN IL-MILIED FL-AĦĦAR TAS-

SNIN ĦAMSIN F'ĦAL TARXIEN 
Joseph C. Camilleri 

L-EWWEL XAQQ TAD-DAWL 

Jien twelidt fl-1953 u għamilt l-ewwel snin ta' ħajti noqgħod fi Triq Santa Marija, Ħal Tarxien. 
Din it-triq kienet ferm differenti milli hija llum. lż-żona fejn hemm il-bandli u l-blokka tal­
Kunsill Lokali kienet żewġ għelieqi kbar. Kif kienet tispiċċa waħda minn dawn l-għelieqi kien 
hemm passaġġ li jagħti għal Triq San Franġisk. Min-naħa l-oħra, Wara l-Bjut kien dejjaq u 
mimli binjiet fejn ir-raħħala Tarxiniżi kienu jżommu l-merħliet tagħhom tal-mogħoż. Fil-qalba 
ta' Wara l-Bjut kien hemm il-forn taz-ziju tiegħi Karmnu l-Gramm. Kien żmien sabiħ għalija, 
ommi ġejja u sejra għand il-ħanut tan-nanna Ġużeppa (In-Nuċa). Lin-nanna ma nafhiex 
iżda niftakar sewwa z-zija Lela bil-ħanut. Missieri kien xufier tal-linja. Konna noqogħdu ftit 
'I isfel mill-kappella storika ta' Santa Marija. 

IL-KNISJA PARROKKJALI TA' ĦAL TARXIEN 

Il-kult tat-twelid tas-Sinjur tagħna 
Sidna Ġesu Kristu huwa qawwi 
fost it-Tarxiniżi. It-titular tal-Knisja 
arċimatriċi ta ' Marija Annunzjata 
jitlob l-attenzjoni tagħna fuq it­
twelid ta ' Ġesu Tarbija. Il-knisja 
fiha diversi opri tal-arti marbutin 
mal-ġrajja tat-twelid barra mill­
kwadru titulari. Il-kor tal-knisja fih 
żewġ opri kbar marbutin mal-istess 
storja. Dawn juru l-Wasla tal-Maġi 
u l-Ħarba lejn l-Eġittu. It-tnejn 
huma xogħol Ġużeppi Cal1. Fis­
saqaf tal-korsija tal-knisja hemm 
pittura turi t-Tieġ ta' Kana, xogħol 
Ġanni Vella. 

Waħda mill-kappelli hija ddedikata 
lil San Ġużepp. Hawn naraw pittura 
tal-Familja Mqaddsa, xogħol 
Giann Nikol Buhagiar. Insibu wkoll 
il-figuri tal-Madonna flimkien 
ma' Ġesu Tarbija fl-inkwatri tal­
artali tal-Karmnu, taċ-Ċintura u 
tar-Rużarju. Fis-sagristija hemm 
kwadru tal-Madonna b'Ġesu 
Tarbija, xogħol Piero Novelli. Mal­
knisja hemm marbuta l-Fratellanza 
tal-Madonna tar-Rużarju . Ix-xjuħ 

tar-raħal jgħidu li l-fratellanza tar-

Rużarju ordnat il-Iampier speċjali 
li jiddendel quddiem l-artal il­
maġġur għan-novena tal-Milied . 
Dan fih disa' tazez żgħar u waħda 
kbira fin-nofs. It-tazez iż-żgħar 
jirrappreżentaw id-disat ijiem 
tan-novena. Dan il-Iampier hu 
magħruf bħala l-Brimba. Fil-knisja 
arċimatriċi ta ' San Ġorġ f'Ħal 
Qormi hemm lampier ta' dan it-tip. 

Barra minn hekk, il-knisja 
parrokkjali ta' Ħal Tarxien kellha 
mwaqqfa Sodalita ta' Ġesu Tarbija 
- Pia Fondazione Gesu Bambino. 
Din twaqqfet b'digriet tal-Isqof 
Alpheran de Bussan li jġib id-data 
ta ' Settembru 1748. Sena wara 
l-istess isqof approva l-istatut 
tagħha. Din is-sodalita twaqqfet 
fuq l-artal ta' San Ġużepp fejn kien 
hemm niċċa tal-injam indurata u 
fiha kien hemm xbieha ta' Ġesu 
Tarbija tax-xema'. L-istudjuż tal­
istorja Tarxiniża Joseph A. Farrugia 
jgħid: 'Wieħed għandu jifhem li 
dik ix-xbieha tal-Bambin tat bidu 
għal din is-sodalita. Din is-sodalita 
kienet torganizza quddiesa kantata 
li kienet tinkludi wkoll il-vespri 

It-titular tal-knisja parrokkjali 
ta' Ħal Tarxien, xogħol il­
pittur Pietro Gagliardi 

tal-Milied. Din id-drawwa baqgħet 
ħajja sa ftit ta' snin ilu. Aktarx 
maż-żmien iI-figura ta' Ġesu 
Tarbija nbidlet f'sottokwadru 
tat-Tfajjel Ġesu, aktarx xogħol ta' 
Franġisku Zahra".1 

Drawwa oħra Tarxiniża kienet li matul in-novena 
xbieha ta' Ġesu Tarbija kienet titpoġġa fuq l-artal ta' 
San Ġużepp. Joseph A Farrugia jikteb hekk: 'Il-membri 
tal-MUSEUM kienu jieħdu t-tfal tagħhom quddiem dan 
l-artal lejlet il-Milied biex quddiem dan l-artal ikantaw 
innijiet tal-Milied.'2 Drawwa oħra li ħarġet minn moħħ 
Tarxiniż huma r-rigali tal-gratti u presepji li jingħataw 
lit-tfal tad-Duttrina. Għall-ewwel dawn il-grotti u 
presepji kienu jingħataw mill-fratellanza tal-Madonna 
tad-Duttrina3 iżda wara, San Ġorġ Preca addotta din 
id-drawwa billi xtaq li s-soċi, għall-Milied, jagħtu lil 
kull tifel u tifla g rotta jew presepju żgħir bħala rigal 
tal-Milied. 

Jiena l-ewwel ħoss tal-Milied kont nieħdu mill-iskola 
- xi lezzjoni fuq it-twelid ta' Sidna Ġesu Kristu. Il­
ħwienet jibdew jarmaw għall-Milied. Niftakar sewwa 
l-ħanut ta' Johnnie tas-Santi. Dan kien fi Triq Ħal 
Tarxien, quddiem il-kappella ta' San Ġużepp. Johnnie 
kien jarma waħda mill-vetrini tiegħu bil-pasturi. Kellu 
stil fl-armar tal-pasturi. Kien ikun hemm fila Madonni, 
fila San Ġużeppijiet, fila Bambini, u l-bqija. Dan kien 

ĦASIL ID-DAR 

Qabel żmien il-Milied, l-intrata u l-kamra tas-
salott kienu jinħaslu waħda sewwa. Wara jiddendlu 
l-purtieri. Dawn konna narawhom tliet darbiet fis-sena 
- għall-Milied, għat-tberik u għall-festa tal-Lunzjata. 
Meta jitlesta l-presepju kont nimlih bil-pasturi. Xi 
palma ma kinetx tonqos u l-mitħna kien ikollha post 
speċjali wkoll. L-għar kien il-qalba tal-presepju . Kif 
kien kollox lest dritt għall-persjana. Jekk jista' jkun 
qabel ma tibda n-novena. Il-presepju kellu post 
ewlieni fid-dar tagħna . Milied bla presepju kien Milied 

MAŻ-ŻMIEN 

It-tiżjin tal-Milied żdied . Maż-żmien daħlet il-figura 
kbira tal-Bambin. Dan kien jintrama fuq is-senduq li 
kellna fl-intrata. Madwar il-Bambin kien ikun hemm 
sett ta' bozoz bojod u platt wara platt bil-ġulbiena . 

Fis-salott żdiedet is-siġra tal-Milied. Għall-ewwel din 
kienet żgħira. Kien fiha tliet settijiet tad-dawl. Wieħed 
mis-settijiet kien magħmul minn lampi żgħar ta' tliet 
ilwien - aħmar, aħdar u isfar. Kien hemm sett ta' bozoz 
kbar b'xi stampa fuqhom. L-aħħar sett kien magħmul 

IL-KARTOLINI 

Ommi kienet tixtri tliet tipi ta' kartolini. Dawn kienu 
dejjem b'xena bil-Bambin. 'Dawn il-kartolini mhux 
tal-Milied huma? - mela bil-Bambin', kienet dejjem 
tgħid . Il-kartolini l-kbar kienu għall-membri tal-familja 
li kienu joqogħdu l-Awstralja. Il-Kanada u l-Ingilterra 
ma kellna lil ħadd. Il-kartolini tad-daqs tan-nofs kienu 

żmien meta kont nitla' fil-kamra li kellna fuq il-bejt 
fejn kien ikun hemm il-kaxxa tal-pasturi. 

Wara l-homework kont niftaħ din l-imbierka ta' kaxxa 
biex nara l-istat tal-pasturi. Dawn kienu jkunu tat­
tafal, ħlief il-Bambin u n-nagħaġ għaliex dawn kienu 
tax-xema'. Wara kont nara x'hemm fil-karus u naħdem 
u nikkontja kemm pasturi nista' nixtri. Missieri, li 
għalih il-Milied u l-Ġimgħa l-Kbira kienu l-aqwa festi, 
kien jagħtini xi ħaġa tal-flus. L-ewwel ġirja għand 
Johnnie tas-Santi u wara niżla sa Raħal Ġdid ma' 
missieri għand Ċelest. Dan Ċelest kien ħabib taz-ziju 
Ġuż u xi ħaġa kien jerħili. 

Wara kien imiss min kien se jagħmel il-presepju . Dan 
kellu daqs preċiż billi kellu jidħol sewwa fil-persjana 
tal-kamra tas-salott. Fuq il-presepju kien hemm xena 
ta' Betlem u fuqha s-sema mimli anġli (jew aħjar 
puttini). Dawn kienu tal-karti. Wiċċ l-anġlu kien ikun 
l-istess iżda l-ġwienaħ kienu jkunu ta' lewn isfar, 
ċelesti jew raża. Missieri kellu l-injam il-garaxx li kien 
iservi ta' mejda li fuqu kien jistrieħ il-presepju. 

mejjet. Sew il -familja ta' ommi u sew il-familja ta' 
missieri kienu jagħtu importanza lill-presepju. 

Wara kien imiss li tintrama l-kamra tal-ikel. Missieri 
kien waħħal erba' msiemer, wieħed fuq kull rokna u 
minn dawn l-imsiemer kien jorbot qafla. Fuq il-qafla 
konna ndendlu l-karti ta' kull lewn, aħmar u aħdar 
kienu l-aktar ilwien li konna nużaw. Dawn iż -żewġ 
kuluri kienu magħrufa bħala l-ilwien tal-Milied. 
Flimkien mal-karti kien ikun hemm il-bżieżaq. Ma' 
wieħed mill-ħitan konna ndendlu karti mimlija Iwien 
b'ittri ta' 'Merry Xmas '. 

minn lampi qishom fanali. Min jixgħel min jitfi. Kienet 
ħaġa speċjali. Naħseb li aħna konna minn tal -ewwel 
li kellna din is-siġra tal-Milied f'Ħal Tarxien. Kien ikun 
hemm xi ġugarelli magħmulin mill-ħġieġ Ġermaniż . 
Kellna sett ta' għasafar, sett ta' lampi, sett ta' anġ li u 
mitt ħaġa oħra. Fil-quċċata tas-siġra kien hemm stilla, 
kbira kbira mimlija kuluri. Jekk xi ħadd jgħaddi u jm iss 
xi ġugarelli dawn kienu jaqgħu fl-art u jsiru mitt biċċa. 
Fuq kollox konna nagħmlu l-angel hair bħallikieku 
s-siġra kienet barra u niżlet il-borra fuqha . 

għall-għalliema tiegħi tal-iskola, għall-kap tal-iskola 
u għal xi ħbieb tal-qalba. Kienet tixtri wkoll kartolini 
qishom biljett tal-awguri. Dawn kienu jispiċċaw għal 
min kien jibgħat xi kartolini. Għal tal-familja li kienu 
joqogħdu Ħal Tarxien ma kienx hemm kartolini. 
'Hemm l-awguri a voce', kienet tgħid ommi. Missieri 



ma kien jibgħat l-ebda kartolina. 
Jekk kien jirċievi xi waħda m'għand 

FIL-KĊINA QRIB IL-MILIED 

Għall-Milied ommi kienet turi 
l-ħila tagħha fejn jidħlu l-kejkijiet. 
Naħseb li kienet tikkompeti ma ' 
Cordina tal-Belt jew ma ' ta' London 
li kellu l-ħanut tiegħu l-Furjana. 
Missieri kien isib ruħu fil-kċina 
jekk irid li xi darba jaslu dawn il­
kejkijiet. Ommi kienet tagħmel tliet 
kejkijiet, tnejn minnhom għalina. 
Dawn kienu jkunu biex jekk jinqala' 
xi ħadd id-dar ikollna x ' nagħtu. 

MILIED BARRA MID-DAR 

Meta kienet tibda n-novena kont 
immur il-knisja kuljum. Kont 
nieħu pjaċir nara lil Ġużeppi 
Dalli s-sagristan jarma l-knisja 
parrokkjali. Kien jarma damask 
aħmar sabiħ fil-kor tal-knisja. Ma 
niftakarx jekk kienx iniżżel iI-linef 
tal-korsija u jarmaw id-damask 
fil-korsija . L-aktar ħaġa li kont 
nistenna kien iI-lampier speċjali 
li kellu disa' lampi żgħar u lampa 
kbira fil-qalba tiegħu. Kull jum tan-

LEJLET IL-MILIED 

L-aktar ħaġa li fiha konna naħsbu 
aħna t-tfal f'lejlet il-Milied kienet 
il-purċissjoni tal-Bambin. Billi din 
kienet tgħaddi mit-triq tagħna 
konna nippreparaw għaliha. Il­
purċissjoni kienet toħroġ bil-figura 
ta' Ġesu Bambin mill-qasam tal­
Mużew tas-subien. Kienet tiġbed 
lejn Triq Santa Marija. Minn Triq 
Santa Marija kienet tgħaddi għal 
Triq il-Knisja (li fl-imgħoddi konna 
nsibu ha bħala Triq Irjali) u minn 
hemm tiġbed lejn il-knisja. Ommi 
kienet tkun fil-ġenna dik il-lejla 
maġika . Kienet tħobbha daqs il­
festa tal-Lunzjata. 

Malli jidlam missieri kien ipoġġi 
d-dawl mal-gallarija tagħna. 
Kien jarma wkolll-istilla mdendla 
mal-gallarija minn ġewwa . Il-bieb 
kien ikun miftuħ beraħ. Il-Bambin 
mixgħul u l-presepju mixgħul 
ukoll. Is-siġra tal-Milied kienet fil-

xi ħadd, din kienet aktarx tispiċċa 
għandi biex niktibha. 

It-tielet wieħed kien għaz-zija Lela. 
Il -kejk taz-zija Lela kien l-ewwel 
wieħed li kien jispiċċa u rari kien 
jara d-dawl ta ' jum il-Milied . Il­
qagħaq tal-għasel u s-sufle konna 
nixtruhom. 

Għall-ikla tal-Milied kien ikun 
hemm dejjem l-istess ħaġa . Id­
dundjan ma kienx tajjeb għall-ikla 
tagħna. Għal ommi kien hemm 
dejjem il-ħasi li kien jispiċċa ġo 

novena Ġużeppi kien jixgħel waħda 
mil-Iampi ż-żgħar. 

L-artal ta' San Ġużepp kien ikun 
fih il-figura tal-Bambin. Dan kien 
għall-ewwel mgħotti b'biċċa 

damask isfar. Dan il -Bambin kien 

lż-żjara tal-Maġi, xogħol Giuseppe Call 

kamra tas-salott u billi kienet ġejja 
minn drawwa Protestanta , kienet 
tintefa. Il-familja kienet tinġabar 
fuq l-għatba tal-bieb. Waqt li 
kienet tgħaddi l-purċissjoni ommi 
kienet tkanta xi għanja mat-tfal 
tal-Mużew u wara tħalli l-presepju 
u l-gallerija mixgħula u kulħadd 
għall-knisja . Konna naslu qabel 
it-tfal tal-Mużew. Konna nsibu post 
fil-kappellun tad-Duttrina (tal­
Karmnu) u nattendu ċ-ċerimonja. 

Il-knisja kienet tkun qisha l -ġenna. 

Id-dawl tat-tubi fis-saqaf jiddi 
fuq dak l-ambjent ħamrani tad-

Vo l. 10 Nru. 3, Ħarġa Nru. 38 

borma kbira biex jagħmel il­
brodu. Mal-ħasi kien hemm dixx 
patata u dixx ħaxi x. L-għaġin kien 
dejjem makkarunelli bil-kapuljat 
taċ-ċanga u bajd iebes. Missieri 
kien dejjem ikun irid bċejjeċ kbar 
tal-laħam fl-għaġin . Għad-deżerta 

xi ġewż, lewż u tin kif ukoll sufle 
mingħand il-London tal-Furjana . 
L-ikbar sufle li kellu, kien jgħid 
missieri , biex iservi. 

ikun imdawwar dawra mejt bil­
ġulbiena. Ma kontx nifhem kif 
Ġużeppi kien jirnexxilu jkabbar il ­
ġulbiena daqshekk twila . L-artal ta' 
San Ġużepp kien ikun miksi b'din 
il-ġulbiena . 

damask. In-nies puliti - festa, festa 
kbira għat-Tarxiniżi, u għalija kien 
ifisser xi ħaġa aktar. Il-Lunzjata u 
l-Milied huma ħaġa waħda. Il­
pittura tal-kor, xogħol Ġużeppi Cali 
huma tifkira matul is-sena kollha 
li l-Milied għandu għeruq kbar fit­
Tħabbira tal-Mulej . 

Wara ċ-ċerimonja konna nħallu 
r-raħal biex naraw lin-nannu. Dan 
kien joqgħod iż-Żejtun . Konna 
nagħtuh xi ħaġa tal-ħelu u wara 
l-awguri tal-Milied konna nerġgħu 
lura r-raħal. Konna nistennew li jsir 
il-ħin għall-quddiesa ta' nofsillejl. 

IL-QUDDIESA TA' NOFSILLEJL 

Id-dar ma kellniex televiżjoni. Għall-ħabta tal-ħdax 
konna nħallu d-dar. Il-gallarija kienet tkun għadha 
mixgħula. Il-presepju magħluq wara l-bieb tal­
persjana. Konna mmorru lejn Raħal Ġdid biex naraw 
xi Bambini u presepji fit-twieqi u wara għall-knisja. 
Ommi u missieri kienu jsibu dejjem xi post viċin il­
pulptu. 

Il-quddiesa kienet f'idejn il-kappillan Dun Anton Rapa. 
Miegħu kien ikollu xi qassisin. Niftakar lil Dun Anton 
Zammit u lill-aħwa Sant. Wara l-evanġelju kien ikun 

WARA 

Wara l-quddiesa konna mmorru d-dar. Għal ommi 
l-għada kienet ġurnata kbira għaliex għall-ikel kien 
hemm iz-zija Lela, iz-ziju Ġuż, u Fredu u Marion 
il-kuġini. Kulħadd kellu jkun id-dar tagħna għal 
nofsinhar. Iz-ziju Ġuż ma kienx imur jara l-logħba 
tal-futbol tal-Milied fil-grawnd tal-Gżira . Ommi kienet 
kontra li huwa ma kienx ikun mal-familja għall-ikla 

IL-KWARANTURI 

L-għada tal-Milied ommi u jien konna mmorru l-knisja 
biex nagħmlu vista. Konna nsibu lill-knisja b'artal 
maġġur mimli daqs bajda bi-armar tal-gandlieri. Fin­
nofs kien ikun hemm Ġesu sagrament. Ma niftakarx 
jekk kienx ikun hemm il-f juri; jekk iva dawn kienu 
jkunu bojod. Wara l-kwaranturi kienet tasal l-Istrina. 
Jum ieħor maġiku. Konna mmorru ż-Żejtun biex in­
nannu jagħtini l-istrina. Kien jagħmel fila minn kull 
munita li kien hawn f'dawk iż-żminijiet. Kull neputi u 
neputija kienu jingħataw l-istess ammont ta' flus. Jien 
kien ikolli kaxxa tal-injam li kien fiha toqba fejn kont 
nitfa' l-flus. 

STORJA LI SPIĊĊAT 

Mill-Milied ta' dari ħadt ħafna. Illum narma l-presepju 
d-dar. Għandi sett pasturi li huma għal qalbi. Narma 
l-Bambin bil-platti tal-ġulbiena . Narma s-siġra tal­
Milied. Billi noqgħod barra mill-qalba tal-parroċċa 
ftit li xejn għadni nara l-purċissjoni tal-Bambin. 
Il-quddiesa tal-Milied inħobbha aktar u aktar għax il­
kappillan dejjem jagħtina xi qagħaq tal-għasel. Ħaġa 
żgħira iżda tapprezza dan il-ġest. 

Endnotes 

Farrugia Joseph A., Il-Kappella ta' San Ġużepp fil-Knisja 
Parrokkjali ta' Ħal Tarxien. Kunsill Lokali Ħal Tarxien. 
Settembru-Diċembru 2013, Volum 7 - Ħarġa numru 2. 

hemm iI-prietka tat-tifel. Dan kien ikun liebes ta' 
abbati u kien joħroġ minn wara l-artal maġġur. Kien 
isellem lis-sagrament u lill-kappillan u wara għal fuq 
il-pulptu. Meta jasal kien ineħħi l-berettin u jibda : 
'Glorja lil Alla ... ' 

Wara prietka li kellu jitgħallimha bl-amment kien jinżel 
minn fuq il-pulptu u kulħadd kien jgħid kemm kien 
bravu. Kemm studja. Kemm ħareġ ta' raġel. Li xi draba 
kellu jsir qassis. Wara ftit ta' żmien biex in-nies terġa ' 

tieħu 'n-nifs' il-kappillan kien ikompli l-quddiesa . 

tal-Milied. L-ewwel kien jiġi l-brodu tal-ħasi. Wara kien 
jasal l-għaġin. Il-patata, il-ħaxix, biċċa ħasi, u t-tadam 
kienu jifformaw il-platt ewlieni. Il-ġobon, il-Iewż u 
l-ġellewż kienu aktarx jibqgħu fuq il-platt iżda s-sufle 
kien jittiekel kollu. Ikla twila bi-inbid u xi grokk tal­
irqiq ma kienx jonqos. 

Wara lura d-dar u kont immur nara z-zijiet. L-iskopijiet 
kienu tnejn, l-awguri tas-Sena t-Tajba u l-flus tal­
istrina. Dan kien ifisser ġirja mar-raħal kollu. FI-aħħar 
nett kont nispiċċa għand iz-zija Lela għaliex iz-zijiet 
l-oħra kienu jkunu hemm għal xi grokk. Meta kont 
nasal id-dar kont noqgħod bilqiegħda u niftaħ il­
kaxxa. Kont ngħodd il-flus li qlajt. Dejjem kien ikolli xi 
somma kbira. L-ikbar ammont kien dak tal-parrinijiet. 
In-nannu u z-zija Lela kienu jagħtuni xi ħaġa speċjali 
għax kienu l-parrini tal-magħmudija. Din id-drawwa 
komplieha z-ziju Ġuż għaliex kien il-parrinu tal­
Griżma. 

Missieri ilu jinsab f'dar il-Mulej u ommi marret 
din is-sena . Hemm ċertament jaraw il-Bambin u 
ċertament jagħmlu festa wkoll tal-Milied. Il-kartolini 
naqsu għaliex hemm l-internet. L-ikel tal-Milied sar 
id-dundjan, iżda s-sufle u dak il-grokk inkun irridu 
għal Jum il-Milied. L-ikla tal-Milied għadha ssir. Jalla 
dawn id-drawwiet jitkomplew fil-familja tagħna, kif 
tkomplew minn missieri u ommi. Forsi 'I quddiem ikolli 
ċ-ċans narma l-presepju ta' xi neputi jew neputija! 

2 Farrugia op cit. 

3 Komunikazzjoni ta' Karmenu Massa, Mejju 2013. Is-Sur 
Massa hu mdaħħal fll-fratellanza tad-Duttrina. 

DISKUSSJONI 

• • 
IL-FESTI RELIGJUZI F'SALIB IT-TOROQ 

RAYMOND SALIBA 

Huma bosta l-antropoloġi u l-istudjużi tal-Kultura 
Popo lari li esprimew ruħhom dwar il-validita tal-festi 
reliġjużi u folkloristiċi. Fihom jidhru l-espressjonij iet 
u burdati individwali, daqskemm kollettivi ta' mases 
jew anke popli sħaħ, li jmorru 'I bogħod mit-twemmin 
reliġjuż li huma jew l-antenati tagħhom ħadd nu. Din 
l-attivita hi bħal termometru li jkejjel u jiddokumenta 
b'mod spontanju bosta emozzjonijiet, ritwali u 
snajja', li magħġuna flimkien joffru spettaklu u kulur, 
li f'bosta każi għandu warajh tradizzjoni millenarja. 
Dan l-interess u riċerka li huma mifruxin mad-dinja 
kollha, fil-gżejjer Maltin jieħu dimensjoni partikolari, 
speċjalment fejn jidħlu l-festi patronali. Hi ta' sfortuna 
li l-kritika kontemporanja lokali, f'bosta każi qed 
tħares lejn dawn il-manifestazzjonijiet tradizzjonali u 
paraliturġiċi, b'nuċċali negattiv, li jċajpar is-sinifikat 
reliġjuż u kulturali li suppost jittrażmettu. Għaliex 
qed jiġri dan, ta' min hi l-ħtija? Tal-protagonisti li 
jorganizzawhom, jew tal-ispettaturi xettiċi, li baqgħu 
qatt ma fehmuhom? 

L-ewwel mistoqsija li rridu nagħmlu hi: X'inhu l-iskop 
tal-festi? Il-bidu hu ċertament mitluf fil-passat 
imbiegħed, fejn l-ewwel ritwali reliġjużi jitwaħħdu 
mat-tempji megalitiċi importanti li nsibu bil-kotra 
fostna . Il-bniedem min-natura tiegħu jrid żvog, sew 
meta fil-bżonn ta' għajnuna, billi jitlob għaliha lil min 
jaħseb li hu akbar minnu (id-Dea - l-allat), kif ukoll 
meta jħossu grat għal dak li jkun akkwista, billi jifraħ 
u jferraħ ... u naturalment, jgħid grazzi. Il-bniedem li 
jikkomunika mal-Ħallieq u ma' ħutu l-bnedmin. Dan 
kien jagħmlu l-aktar fil-postijiet ta' qima, fit-tempji 
jew spazji determinati minnu. Issa meta wieħed 
janalizza b'mod xjentifiku l-eqdem monumenti 
arkitettoniċi u t-tiżjin li fihom, inkluż il-bosta 
aċċessorji li kienu jintużaw fl-istess ritwali, malajr 
jieħu idea tal-ispeċjalita tagħhom, li tiġi trażmessa 
fl-intelliġenza tan-nies li sawruhom. Mela l-oriġini 
ta' dan ir-ritwal mhux biss hu antik ħafna, iżda huwa 
marbut ma' prattiċi u spazji fejn jiġi rrealizzat, li huma 
wkoll ta' valur għoli. 

!t-tieni mistoqsija: Għadhom festi reliġjużi? Din 
hi mistoqsija kumplessa. Il-festa qatt ma kienet 
tifkira strettament reliġjuża, iżda manifestazzjoni 
komunitarja li tiġbor fiha bosta elementi soċjali. 
Il-festi patronali li niċċelebraw madwar Malta, 
ħadu sura definittiva fis-seklu XIX, iżda qabel kienu 
kkonċentrati l-aktar ġewwa l-knejjes u mhux barra. 

Dan kien jimplika prinċipalment il-funzjonijiet 
reliġjużi, normalment mifruxa fuq erbat ijiem, li 
kienu jinkludu l-mużika sagra bil-kant u strumenti. 
Il-festa minn ġewwa l-knisja kienet toħroġ fit-toroq 
permezz tat-Transulazzjoni bir-relikwija u aktar tard, 
bil-purċissjoni bix-xbieha marjana jew tal-qaddisin, 
li bosta drabi kien ikollhom akkumpanjament ta' 
xi mużiċisti. Bħala tiżjin, filwaqt li l-knisja kienet 
tkun armata ħafna, fuq barra ftit kien isir armar, 
speċjalment minħabba li bosta festi kienu jsiru 
fl-istaġuni xitwin fejn it-temp ma kienx dejjem 
jippermetti. L-uniku element li jidħol mal-festi ta' 
barra, li baqa' jkun preżenti, almenu f'dawn l -aħħar 

ħames mitt sena, hu l-logħob tan-nar, partikolarment, 
dak tal-art. Meta fis-seklu XIX, il-festi kibru 
esterna ment, mhux biss saru aktar popolari, għalhekk 
jinvolvu aktar parteċipazzjoni tal -poplu, iżda saru 
wkoll aktar sekularizzati u materjalisti. Ir- raġunijiet 
għal dan l-iżvilupp huma bosta: l-alleanza mal-partiti 
politiċi jew politikanti; it-twaqqif formali tal-każini 
tal-baned u l-partiti ta l-festi sekondarji u l-prosperita 
ekonomika. Minkejja dan, sal-ewwel nofs tas-seklu XX, 
kont tista' tgħid li l-festi, kien għad kellhom 'karattru 
reliġjuż ', iżda mit-tieni nofs tas-seklu XX, naqas b'mod 
drastiku l-element devozzjonali u żdiedu elementi 
materjalisti, li la għandhom karattru reliġjuż u lanqas 
tradizzjonali. 

!t-tielet mistoqsija: Min inbidel, il-festa jew is-soċjeta? 
L-ingredjenti li jikkombinaw il -festa, 'il-ġesti' u 

'I1-protagonisti tal-festa huma n-nies, li fihom 
iġorru dak kollu li jfisser għalihom ' ! 

'l-għodda', baqgħu prattikament 
l-istess. Hu l-iskop li nbidel jew 
wasal biex. Dan jimxi pari-passu 
mal-iżvilupp kurrenti tal-massa, 
żvilupp intellettwali, daqskemm 
soċjali u demografiku. Meta fis­
snin 30 tas-seklu XX il-festi saru 
pjattaforma għal politiċi u komplew 
jaqsmu diversi rħula fi tribujiet 
permezz tal-partiti sekondarji, 
l-awtoritajiet ekkleżjastiċi kienu 
għamlu attentat feroċi biex 
jikkontrollaw is-sitwazzjoni u sa 
ċertu punt, irnexxielhom. Pero 
ma jidhirx li kienu fehmu sew 
il-psikoloġija tal-poplu, għaliex 
l-Istorja tgħallem li meta wieħed 
jiġi oppressat jagħmel il-kuntrarju 
ta' dak li jikkostitwixxi l-karattru 
jew twemmin li jħaddan, fejn 
meta jsib ix-xoqqa f'moxtha, 
kollox jerġa' jisponta bħal qabel! 
Preżentament, l-istess awtoritajiet 
reġgħu qed jagħmlu kruċjata 
bit-tama li 'jsaffu l-festi', pero 
jidher li r-riżultat hu differenti. 
Għax bħalma ġara fir-referendum 
b'rabta mad-dħul tad-divorzju, 
il-Knisja lokali, għalkemm kulħadd 
jifhem li trid tibqa' żżomm mal­
maġisteru tagħha, pero donnha 
mhix taqra s-'sinjali taż-żminijiet'. 
Il-festa, bħal siġra, tikber bil-mod 
tagħha, skont bosta ċirkustanzi 
li jiċċirkondawha. Hi 'ħajja' u 
'emottiva'. Għalhekk, bħal siġra, 
trid tikkultivaha, trid tiżborha. 
L-ebda isqof, monsinjur, saċerdot 
jew membru lajk ta' xi Kunsill 
Pastorali Parrokkjali, mhu sa 
jirnexxilu jraġġa' l-arloġġ lura 
għal meta l-festi kienu aktar 
'devozzjonali', jekk qatt kienu. Veru 
li f'ċerti aspetti tal-festa fuq barra, 
hemm kontradizzjonijiet ovvji li 
qajla tifhimhom, bħal meta tara 
t-tiżjin f'idjoma 'psewdo-Barokka', 
li baqa' ffossilizzat ma' moħħ 'id­
dilettanti tal-armar'; jew kif meta 
qed jonqos il-volontarjat, żdied 
qatigħ il-logħob tan-nar, l-armar 
ta' barra u s-servizzi bandistiċi! 
Imma ladarba s-soċjeta saret 
aktar lajka u materjalista, dan 
bla dubju jaffettwa wkoll dawn 

it-tradizzjonijiet reliġjużi. Dan hu 
sempliċiment inevitabbli. 

Ir-raba' mistoqsija: X'inhi 
s-soluzzjoni: niżbru jew inqaċċtu? 
Biex jieqfu l-festi ta' ġewwa hi 
prerogattiva tal-awtoritajiet 
ekkleżjastiċi u meta riedu li xi festa 
partikolari ma ssirx, dan għamluh 
b'faċilita. Biex jieqfu l-festi fuq 
barra hi storja differenti, għaliex 
għalkemm il-Knisja tgħid li huma 
tagħha, fir-realta dawn jagħmilhom 
il-poplu, taħt il-kappa tal-Knisja. 
Jekk l-awtoritajiet ekkleżjastiċi 
ser jibqgħu b'rashom fir-ramel u 
jistennew li l-organizzaturi tal-festi 
jobduhom f'kollox, dawn mhux biss 
ħa jkomplu jiddistakkaw ruħhom 
minnhom u mir-reliġjon li qed 
jirrappreżentaw, iżda ser jinfexxu 
f'modi oħra ta' divertiment, jekk 
mhux waqt il-festi patronali, 
f'manifestazzjonijiet ċivili. Dan 
l-atteġġjament min-naħa tal-Knisja 
jista' jwassal biss biex hi titlef 
'il-qaleb u l-ġbejna', meta b'aktar 
paċenzja u sens komun, tista' 
tinqeda bil-festi biex tilħaq bosta 
setturi tas-soċjeta. Jien dejjem 
sostnejt, li l-festi patronali, bħal 
bosta attivitajiet kulturali, jistgħu 
jkunu modi mill-aktar effettivi ta' 
Pastorali. Biex il-festi fl-irħula 
u l-bliet tagħna jissaffew minn 
dak li joskura s-sinifikat reliġjuż 
u devozzjonali, mhux piki u tisbit 
tas-saqajn irid ikun hemm, iżda 
diskussjoni matura u fraterna fejn 
issir edukazzjoni u rivalutazzjoni. 
Pero dan qatt ma jista' jiġri 
sakemm l-awtoritajiet ekkleżjastiċi 
ma jammettux li l-festa fuq 
barra tal-knisja mhix monopolju 
tagħhom. Għalhekk l-attitudni trid 
tkun waħda li niżbru dak li mhux 
sew u mhux inqaċċtu 'l-qamħ u 
s-sikrana', għaliex jekk nagħmlu 
dan nistgħu nitilfu t-tajjeb ukoll. .. 
li hu ferm aktar preżenti mill-ħażin! 

Il-veru ħsara li bħas-susa 
qed therri l-festi patronali u 
t-tradizzjonijiet reliġjużi, mhux 
kawża tas-sekularizzazzjoni u 
lanqas tal-piki tal-partiti tal-festi. 
Hemm fatturi oħra. Dawn jinkludu: 
i) id-deċiżjonijiet arbitrarji li 

jieħdu ċerti rjus kbar fil-Kurja; 
ii) il-kritika negattiva u nibbiexa 
minn ċerti ġurnalisti (sic) fuq 
il-mezzi tax-xandir; iii) in-nuqqas 
ta' interess mill-awtoritajiet ċivili, 
speċjalment fejn jidħlu fondi 
pubbliċi u iv) id-diżorganizzazzjoni 
ta' ċerti kumitati tal-festa li ma 
jikkontrollawx biżżejjed dak li 
hu eċċessiv, speċjalment minn 
terzi persuni li mhux involuti 
direttament fl-organizzazzjoni tal­
festi nfushom, imma li jkunu jridu 
jiddettaw l-andament ta' wħud 
mill-attivitajiet, partikolarment 
il-briju waqt il-marċi. Sakemm 
il-festa li tibda mill-knisja u toħroġ 
fit-toroq tibqa' tikkostitwixxi 
l-valuri Nsara ta' ferħ u solidarjeta, 
flimkien ma' dak li hu spiritwali, 
jew almenu, devozzjonali, din 
tibqa' attraenti u aċċettabbli. Pero 
meta jidħlu fiha influssi moderni li 
m'għandhom x'jaqsmu xejn mal­
karattru tagħha, dan ikun ta' ħsara 
kbira. Pereżempju dieħla drawwa 
li bosta stabbilimenti tal-ikel jew 
tax-xorb jorganizzaw fil-ġimgħa 
tal-festa attivitajiet purament 
kummerċjali li s-soltu huma 
permessi fi bnadi ta' divertiment 
bħal Paceville, fejn isiru numru 
ta' parties li jkunu kkaratterizzati 
minn xorb u mużika eċċessiva 
li tibqa' sejra anke matul il-lejl. 
Dawn l-attivitajiet naturalment, 
ma jagħmlux parti mill-programm 
uffiċjali tal-festa li suppost ikollu 
l-koperazzjoni tal-awtoritajiet 
ċivili, għalhekk wieħed jistaqsi kif 
il-pulizija toħroġ il-permessi biex 
isiru? Jew kif jiġi amalgamat mal­
briju tal-marċi ċertu tiżjin bla dekor 
reliġjuż, speċjalment f'għamla ta' 
karrijiet grotteski li normalment 
insibu fl-isfilata tal-Karnival? Min 
jipparteċipa f'attivitajiet bħal 
dawn, qatt ma kien jinteressah dak 
li jagħmel il-festa tradizzjonali, 
xejn affattu. Allura għaliex 
inħalluh jagħmel parodija mill­
festa u l-valuri li tħaddan? Dan 
hu li rridu niżbru biex nibqgħu 
ngawdu l-festi tradizzjonali tagħna 
u ngħadduhom lill-ġenerazzjoni 
futura. 

